
17.12.2010•An nuachtán is fearr dearadh san Eoraip

www.gaelsceal.ie

RÉIGIÚNACH             8•
I measc an phobail 14•
TUAIRIMÍ 15•
LÉARGAS 20•
GNÓ 22•
COMHSHAOL 24•
BEATHA 26•
OIDEACHAS 30•
SPÓRT 36•
NUACHT NA nÓG 32•

€1.65  (£1.50)
Uimh. 39

30 Bliain ar
aghaidh: Mná
sna fórsaí
cosanta
L. 20

Bóthar 
Fergus Finlay
L. 3

Bobailíní, coirséid,
fean cleití 
ostraise – seo
chugainn 
an Bhuirlisc
L. 29

IDIRNÁISIÚNTA

Cearta mná
sáraithe:
Cúirt 
Eorpach
“Tá an rialtas ag séanadh a 
bhfreagracht bhunreachtúil”:
saineolaí dlí ar ghinmhilleadh 
in Éirinn
Meadhbh Ní Eadhra, tuairisciú
sa bhreis le Dearbhaile Flynn

I MBREITHIÚNAS a thug siad i
Strasbourg maidin inné,
rialaigh an Chúirt Eorpach um
Chearta an Duine gur sháraigh
Éire cearta mná le hailse a
thaisteal chun na Breataine
chun ginmhilleadh a fháil. 

Bhí eagla ar an mbean, arbh
as an Liotuáin di ach a bhí ina
cónaí in Éirinn, go n-athiom-
pódh a hailse mar gheall ar an
toircheas.

Rialaigh an chúirt gurb é an
t-aon bhealach neamh-bhrei-
thiúnach chun an baol do
shaol mná a mheas ná an
ghnáthchomhairle idir an
bhean agus a dochtúir, ach ní
raibh sé seo éifeachtach.

Chomh maith leis sin,
rialaíodh nach bhfuil na
cúirteanna in Éirinn maith go
leor chun cinneadh a
dhéanamh an bhfuil cead ag
bean ginmhilleadh a fháil nó
nach bhfuil. 

Dar leis an mbreithiúnas a
rinneadh sa Chúirt Eorpach,
níl sé soiléir conas gur féidir

leis na cúirteanna Éireannacha
ordú éigeantach a thabhairt do
dhochtúir chun ginmhilleadh
a thabhairt do bhean, mar
gheall ar an easpa eolais atá
tugtha ag an rialtas don Chúirt
Eorpach i dtaobh ginmhilltí
dleathacha a tharla in Éirinn.

Bronnadh €15,000 ar an
mbean. 

Níor bronnadh aon rud ar an
mbeirt bhan eile a bhí ag
déanamh a gcáis. Tá athbhrei-
thniú ar an mbreithiúnas seo á
dhéanamh ag an Roinn Sláinte
agus an tArd-Aighne faoi
láthair.

Bhí Jennifer Schwepte,
Léachtóir Dlí in Ollscoil
Luimnigh, ag leanúint an cháis
seo ón lá a rinneadh an t-iar-
ratas siar in Aibreán 1992.

“Ba léir le 27 bliain anuas go
dtarlódh sé seo, ón uair a rin-
neadh an leasú ar son na beat-
ha in 1983. 

Le blianta fada, tá an rialtas
ag séanadh a bhfreagracht
bhunreachtúil maidir le cearta
mná ginmhilleadh a fháil i
gcásanna áirithe.”

Ar lean ar leathanach 2

Plúirín na bPeileadóirí Mná 

Úinéirí Talún á seirbheáil
ag Údarás na Gaeltachta
Treasa Bhreathnach 

TÁ seirbheáil de ghairm
chúirte déanta ag dlíodóirí
Údarás na Gaeltachta ar dhe-
ichniúr úinéir talún sa
Cheathrú Rua agus iad ag iar-
raidh an éarlais de €82,800 a
d’íocadar leis na húinéirí don
talamh a cheannach, a fháil ar
ais uathu.  Is mar gheall nach
mbeidh siad ag ceannach na
talún seo, a deir siad gur cheart
dóibh an éarlais a fháil ar ais. 

Faoi na litreacha atá faighte
ag na húinéirí talún an tseach-
tain seo, tá an tÚdarás ag iar-
raidh ar na húinéirí talún a
gcuid dlíodóirí a ainmniú agus

a fháil amach an bhfuil siad
sásta le tairiscint an Údaráis de
€30,000 chun sciar dá gcostais
dlí a chlúdach. 

Deir urlabhraí thar ceann na
n-úinéirí talún, “Tá a fhios ag
gach duine go mbeidh costais i
bhfad níos mó orainn ná
€30,000 agus má théann muid
chun na hArd-Chúirte beidh
costas i bhfad níos mó arís i
gceist.” 

Ar an 27 Márta 2007 shínigh
na húinéirí talún an conradh
chun a gcuid talún a dhíol le
hÚdarás na Gaeltachta ar
mhaithe le Meitheal Acmhain-
ní na Ceathrún Rua. Bhí sé i
gceist ag an Meitheal

Acmhainní go mbeadh áisean-
na spóirt, teanga, cultúir agus
ealaíon, coláistí samhraidh,
páirceanna agus linn snámha
tógtha ar an láthair. 

Deir urlabhraí thar ceann na
n-úinéirí talún, “Rinneadh
staidéar féidearthachta arbh
fhiú €185,000 é, agus fuarthas
cead pleanála don togra idir an
dá linn. 

D’aontaigh an t-iarAire
Gaeltachta Éamon Ó Cuív leis
an togra ón gcéad lá agus
d’aontaigh an tÚdarás go
gceannóidís an talamh seo ar
mhaithe leis an Meitheal
Acmhainní. 

Ar lean ar leathanach 2

‘Happy Meal’
McDonald’s ag
cur brú éagórach
ar pháistí
Treasa Bhreathnach 

TÁ máthair beirte i gCali-
fornia chun McDonald’s a
thabhairt chun cúirte agus í
ag rá go meallann na
bréagáin a úsáideann siad
ina gcuid ‘Happy Meals’
páistí chun ithe go
neamhshláintiúil.  Deir
Monet Parham gurb é an
príomhfháth a bhfiafraíonn
a iarrann Maya atá 6 bliana
d’aois uirthi í a thabhairt go
McDonald’s, ná chun na
bréagáin a fháil. 

Tá sí ag maíomh go
bhfuil McDonald’s ag
déanamh dúshaothrú ar a
gcuid páistí mar go bhfuil
siad ag úsáid bréagán mar
uirlis mhargaíochta dírithe
ar pháistí amháin. Tá an
tIonad d’Eolaíocht ar son
Leasa Phoiblí ag tacú léi sa
chás cúirte, ag rá nach
bhfuil páistí óga in ann
cumhacht fógraíochta a
thuiscint. 

Bhí ócáid mhór i bPáirc an Chrócaigh an tseachtain seo chun ceiliúradh a dhéanamh ar TG4 a
bheith mar urraitheoirí ar Chraobh Pheile na mBan le deich mbliana anuas. Fógraíodh foireann
de shár-imreoirí ón tréimhse sin ag an ócáid chomh maith. Gaillimheach amháin a bhí ina measc,
sin í Emer Flaherty atá sa phictiúr anseo. Comhghairdeas leo uile!

Daoine óga á gcoinneáil in
áiseanna nach bhfuil cuí
Meadhbh Ní Eadhra

DE réir tuairisc neamhspleách
atá foilsithe ag HIQA, tá na
háiseanna atá in úsáid ag Fei-
dhmeannacht na Seirbhíse
Sláinte chun daoine óga a
choinneáil, doghlactha agus
faoi bhun an chaighdeáin
chirt. 

Tá áiseanna sealadacha,
dainséaracha agus neamhchuí
in úsáid, dar leis an tuairisc seo
a rinneadh ar thrí chinn d’Aon-
aid Sainchúraim na hÉireann.
Dar le HIQA, tá beagnach aon
chúigiú den fhoireann sna
haonaid seo nach bhfuil
cáilithe. 

“Níl sé seo maith go leor mar
bíonn tionchar mór ag
athruithe san fhoireann ar an
ngrúpa seo de dhaoine óga,” a
deir urlabhraí ó HIQA.

Tá na haonaid seo lonnaithe
i mBaile Átha Cliath, i gCor-
caigh agus i Luimneach agus tá
cúigear daoine óga déag idir 11
agus 17 bliain d’aois a gcoin-
neáil iontu. Maítear gur dain-
séar iad na daoine óga seo
dóibh féin agus do dhaoine
eile. 

Bíonn na haonaid ann chun
iompar na ndéagóirí a choibh-
siú agus ligean dóibh dul ar ais
faoi ghnáthchúram a luaithe
agus is féidir.

De réir na tuairisce seo, níl sé
de chumas ag na foirne sna
haonaid iompar maith a chin-
ntiú. Bíonn leibhéil arda
d’fhoréigean ann agus bíonn
bagairt agus ionsaithe ar an
bhfoireann agus ar an áitreabh
á ndéanamh go rialta. 

Deir na cigirí go bhfuil
Coovagh House i Luimneach i
ngéarchéim agus go bhfuil an-
imní orthu faoi shábháilteacht
na bpáistí agus na foirne.

“Tá ceannaireacht, foireann
agus traenáil in easnamh,” a
deir urlabhraí.

As an 109 duine atá fostaithe
sna trí aonad, tá 20 acu nach
bhfuil cáilithe.

Reo ar phá 
státseirbhísigh
an Tuaiscirt 
Anton Mac Cába

DE réir cháinisnéis an Tuais-
cirt, beidh reo ar an phá ag
státseirbhísigh atá ar phá níos
airde ná £21,000 (€24,614.54)
sa bhliain. Is ionann sin agus
12,000 as 26,000 státseirb-
híseach. Bíonn an leibhéal sin
pá ag duine atá roinnt blianta sa
státseirbhís, agus a fuair ardú
céime. Tá an léibhéal ag a
dtosnaíonn na ciorruithe 25%
níos lú ná an meánphá
bliantiúil tionsclaíoch ó dheas;
tá sin ag €32,000.

Bhí sé ar an rud ba dhrá-
matúla dar fhógair an tAire
Airgeadais, Sammy Wilson.
Dúirt Wilson ar Raidió Uladh
gur ciorrú 18% ar an
chaiteachas poiblí a bheadh i
gceist.

Chuir ar fhógair Wilson fearg
ar NIPSA, an t-aon cheardchu-
mann sa státseirbhís. Dúirt
Brian Campfield, an tArd-
Rúnaí, go gcaillfí na mílte post
dá bharr. “Ní ghlacann NIPSA
leis go ndearna an Feidhmean-

nas a dhícheall don phobal,
agus don mhuintir atá fostaithe
sa tseirbhís phoiblí agus a
dhéanann freastal orthu.”

Bhí an Tuaisceart ar an
réigiún díláraithe sa Ríocht
Aontaithe ba dheireanaí mar a
raibh cáinaisnéis. Ar an drom-
chla, bhí teannas idir na páir-
tithe maidir leis an cháináis-
néis. Cuireadh i leith airí Shinn
Féin nach raibh siad ag dul i
ngleic le próiseas na cáinais-
néise. Níor chuir sin díomá ar
Shinn Féin; dúirt siad nach
raibh siad chun ‘ciorruithe de
chuid na Breataine’ a chur i
bhfeidhm.  Ba oíche Mháirt a
cuireadh deireadh leis na cain-
teanna faoin cháinaisnéis sa
bhFeidhmeannas. Ba vótaí airí
an Pháirtí Dhaonlathaigh Aon-
tachtaigh (DUP) a chuir an chái-
naisnéis tríd an bhFeidhmean-
nas. Bhí casadh sa scéal. Staon
aire an SDLP agus an bheirt aire
atá ag Páirtí Aontachtach Uladh
(UUP) ón vóta.

Dúirt urlabhraí thar ceann an
SDLP nár chiallaigh sin go raibh

siad chun tarraingt amach as an
bhFeidhmeannas. Dúirt an t-
urlabhraí gur staon Alex
Attwood, Aire Forbartha
Sóisialta, ón vóta mar nár
tugadh am dó na moltaí a
mheas. “Ní raibh sé ag cean-
nach t-léine, ba cháinaisnéis é,”
arsa an t-urlabhraí.

I measc na moltaí a rachaidh
i bhfeidhm ar dhaoine beidh
cáin 15p (17.5c) ar achan mhála
plaisteach. Beidh rátaí ar thithe
ag méadú de réir an ráta
boilscithe.

Bhí Michael McGimpsey,
Aire Sláinte, ar an aire ab fhearr
a tháinig as an cháinaisnéis –
ainneoin gur staon sé sa vóta sa
bhFeidhmeannas. Beidh
méadú beag ar bhúiséad na
Roinne Sláinte, malairt achan
roinne eile.

Ba dhíol suime nach gcuir-
fear táillí uisce i bhfeidhm. Tá
na táillí ag bagairt ar an tuais-
ceart le beagnach deich
mbliana. Bhí feachtas láidir in
éadán na bagartha; is léir gur
chúlaigh an Feidhmeannas.

“Tubaiste” atá i nDréachtb-
huiséad an Tuaiscirt:
Bumper Graham
Meadhbh Ní Eadhra

DEIR Bumper Graham, Ard-
Rúnaí Cúnta NIPSA, ceardchu-
mann sa tuaisceart, go bhfuil
dréachtbhuiséad an tuiscirt
tubaisteach.

“Tá an doiciméad seo
folamh go maith. Níl mórán
sonraí tugtha sa dréacht, rud
atá ag cur imní ar dhaoine. Is
léir dúinn go mbeidh na mílte
is na mílte post caillte i ndiaidh
an bhuiséid seo, i ngach
earnáil. Tá an dréacht ag
déanamh ionsaí ar phá agus
coinníollacha oibre na seirb-
hísigh phoiblí. Beidh go leor
leor seirbhísí le dúnadh, agus
cé gur tháinig an dréachtb-
huiséad amach ar an
gCéadaoin, bhí i bhfad níos mó
eolais ag teacht chun cinn inné
maidir le cé chomh dona agus
atá rudaí.  Bhí na hAirí go léir ag

iarraidh cur ina luí orainn nach
bhfuil rudaí chomh dona agus
atá. Maidir leis an bhuiséad
don Roinn Sláinte, tá beagán
d’ardú tagtha air sin sa dréacht,
ach mar sin féin, caillfear os
cionn 4000 post san earnáil.
Más é sin an cás, cad faoi na
ranna eile go léir a bheidh ag
fulaingt ó chiorruithe? Cé
mhéad post a chaillfear sna
rannóga sin? Dúradh linn nach
mbeadh airgead á bhaint ón
Roinn Dlí agus Cirt, ach tá
£48m le cailleadh acu. Is
tubaiste mhór é an dréachtb-
huiséad seo,” ar sé.

Beidh cainteanna agus plé ar
bun faoin dréacht uaidh seo go
dtí an 9 Feabhra. “Beidh brú
mór ann chun an bille
airgeadais a chur tríd ansin,” a
deir Graham. “Caithfidh sé a
bheith curtha i bhfeidhm faoin
gcéad lá de mhí Aibreáin.”

Éire cáinte ag an Chúirt Eorpach
um Chearta an Duine

Ar lean ó leathanach a haon

Níl aon reachtaíocht ann a
deir cathain ar féidir ginmhil-
leadh a fháil agus cathain nach
féidir. De bharr sin, caithfidh
daoine aonair cásanna a thab-
hairt chun na cúirte agus a
bheith ag troid ar son a gcear-
ta. Fiú sular tharla an reifreann
in 1992, dúirt Mary Robinson i
ndíospóireachtaí sa tSeanad
go raibh éiginnteacht ann sa
Bhunreacht maidir le cathain
ar féidir ginmhilleadh a fháil
agus cathain nach féidir. 

Tá an scríbhneoireacht ar an
mballa ó 1992 go gcaithfidh an
rialtas rud éigin a dhéanamh.
Taistealaíonn na mílte bean
chun na Breataine gach seach-
tain chun ginmhilleadh a
fháil.”

Deir Schwepte go bhfuil sé
an-deacair ar mhná mar, nuair
a théann siad chuig an
dochtúir chun tuilleadh eolais
a fháil faoi ghinmhilleadh, go
mbíonn orthu ceist a chur an
mbeadh siad féin i dteideal
ceann a fháil.

“Bíonn imní ar na dochtúirí
freagra a thabhairt dóibh mar
go bhfuil an baol ann go gcuir-
fear sa phríosún iad faoi Acht

1861 má dhéanann siad gin-
mhilleadh ar bhean agus má
rialaítear níos déanaí nach
raibh sí i dteideal ceann a
fháil,” ar sí. 

“Deir siad go bhfuil gá le
próisis agus le reachtaíocht
cearta. Ní chreidim go mbeidh
sé seo mar thosaíocht ag an
rialtas. Ocht mbliana déag ó
shin, rialaigh Breitheamh den
Chúirt Uachtarach gur faillí
dholeithscéil a bhí ann gan
reachtaíocht a rith. 

Breitheamh mór le rá a dúirt
é sin agus fós féin níor tharla
tada. Ach cinnte beidh níos mó
brú ar an rialtas cloí lena bhf-
reagrachtaí bunreachtúla agus
freisin reachtaíocht cheart a
chur i bhfeidhm. 

Ní bheadh sé chomh deacair
sin rialacha agus treoirlínte a
leagan síos, ach baineann a lán
mothúcháin agus tuairimí
láidre le ginmhilleadh agus níl
aon fhonn ar an rialtas déileáil
leis.”

Bóthar Fergus Finlay 

Treasa Bhreathnach

An tseachtain seo caite
tháinig na húdaráis
áitiúla ar bheirt pháistí
cúig bliana d’aois i gCill
Chainnigh  agus iad ag

cuardach bia i mboscaí bruscair.
Deir Príomhfheidhmeannach na
heagraíochta carthanachta Barnar-
dos, Fergus Finlay, “Baineadh stan-
gadh asam nuair a chuala mé an
scéal seo, ach ní raibh iontas ar bith
orm.  

De réir na bhfigiúirí oifigiúla,
d’ardaigh an líon teaghlach agus
páistí atá i ngreim na bochtaineach-
ta ó 60,000 in 2009 go 90,000 in
2010.  Is ionann é seo agus gan
dóthain próitéine a bheith acu ina
gcuid bia, gan dóthain éadaí a bhei-
th acu agus gan dóthain teasa a
bheith acu, i measc rudaí
bunúsacha eile. Bhíodh páiste
amháin as gach 16 ag maireachtáil
sa riocht seo ach anois is duine
amháin i ngach naonúr atá i gceist.
Is toradh díreach é seo ar phola-
saithe an rialtais.”  

Is fear é Fergus a bhfuil taithí
mhaith aige ar an bpolaitíocht tar
éis dó os cionn scór bliain a
chaitheamh mar bhall de Pháirtí an
Lucht Oibre.  Bhí sé ag obair mar
phreasoifigeach rialtais sna 1980í
agus mar chomhairleoir ag Dick
Spring.  Mar aon leis sin bhí sé mar
dhuine den fhoireann a d’oibrigh ar
an bhfeachtas toghchánaíochta
uachtaránachta a bhain Mháire
Mhic Róibín, scil agus taithí a bhei-
dh mar chabhair ollmhór dó agus é i
gceist aige bheith mar ionadaí do
Pháirtí an Lucht Oibre sa toghchán

uachtaránachta in 2011.  
Deir sé, “Tá rialtas againn faoi

láthair a bhfuil a gcuid moráltachta
uile caillte acu. Is smaoineamh
dochreidte é tástáil maoine a
dhéanamh orthu siúd atá faoi
mhíchumas.  Tá 30 bliain caite
againn ag iarraidh dínit a chothú i
measc daoine atá faoi mhíchumas
agus anois tá an rialtas seo ag iar-
raidh idirdhealú a dhéanamh ar na
leibhéil bochtaineachta agus na
leibhéil míchumais.”  

Mar bhall de Pháirtí an Lucht
Oibre cén chaoi gur féidir leis a
chinntiú nach n-éireodh baill an
pháirtí róshotalach nó nach dtar-
lódh a leithéid dá mbeadh siad féin
sa rialtas? “Is iad Páirtí an Lucht
Oibre an páirtí is déine ó thaobh
féinluacháil a dhéanamh. Tá coin-
sias inmheánach ag Páirtí an Lucht

Oibre agus creidim go mbeidh a
fhios againn mura bhfuil muid ag
déanamh beart de réir briathair.  Tá
ag teip ort mura bhfuil ag éirí leat
obair fhiúntach a dhéanamh.”  

Cén fáth nach ndearna sé an cin-
neadh rith don Dáil agus níos mó
cumhachta a bheith aige i leith
pholasaithe an rialtais, go mór
mhór maidir le leas sóisialach, agus
a bheith ag oibriú ar son bhoicht na
tíre?  “Tar éis dom scór bliain a
chaitheamh sa pholaitíocht tá meas
agam ar an méid gur féidir leat a
dhéanamh taobh istigh den pho-
laitíocht ach is é mó thuairim é gur
leis an bpobal Oifig an Uachtaráin.
Baineann féidearthachtaí an-mhóra
le hOifig an Uachtaráin agus trí mo
chuid oibre le Barnardos sílim gur
féidir liom tionchar a bheith agam
ar pholasaithe.” 

Ní hé an t-aon iarrthóir de chuid
Pháirtí an Lucht Oibre é atá ag lorg
ainmniúcháin don toghchán
uachtaránachta. 

Tá Michael D Higgins ar thóir ain-
mniúcháin chomh maith.  Deir
Páirtí an Lucht Oibre nach bhfuil
siad chun aon chinneadh a
dhéanamh faoina n-ainmniúchán
go dtí tar éis an olltoghcháin, mar
sin meastar go mbeidh Fergus agus
Michael D ag fanacht go dtí mí an
Mhárta nó mar sin chun a fháil
amach an mbeidh siad ag tabhairt
faoin bhfeachtasaíocht. 

Ní shíleann Fergus go dteast-

aíonn tuilleadh cumhachta ó
Uachtarán na tíre: “Mar a dúirt
Theodore Roosevelt,” a deir Fergus,
“is ‘bully pulpit’ atá i gceist le hOifig
an Uachtaráin.  Ba cheart don
Uachtarán leibhéal áirithe údaráis
mhorálta a léiriú ach tá roinnt
cumhachtaí áirithe ag baint leis an
oifig.  Mar shampla scríobh mise
litir oscailte le déanaí chuig an
Uachtarán chun a iarraidh uirthi
díospóireacht Dála a ghlaoch maid-
ir le Plean Téarnaimh an rialtais,
rud a bhfuil sé de chumhacht aici a
dhéanamh.”

Tá deighilt ollmhór idir céard is
bochtaineacht ann, dar leis an
ghnáthphobal, agus céard atá ann
dar leo siúd atá i ngreim leanúnach
na bochtaineachta.  Dar le Fergus,
“Lá an Bhuiséid, agus an rialtas tar

éis an sochar leasa shóisialaigh a
ghearradh ar thimpeall €8 in
aghaidh na seachtaine, bhíos ag éis-
teacht le fear ar an raidió agus na
himpleachtaí a bheadh ag an
mbuiséad air siúd.  Bhí sé ag rá go
raibh an t-ádh leis mar nach
gcaitheann sé tobac agus nach n-
ólann sé mórán.  Go ginearálta ní
smaoiníonn an gnáthphobal ar an
mbochtaineacht i dtéarmaí ocrais
agus teasa agus iachall a bheith
orthu ceann acu a roghnú thar an
gceann eile.”  

Deir Fergus nach raibh a fhios
aige go raibh €350,000 i gceist mar
thuarastal bliantúil an Uachtaráin.
“Cosnaíonn sé timpeall €3 mhilliún
in aghaidh na bliana chun Oifig an
Uachtaráin a rith, an costas céanna
le haon mhíle de mhótarbhealach a
thógáil,” dar leis.  Tá ciorruithe i
gceist le tuarastal an Uachataráin
chomh maith. Beidh uasmhéid de
€250,000 i gceist dó nó di amach
anseo, ach ní chuireann sé sin
isteach ar Fergus.  “Fada an lá ó
shin bhíodh sé mar ábhar bróid go
mbíodh polaiteoirí agus Oifig an
Uachtaráin á rith de réir na déine
agus ba cheart go mbeadh sé sin i
gceist leis an gcéad saoránach
chomh maith.”  

Má thoghtar é mar Uachtarán na
hÉireann, cén riocht ina mbeidh
Barnardos?  “Is é an fhís fhadtéar-
mach atá agamsa do Barnardos ná
nach mbeidh sé ann a thuilleadh
agus nach mbeidh aon ghá leis mar
nach mbeidh bochtaineacht sa tír.
Táim ag súil go mbeidh tionchar ag
athruithe bunreachtúla ar reach-
taíocht leanaí agus go mbeidh leas
na bpáistí á thabhairt san áireamh,
ar a laghad go pointe éigin.  

Má thoghtar mé, beidh mé ag éirí
as mo phost mar Phríomhfhei-
dhmeannach ach níl aon imní orm
maidir leis an eagraíocht mar táim
ag obair le daoine iontacha, agus
iad i bhfad níos cumasaí ná mé.” 

Ó Phríomhfheidhmeannach go hUachtarán na hÉireann? Labhraíonn príomhfhei-
dhmeannach Barnardos, a bhfuil sé d’aidhm fadtéarmach aige deireadh a chur leis an
eagraíocht sin le Treasa Bhreathnach faoina fheachtas don uachtaránacht. 

Tá rialtas againn faoi
láthair a bhfuil a gcuid
moráltachta uile caillte
acu. Is smaoineamh
dochreidte é tástáil
maoine a dhéanamh
orthu siúd atá faoi
mhíchumas.”

Sonraí faoi bhónais stáit foilsithe
Meadhbh Ní Eadhra

Tá sonraí faoi bhónais a tugadh do
státseirbhísigh agus oifigigh stáit
thar réimse de ranna rialtais agus
comhlachtaí leathstáit, foilsithe
anois. Tugadh an t-eolas seo mar
fhreagra ar cheisteanna a chuir
Urlabhraí Oideachais agus Scileanna
Fhine Gael, Fergus O’Dowd, sa Dáil.
Rinneadh suas le céad íocaíocht
bhreise le hoifigigh sa Roinn

Airgeadais. Íocadh €200,000 leis an
iar-Phríomhfheidhmeannach ar
Ghníomhaireacht Bainistíochta an
Chisteáin Náisiúnta, an Dr Michael
Somers, mar bhónas don bhliain seo
caite.  

Dúirt an tUasal O’Dowd nach
bhfuil údar leis na híocaíochtaí seo
ag am ina bhfuil ciorruithe á gcur i
bhfeidhm ar íocaíochtaí leasa
shóisialaigh agus nuair atá go leor
san earnáil phoiblí i ndiaidh ísliú pá

a fhulaingt.
Mar fhreagra air sin, dúirt an

Roinn Airgeadais go ndearnadh na
híocaíochtaí faoi théarmaí an
Chomhaontaithe Náisiúnta Pá agus
gur gearradh pá na ndaoine sin le
17% le dhá bhliain anuas. 

Tagann an nuacht seo i ndiaidh
don Aire Airgeadais Brian Lenihan
iarracht a dhéanamh brú a chur ar
AIB gan beagnach €40 milliún de
bhónais a íoc le cuid dá bhfoireann.

Ar lean ó leathanach a haon
Is cosúil nach bhfuil sé de chead

ag an Údarás an talamh a chean-
nach, ach cé mhéad talún atá cean-
naithe acu i nDún na nGall agus
Gaillimh agus ‘chuile áit eile ó
shin?”  Dúirt Pádraig Ó hAoláin, ar
‘Iris Aniar’ ar Raidió na Gaeltachta,
“Fuair muid comhairle dlí ó
abhcóide sinsearach agus dúirt
seisean linn go raibh sé taobh

amuigh de chumhachtaí an
Údaráis talamh a cheannach ar
mhaithe le cúrsaí spóirt.  Tháinig sé
seo aniar aduaidh orainn uile.”
Deir urlabhraí thar ceann na n-
úinéirí talún, “Beidh orainne foinsí
airgid bhreise a fháil chun cás
cúirte a throid, níl sé d’acmhainn
againn na costais a sheasamh.”  Níl
aon dáta socraithe ag an bpointe
seo don chás cúirte. 

“Imtheorannú faoi cheilt”
Anton Mac Cába

TÁ feachtasóirí ag rá gur “imtheo-
rannú (internment) faoi cheilt”
atá ar siúl i gcás Martin Corey ón
Lorgain in Ard Mhacha. Tá Corey
faoi ghlas ó dheireadh mhí
Aibreáin. Níor ciontaíodh ná níor
cúisíodh Corey as coir ar bith.
Rinneadh cúlghairm ar an chead-
únas faoina raibh sé saor le 18 bli-
ain.

Is iar-chime Poblachtach é
Corey. In 1973, gearradh príosú-
nacht saoil air as beirt phéas a
mharú. Bhí sé 19 ag an am.
Scaoileadh saor in 1992 é. 

Ó scaoileadh saor é níor gab-
hadh, níor cúisíodh, ná níor
ciontaíodh as eachtra ar bith é.
Thóg sé saol dó féin. Tá páirtí

agus páistí aige. Bhí sé deacair air
obair a fháil, nó bhí sé faoi ghlas
nuair a bhí daoine eile ag fogh-
laim ceirdeanna.

Dúirt urlabhraí thar ceann
Fheachtas Fuascailte Martin
Corey go bhfuil cúis pholaitiúil
leis. 

“Is díoltas polaitiúil seo ar
dhuine nár aontaigh leis an
phróiseas polaitiúil mar atá
anois,” arsa an t-urlabhraí.
“Feictear do na húdaráis nár thug
sé tacaíocht do Shinn Féin Seal-
adach. Bhíodh sé ar imeachtaí de
chuid Shinn Féin Phoblachtaigh.”

Níl Martin ina bhall de pháirtí
polaitiúil ar bith. Rinne sé freastal
ar chomórthaí Cásca agus ar
imeachtaí poiblí eile de chuid
Shinn Féin Phoblachtaigh. 

“Ní eagraíocht mhídhleathach é
Sinn Féin Poblachtach,” arsa an t-
urlabhraí. “Na mórshiúlta go
raibh sé orthu ar an bhaile, níor
chuir an RUC-PSNI isteach orthu –
cé go raibh póilíneacht láidir ann.
Mar go ndearna Martin freastal
orthu, in ionad rudaí a bhí ag Sinn
Féin Sealadach – chiallaigh níor
bhain sé leo siúd a thug tacaíocht
do phróiseas na síochána.”

Níor tugadh cead do Martin dul
chuig an éisteacht den Bhord
Athbhreithnithe ar Théarmaí
Saoil mar ar scrúdaíodh cás
s’aige. Bhí an éisteacht i gcuid de
phríosún Mhagh gCabraí mar
nach raibh cead aige dul ar bhonn
slándála. 

Leis, diúltaíodh don abhcóide a
roghnaigh sé. Thug finné gan

ainm ón Special Reconnaissance
Regiment fianaise ina éadan – é
ceilte taobh thiar de scáileán.

Dúirt an Comhalta den Tionól
Reachtach John O’Dowd ó Shinn
Féin gur cheart Corey a
scaoileadh saor. “Ní féidir
glacadh le saoránach ar bith bhei-
th curtha faoi ghlas gan bheith
cúisithe,” arsa O’Dowd. 

“Má tá fianaise ar bith go ndear-
na duine éagóir, ansin is é is ceart
ná an fhianaise sin a chur os
comhair cúirte. 

Tugann éisteacht cúirte seans
don chosantach an fhianaise a
cheistiú sa chúirt phoiblí, agus le
gur próiseas cuí a shocraíonn a
bhfuil i ndán don chosantach, ní
Stát-Rúnaí de chuid na
Breataine.”

‘Reclaim Our Seas’ 
Danny Brown

TÁ toscaireacht ó Reclaim Our
Seas Alliance (ROSA) i ndiaidh
teacht ar ais ón Bhruiséil, áit a
raibh cruinniú acu le Maria
Damanaki, Coimisinéir Ias-
caireachta an Aontais Eor-
paigh. Ina measc bhí an
Comhairleoir Thomas
Pringle, a bhí ina iomaitheoir
san fho-thoghchán i nDún na
nGall Thiar Theas le déanaí.

Ta Pringle ina Chomhair-
leoir do cheantar na gCealla
Beaga agus, ar ndóigh, suim
mhór aige i gcúrsaí ias-
caireachta. Tá iascairí as
Éirinn, Albain, Deisceart
Shasana agus as an Fhrainc
páirteach i ROSA agus é mar
aidhm acu nósanna ias-
caireachta cladaigh a
chaomhnú. Dúirt Pringle go
bhfuair se faill cás na n-ias-
cairí beaga a chur os comhair
an Choimisinéara agus brú a
chur uirthi téarmaí na n-ias-

cairí Éireannacha a athrú.
Fá láthair tá cosc ar iascairí

cladaigh na hÉireann piardó-
ga atá níos lú ná 110mm a
mharú.

Achan áit eile san Aontas
Eorpach, is ceadmhach
piardóga de 95mm a mharú.

Tá cuid mhaith iascairí
cladaigh as Éirinn ag ias-
caireacht do na piardóga
anois mar maraítear iad sna
potaí céanna ina maraítear
gliomaigh agus portáin.

Faoi na rialacha thuas,
meastar go gcaitear suas le

70% de na piardóga a cheap-
ann iascairí Éireannacha ar
ais.

Dúirt Pringle gur ardaigh sé
an cheist sin leis an Choimis-
inéir, mar aon le ceist Phlean
Athshlánaithe Trosc i Lim-
istéar VIa.

Tháinig se chun solais fosta
le gairid nach bhfuil an tír seo
ag fáil ach céatadán iontach
beag den mhéid iasc a
mharaítear san fharraige thart
ar chósta na hÉireann.

De réir figiúirí a d’eisigh
Foras na Mara, baineadh
luach €1.18 billiún d’éisc
amach as farraigí na hÉireann
ach ní bhfuair iascairí Éirean-
nacha ach luach €0.18 billiún,
níos lú ná 10%.  Dúirt Pringle
gur cúis náire a bhí ansin ach
nach rud ar bith é i gcom-
paráid leis an €180 billiún atá
tugtha amach as farraigí na
tíre seo ag tíortha eile ó
chuaigh Éire isteach sa CEE i
1972.

Polannach
Mná le
seasamh
don SDLP
Anton Mac Cába

DEN chéad uair riamh tá iar-
rthóir de bhunadh Oirthear na
hEorpa le seasamh i
dtoghchán ó thuaidh. Is í sin
Anna Ochal-Molanda ón bPo-
lainn, a bheidh ina hiarrthóir
do Chomhairle Chreag
Abhann. Beidh sí ag seasamh
don SDLP i gCreag Abhann
Láir sa toghchán áitiúil mí na
Bealtaine seo chugainn. 

Tá Anna ina leas-chathaoir-
leach ar Líonra Phobail Chreag
Abhann. Mar shlí beatha tá sí
ag obair sa lónadóireacht don
Iontaobhas Sláinte. Tá sí pósta
agus mac amháin uirthi. 

Tá sí ina cónaí i gCreag
Abhann le ceithre bliana, ó
tháinig sí chun an tuaiscirt.
“Níl mé i m’iarrthóir ag an
phobal Polannach, ach ag an
phobal ar fad,” ar sise.  Dúirt sí
gur roghnaigh sí an SDLP mar
go raibh dearcadh an pháirtí
cosúil lena dearcadh féin. Leis,
bhí meas aici ar obair na n-ion-
adaithe áitiúla. Chláraigh sí
féin leis an pháirtí sé seach-
taine ó shin.

Dúirt Michael McGoldrick,
comhairleoir de chuid an

SDLP, gurb é an rud ba tháb-
hachtaí go mbeadh sí ábalta an
jab a dhéanamh. “Ní hé gur
Polannach í, is bean óg ábalta
í,” ar seisean.

Bhuaigh an SDLP suíochán
amháin i gceantar Chreag
Abhann Láir sa toghchán
áitiúil deireanach. D’fhág an
comhairleoir sin an páirtí. 

Tá sé anois ina ionadaí
neamhspleách ar an
chomhairle. Dúirt urlabhraí
thar ceann an SDLP gur dócha
go mbeadh iarrthóir nó iar-
rthóirí eile ag an pháirtí sa
cheantar, ach tá sin le fógairt
go fóill.

Anna Ochal-Molanda 

115 post do Ghaillimh
Treasa Bhreathnach

D’FHÓGAIR an tAire Fiontar,
Trádála agus Nuálaíochta Batt
O’ Keeffe inné 115 post nua i
gcomhlacht leighis i nGail-
limh.  Tagann an fógra seo mar
chuid d’infheistíocht €1.1 mil-
liún atá á déanamh ag an
gcomhlacht ‘Goodman Med-
ical Ireland’.  Is poist táirgthe,
díolacháin, mhargaíochta,
taighde agus forbartha thar
thréimhse chúig bliana atá i
gceist. 

Táthar ag earcú do na poist
láithreach agus beifear lon-
naithe i bPáirc Ghnó Mhuirbhí.
Tá sé i gceist go mbeidh an
mhonarcha i nGaillimh mar
lárionad díolacháin agus mar-
gaíochta don Eoraip, don
Mheánoirthear agus don Afra-
ic. Is cuid den ghrúpa ‘Good-
man’ é ‘Goodman Medical Ire-
land’ a bunaíodh in 1975 sa
tSeapáin chun táirgí leighis a
tháirgeadh agus a dhíol ar
bhonn domhanda.  Tá
tacaíocht á fáil ag an

infheistíocht seo tríd an
Údarás Forbartha Tionscail
(IDA). 

Deir uachtarán an chomh-
lachta Goodman, Takehito
Yogo, “Roghnaigh muid Gail-
limh mar láthair dár bhfás agus
forbairt sa todhchaí de bharr
an fhoireann oibre thiom-
naithe agus réamhgh-
níomhach, tacaíocht an IDA, ár
ngréasán láidir soláthraithe,
agus an taithí dhearfach a bhí
againn ag déanamh gnó sa tír ó
2004.” 

Cathaoirleach
agus
eagarthóirí
nua Comhar
fógartha
Meadhbh Ní Eadhra

TÁ sé fógartha ag Bord
Stiúrtha COMHAR Teo. go
bhfuil Cathal Goan ceaptha
ina chathaoirleach ar an
mBord ó 1 Eanáir 2011. Is
Feirsteach é an tUasal Goan,
agus céimí de chuid an
Choláiste Ollscoile i mBaile
Átha Cliath. 

D’oibrigh sé le RTÉ ó 1979,
agus tá sé ar tí dul ar scor ón
gcúram mar Ardstiúrthóir ar
an eagraíocht. 

Anuas air sin, tá sé le
fógairt go bhfuil Ian Ó
Caoimh agus Aifric Mac
Aodha ceaptha ina
eagarthóir agus ina hea-
garthóir liteartha faoi seach
ar iris mhíosúil COMHAR, ag
teacht i gcomharbacht ar
Phól Ó Muirí. 

Tar éis na hathnuachana a
chuir Pól ar bun le cúpla bli-
ain anuas, is ábhar dóchais é
beirt den scoth a bheith aim-
sithe chun an iris féin a chur
chun tosaigh an bhliain seo
chugainn. 

Is aistritheoir, scríbhneoir
agus craoltóir é Ian Ó
Caoimh, a chaith sealanna
mar eagarthóir nuachta in
RTÉ agus ina eagarthóir sa
Ghúm. Tá sé ag obair i
dTithe an Oireachtais faoi
láthair.  

Is file, scríbhneoir agus
teagascóir ollscoile í Aifric
Mac Aodha. Foilsíodh a céad
chnuasach filíochta i
mbliana, Gabháil Syrinx.

Maria Damanaki, 
Coimisinéir Iascaireachta 
an Aontais Eorpaigh.

John O’Dowd

Fíníneach Cairibeach, de Valera
agus athrú i bPórtó Ríce?
Tomás Mac Síomóin

Tá stádas Phórto Ríce faoi
thrácht arís. Óir, den chéad
uair le 112 bliain, tá reifre-
ann ar na bacáin a thabhar-
faidh deis do mhuintir na

háite cibé gaol leis na Stáit Aontaithe a
theastaíonn uathu a roghnú.  Is
coilíneacht de facto de chuid SAM an
t-oileán Cairibeach seo ó bhain na
Poncánaigh ó na Spáinnigh é in 1898.

Má ghlacann Teach na nIonadaithe,
SAM le bille a moladh cúpla seachtain
ó shin, reachtálfar reifreann le linn an
tsamhraidh seo chugainn le sásamh
mhuintir an oileáin lena stádas reatha
a mheas.  Má léiríonn an móramh go
bhfuil siad míshásta, cuirfear ceithre
rogha faoina mbráid: an stádas reatha
a choinneáil, a bheith ina stát de chuid
S.A.M, rialtas dúchais  nó saoirse iom-
lán. 

Tá teas polaitiúil an oileáin ag ardú
dá réir. Mar chomhartha air sin, tá
íomhá an Dr Pedro Albizu Campos
(1893-1965) le feiceáil ar bhallaí San
Juan, príomhchathair an oileáin, agus
ar T-léinte na n-óg. Aithnítear an
náisiúnaí seo, a chuir síos air féin i
gcónaí mar “phoblachtánach Éirean-
nach”, mar phríomhlaoch Phórtó
Ríce. As a chumas mar oráidí, i Spáin-
nis, i mBéarla agus i bhFraincis, thuill
sé an leasainm El Maestro (An Máis-
tir). 

Beidh teagasc Albizu Campos á lua
go minic san athbhliain i bPórtó Ríce.
As litríocht réabhlóideach na hÉireann
a tháinig a thuiscint siúd don pho-
laitíocht.  Agus leid á baint aige as tea-
gasc Chonradh na Gaeilge, chuir sé go
tréan ar son teanga a phobail, Spáin-
nis. Theip glan ar na Poncánaigh Pórtó
Ríce a Bhéarlú. Ó 1948 amach, d'éirigh
siad as an mBéarla a úsáid mar mheán
teagaisc ar an oileán.

Rugadh agus tógadh Pedro Albizu
Campos i gcomharsanacht bheo
bhocht in Ponce, Pórtó Ríce. Bhí fuil
na hAfraice agus na Spáinne ina chuis-
lí. Aithníodh a chlisteacht go luath.
Fuair sé scoláireacht le staidéar a
dhéanamh ar an innealtóireacht
cheimiceach in Ollscoil Vermont. Agus
a chéim bainte amach aige, thairg
Ollscoil Harvard scoláireacht eile dó.
Chláraigh sé mar mhac léinn dlí ansin
sa mbliain 1913. Leis an gCéad
Chogadh Domhanda, áfach, cuireadh
isteach i gcathlán “gorm” de chuid
arm SAM é.  D'fhulaing sé leatrom
ciníoch ansin de chineál a bhíodh
fairsing sna Stáit Aontaithe.
Bheartaigh Albizu Campos go
bhféachfadh sé feasta leis an gceangal
idir Pórtó Ríce agus tír chiníoch SAM,
dar leis, a bhriseadh. Nuair a d'fhág sé
an t-arm, agus gradam leifteanaint
aige, d'fhill sé ar Harvard. 

D'éirigh sé cairdiúil ansin le sagart
Éireannach, an tAthair Ó Riain, a
mhínigh cúlra Chogadh na Saoirse dó.
D'éirigh sé chomh tógtha leis an scéal
gur léigh sé scríbhinní Shéamuis Uí

Chonghaile, Phádraig Mhic Phiarais
agus Dhúglas de hÍde. Idir an dá linn
bhí ag éirí thar barr leis in Harvard.
Toghadh é mar Uachtarán ar an
gcumann rí-thábhachtach radacach
díospóireachta, an Cosmopolitan
Club. An t-iriseoir cáiliúil, John Reid
(Ten Days that Shook the World), a bhí
ina uachtarán roimhe.

Le linn uachtaránacht Albizu Cam-
pos, d'éalaigh Éamon de Valera ó
Phríosún Lincoln gur thug óráid in
Ollscoil Harvard. Iarradh ar Albizu
Campos freagra a thabhairt ar Dev.
Fógraíodh gurbh í óráid seo an Ríceá-
naigh óig ar son chúis na hÉireann
“caint na hoíche”. Snaidhmeadh
caradas idir Dev agus Albizu Campos.
D'iarrfadh Dev a chomhairle  siúd ar
ball nuair a bhí Bunreacht 1937 á
dhréachtadh. Tá cuid de chomhfhrea-
gras Dev le Albizu Campos caomh-
naithe ag Roinn an Léinn Ríceánaigh,
Hunter College, Manhattan, Nua
Eabhrac. 

Tharraing cosaint chumasach
Albizu Campos ar Óglaigh na hÉireann
aird na nGael-Phoncánach air. Cea-
padh é mar uachtarán ar an bhfeach-
tas ar son saoirse na hÉireann in Har-
vard. Ina dhiaidh sin, d'eagraigh sé
Gluaiseacht Phoblachtánach Éirean-

nach na Mac Léinn, agus bhunaigh
craobhacha in Ollscoil Tufts, in Boston
College agus in Boston Technical. 

Bíodh gur tairgeadh poist mheall-
tacha i SAM dó, d'fhill Albizu Campos
ar Phórtó Ríce i 1921 tar eís dó a chuid
staidéir i SAM a chríochnú. Cháiligh sé
mar abhcóide i 1924 agus rún aige
freastal ar bhochtáin a thíre. Chuaigh
sé le Páirtí Náisiúnta Phórtó Ríce sa
mbliain chéanna. Toghadh é mar
Uachtarán ar an bpáirtí i 1930, gradam
a choinnigh sé go dtí gur cailleadh é.
Chuir sé casadh bunúsach i straitéis
bhunreachtúil na heagraíochta.
Bheadh eite nua mhíleata, Los Solda-
dos de La Libertad (Óglaigh na
Saoirse), múnlaithe ar Arm Saoránach
Shéamuis Uí Chonghaile.

Thuig an FBI an luí a bhí ag Albizu
Campos le poblachtánachas Éirean-
nach. I dtuairisc dá gcuid ar 26
Feabhra 1936 tá an méid seo a leanas:
“tá an bheartaíocht chéanna á moladh
ag Campos agus a bhí ag de Valera (sic)
le linn na Muirthéachta Éireannaí.”
Mhol an FBI téarma fada príosúnachta
a ghearradh ar Albizu Campos leis an
bPáirtí Náisiúnta a scrios. Gearradh
téarma 10 mbliana príosúnachta air i
1937 agus é curtha ina leith go raibh
comhcheilg in aghaidh rialtas SAM i
bPórtó Ríce ar siúl aige.  Nuair a
scaoileadh saor é, d'fhill sé ar an
oileán i 1947 le feachtas a bheartú in
aghaidh rúin a bhí ag SAM Pórtó Ríce a
thiontú ina chomhlathas dá gcuid.

D'éirigh náisiúnaithe Phórtó Ríce
amach ar 30 Deireadh Fomhair, 1950.
Cuireadh an mhuirthéacht faoi chois,
gabhadh Albizu Campos agus gear-
radh príosúnacht 80 bliain air. Tá

fianaise láidir dochtúra ann gur ion-
saigh na Poncánaigh é le radaíocht le
linn dó bheith ina phríosúnach dá
gcuid. Scaoileadh saor é i 1964 nuair a
thug Muñoz Marin, an chéad Ghob-
harnóir dúchasach ar Phórtó Ríce,
pardún dó. Nuair a bhásaigh sé an

bhliain dár gcionn, lean 75,000 Ríceá-
nach cónra an “phoblactánaigh Éire-
annaigh” seo go dtí Sean-Reilig San
Juan. 

In óráid a thug sé ag Comhdháil
Ghinearálta na Náisiún Aontaithe ar 11
Nollaig 1964, dúirt ionadaí Chúba, an
Gael-Airgintíneach Che Guevara
Lynch, an méid seo a leanas: “Is siom-
bail é Albizu Campos den Mheiriceá
Laidineach úd nach bhfuil saor ach atá
dosmachtaithe. Na blianta fada i
bpríosún, an fhulaingt ghéar sa gcar-
cair, an céasadh intinne, an t-aonará-
nachas, an chaoi ar scoitheadh amach
é óna chine is óna mhuintir, sotal an
choncaire gona chuid giollaí coise sa
tír inar rugadh é — ach chlis orthu spi-
orad an fhir seo a bhriseadh.”   Dr. Pedro Albizu Campos (1893-1965) 

Dr. Pedro Albizu Campos (1893-1965), le feiceáil ar bhallaí San Juan, príiomhchathair an oileáin

D'éirigh sé cairdiúil ansin le
sagart Éireannach, an
tAthair Ó Riain, a mhínigh
cúlra Chogadh na Saoirse
dó. D'éirigh sé chomh
tógtha leis an scéal gur
léigh sé scríbhinní 
Shéamuis Uí Chonghaile,
Phádraig Mhic Phiarais
agus Dhúglas de hÍde. 

An Chéad Olltoghchán sa Chosaiv
Clár Ní Chanainn

Tá cúinne den Eoraip a
ndéantar dearmad air go
minic. Cúinne tri-
oblóideach, le cathanna
agus glanadh eitneach

chomh cóngarach ina n-aigne is atá
teacht na Mílaoise nua, nó na Cluichí
Oilimpeacha i Sydney againne. I
1999 bhí ar NATO teacht isteach agus
stop a chur le glanadh eitneach na
nAlbánach.  Ina dhiaidh sin tháinig
na Náisiúin Aontaithe agus bhí siad i
bhfeighil ar an áit ar feadh ocht
mbliana. In 2008 d'fhógair na hAlbá-
naigh áitiúla neamhspleáchas dóibh
féin agus deineadh polaiteoirí de na
daoine a bhí chun tosaigh san
fheachtas le fiche bliain anuas. 

An tseachtain seo, den chéad uair
riamh bhí toghchán náisiúnta sa
Chosaiv.

Tír bheag í an Chosaiv in oirdheis-
ceart na hEorpa ina bhfuil thart ar
dhá mhilliún duine. Tá sí fós ag lorg
aitheantais ó thíortha eile ach tá
áiteanna ar nós na Rúise, na Spáinne
agus na hIndia ina coinne. Tá fad-
hbanna acu féin le codanna dá
dtíortha siúd ag lorg neamh-
spleáchais, agus is olc an fasach cás
na Cosaive.   Tá 72 tír ar fud na cru-
inne tar éis aitheantas a thabhairt di,
ach tá i bhfad níos mó ná sin ag teast-
áil chun go mbeidh siad páirteach
sna Náisiúin Aontaithe. Tá 'Go raibh
maith agat' scríofa ar fhoirgneamh in
Prizren, cathair in iardheisceart na
tíre, chun buíochas a ghabháil le
hÉirinn as ucht í a aithint sa bhliain
2008. I mbliana tháinig Tony Blair
anseo agus chun buíochas a ghabháil
leis chuir siad  scata buachaillí óga i
aithne dó a bhfuil Tonibler agus Bilk-

linton mar ainm orthu. Ní dóigh go
bhfuil Bertiahern ar bith ann go fóill. 

Is cosúil go bhfuil muintir na
Cosaive chomh scartha amach anois
agus a bhí siad deich mbliana ó shin.
Is é an Euro an t-airgead atá acu, cé
nach bhfuil siad mar chuid den Aon-
tas Eorpach. Ach in áiteanna áirithe
ní ghlactar leis an gcinéal sin airgid,
is é an Dinar ón tSeirbia a úsáideann
siad. 

Na Seirbiaigh a bhí i réim ar feadh i
bhfad, go tobann, ba mhionlach sa
tír iad. Ach ó thaobh cúrsaí
airgeadais de, bíonn buntáiste ag fos-
taithe na seirbhíse poiblí a théann
leis na Serbiaigh; ag deireadh na

míosa faigheann siadsan pá ón rial-
tas i mBéalgrád agus in Pristina,
príomhchathair na Cosaive.

Tá sé ar nós clós scoile anseo, an
tAontas Eorpach ag rá leis na Seir-
biaigh go gcaithfidh siad a bheith
cneasta le muintir na Cosaive má tá
fonn orthu a bheith san AE, agus mar
an gcéanna do na hAlbánaigh sa
Chosaiv; tá orthu a bheith cáirdiúil
leis na Seirbiaigh ina dtír ar an gcúis
chéanna.  Tá póstaeir timpeall na n-
áiteanna Seirbiacha anseo ag iar-
raidh ar dhaoine gan vóta a
chaitheamh. Is iad na Seirbiaigh féin
a cuireann in iúl dá muintir gan
vótáil. Maraíodh cúpla duine cheana

féin a bhí ag iarraidh dul i gcoinne na
comhairle seo, agus i gcathair Sheir-
biach amháin níor chaith ach beirt
vóta. Dar leo, is cuid de Phoblacht na
Seirbia fós í an Chosaiv agus mar sin,
níl sé de cheart acu toghchán a bhei-
th acu. Déanann siad tagairt do
chogadh leis na hOtamánaigh sa
bhliain 1389 inár chaill siad an Cho-
saiv. Roimhe sin bhí an Chosaiv mar
chuid den tSeirbia ar feadh tamaillín
agus roimhe sin, ní fios go baileach.
Braitheann freagra na ceiste sin ar
eitneachas an údair. San argóint seo
bíonn na hAlbánaigh ag caint ar an
tréimhse ama a raibh siad mar chuid
den Iúgslaiv agus an Chosaiv ina lim-

istéar féinriartha. 
Maidir leis an toghchán an tseach-

tain seo, fiú gan na Seirbiaigh san
áireamh bhí cead ag breis agus mil-
liún go leith duine vóta a
chaitheamh - an-éacht ag tír nach
bhfuil ach thart ar dhá mhilliún
duine ann, agus an daonra is óige san
Eoraip. I measc na ndaoine a chaith
vóta bhí Ibrahim Rugova, an chéad
Uachtarán ar an gCosaiv a fuair bás
sa bhliain 2006. 

Agus is í seo, an chaimiléireacht,
ceann de na fadhbanna is mó a bhei-
dh roimh an rialtas nua. De réir
tuairscí tá sí forleathan ar fud an
chórais pholaitíochta. Chomh maith
leis sin beidh orthu dul i ngleic le
fadhbanna eacnamaíochta. Tá muin-
tir na Cosaive ag iarraidh córas nua
ón AE ina mbeidh siad in ann víosa
do thíortha eile a fháil níos éasca,
mar a fuair an Albáin agus Boisnia
agus Heirseagaivéin le déanaí. Ach tá
leisc ar an AE sin a dhéanamh go dtí
go dtiocfaidh feabhas ar an ráta
dífhostaíochta, 45% faoi láthair, agus
níos airde fós i measc na n-óg. 

Tá sé beartaithe ag na Náisiúin
Aontaithe fanacht anseo go dtí go
mbeidh socrú déanta ag an dá
thaobh agus go mbeidh an rialtas i
mBéalgrád agus Pristina sásta leis.
Níor tharla mórán athruithe le deich
mbliana anuas ach deir na Seirbiaigh
go bhfuil siad sásta dul i mbun cainte
ar an ábhar anois. Go dtí sin, fan-
faimid agus feicfimid cén toradh a
bheidh ar theacht an rialtais nua. 

Is Oifigeach Cumarsáide í Clár Ní
Chanainn sa Chosaiv leis na Náisiúin
Aontaithe. Is as Corcaigh ó dhúchas í.
Scríobhann sí faoina cuid oibre agus
taistil ar www.tuisligh.com.

Tionól in Astana na Casacstáine – Cé hiad OSCE?
Diarmuid Johnson

AR an 1-2 Nollaig seo i gcathair
Astana na Casacstáine bhí tionól ag
OSCE (Eagras Slándála agus
Comhoibre na hEorpa) a raibh
toscairí sinsearacha i láthair ann ó
na 56 ball atá san eagras. Cé hiad
OSCE agus céard a dhéanann siad?

Bunaíodh OSCE in 1975 ar an 1
Lúnasa. Tugtar Acht Deiridh Helsin-
ki ar an gcáipéis inar cuireadh an t-
eagras ar an saol. Is é an fóram
slándála is mó ar domhan é. Síneann
límistéar a chuid balltíortha ó Van-
couver go Vladivostok. Bíodh sin
mar atá, is beag trácht orthu sna
meáin de ghnáth.

Fáth amháin atá leis sin nach
raibh tionól ar bith acu ó 1999 i leith.
Fáth eile gurb é modh na
taidhleoireachta a chleachtann siad
seachas na modhanna armtha a
chleachtann olleagrais eile, Eagras
Chonradh an Atlantaigh Thuaidh
(NATO) agus na Náisiúin Aontaithe,
cuir i gcás.

Is eagras idirnáisiúnta atá in OSCE
más ea a bhíonn gníomhach san áit a

mbíonn coimhlint le seachaint, agus
san áit a mbíonn géarchéim le
láimhseáil. I láthair na huaire, tá
fiche misean acu in áiteacha
éagsúla.

Ba dhíol suntais i mbliana gur
reachtáladh an tionól ar chor ar bith.
Ó 1999 i leith, is féidir a rá go raibh
fadhbanna riaracháin ag an eagras
de bharr líon mór na mball. 

Ach ó tharla modhanna míleata
Mheiriceá chomh tréan le linn
bhlianta Bush, de bharr na bhfeach-
tas armtha san Iaráic agus san
Afganastáin, de bharr fhorás na
sceimhlitheoireachta, agus go
deimhin de bharr cheisteanna crua
eacnamaíochta na linne, níorbh iad
cúrsaí an OSCE an gad ba ghaire don
scornach i bpríomhchathracha an
domhain.

Céard a mheall na cinnirí le chéile
le deireanas más ea ar an dear-
guaigneas i lár mhachairí móra na
Casacstáine? 

Bhí cúiseanna go leor leis. Más
beag trácht a bhí ar an gCasacstáin le
linn an Aontais Shóivéidigh, tá
malairt scéil ann anois. Tá Poblacht

na Casacstáine chomh mór leis an
Eoraip féin. Ritheann os cionn
seacht míle ciliméadar den teorainn
atá aici le críocha na Rúise. Agus tá
fear fuinniúil, cumasach ina
uachtarán sa tír faoi láthair, an tUas.
Nursultan Azarbayev. Ach thar aon
ní b’fhéidir, tá an t-uafás ola ag an
tír. Faoi Mhuir Chaisp atá an ola sin
faoi láthair. 

Nuair a bheas a cuid trealaimh
druilleála curtha i bhfearas aici,
beidh an Chasacstáin ar an naoú
tairgeoir ola is mó ar domhan.
Chomh maith leis sin, tá acmhainní
nádúrtha eile aici. Ise an táirgeoir
uráiniaim is mó ar domhan faoin am
seo.

Ní móide gur de ghrá na hola agus
de ghrá na hola amháin a chuaigh
Príomh-Airí an domhain go hAstana
áfach. Nuair a chuaigh siad ann, bhí
dhá rud ráite acu agus gan a mbéil a
oscailt. An chéad rud: ní leis an
láimh láidir is féidir síocháin a chur i
bhfeidhm. 

Is bréag é sin agus ní chreideann
muid é. An dara rud: is le meas ar an
duine agus ar chearta an duine i

mórcheantar na hÁise a éireos linn
coimhlint agus cogadh a sheachtaint
amach anseo, rud arb é ár leas féin é
agus leas an domhain mhóir.

Céard a tharla in Astana más ea ar
an 1-2 Nollaig seo caite? 

Rinneadh athdhaingniú ar an dá
phrionsabal seo thuas, ós de bhun-
phrionsabal an eagrais iad. ‘Forfhó-
gra Cuimhneacháin Astana’ a bais-
teadh ar an ráiteas. 

Is éard atá tugtha le fios ann gur
mithid don eagras a bheith níos
gníomhaí feasta agus gur práin-
neach an rud é go mbeadh.

Seo mar a labhair Dalia Gry-
bauskaité, Uachtarán na Liotuáine,
an tír a mbeidh cathaoirleacht OSCE
fúithi in 2011: “Is léir cén cuspóir atá
againn san OSCE – pobal slándála a
thógail go daonlathach, fírin-
neach…áit a mbeidh an lámh láidir
le cur as an áireamh ar fad, agus áit a
mbeidh meas iomlán ar na cearta
daonna agus ar bhunsaoirse an
duine.”

Beidh rialtas na Casacstáine sásta
go leor leis an tionól chomh maith.
Ní raibh a leithéid cheana i dtír ar

bith san Áis. Agus d’éirigh leo
dioscúrsa a leasa a chur chun cinn le
linn an tionóil. Is é focal ‘Eurasia’ ba
thábhachtaí. 

De réir an smaoinimh seo, is áit ar
imeall na hEuráise atá san Eoraip
seachas áit lárnach faoi mar is dóigh
le go leor. Is athmhúnlú geo-pho-
laitiúil atá anseo ar ndóigh, ach tá
dlisteanas leis mar smaoineamh. 

Ar an dara dul síos, de bharr
thionól OSCE in Astana, is fearr an
tuiscint a bheas ag rialtais an
domhain ar thionchar na Rúise i lár
na hÁise, agus is fearr a thuigfeas
siad an tábhacht atá leis an gCasac-
stáin le srian a chur le cumhacht na
Rúise.

Is ceisteanna móra iad sin ar fad.
Bhí go leor ceisteanna réigiúnda á
bplé le linn an tionóil: an conradh
trádála idir an Bhealarúis, an Rúis
agus an Chasacstáin, agus thar aon
ní eile an choimhlint i gcríocha
Karabagh Uachtair i sléibhte na gCá-
cas sa limistéar atá ar an teorainn le
hAzarbaijan agus an Airméin. 

Ceist eile ar fad cá fhad go mbeidh
tionól arís ann.

Teanga na dTeuchters
Amharcann Anton Mac Cába ar Fhrith-Ghaelachas na hAlban
Tá polaiteoirí na hAlban ar son
na Gaeilge d’aon ghuth – go
poiblí, cibé ar bith. Ba bheag
stádas a bhí ag an teanga go dtí
2005, nuair a ritheadh Acht
Gaeilge tríd an Pàrlamaid,
agus cuireadh tús le Plean
Teanga.  Le linn díospóireach-
ta i bPàrlamaid na h-Alba, lab-
hair an feisire Coimeádach
Jamie MacGrigor thar ceann
an pháirtí. Mhol sé an reach-
taíocht Ghaeilge: “Tá bród
orm as a ndearna rialtais
Coimeádacha san am a
chuaigh thart leis an Ghaeilge
a chothabháil. An chéad uair
gur sheas mé do thoghchán,
ba sna hEileanan an Iar é.
D’áitigh mé go mbeadh cuid
de mo theachtaireacht
toghcháin i nGaeilge.”

Tá ceangal neamh-oifigiúil
ar fad ag Coimeádaigh na hAl-
ban leis an Ord Buí. Ach an
bhfuil cúrsaí ar an talamh
chomh deas céanna?

Tá neart daoine in Albain

nach n-amharcann ar an
Ghaeilge mar chuid dá
ndúchas. Níl sé dá labhairt sa
Ghalltacht leis na céadta bli-
ain. Bheadh neart daoine sa
Ghalltacht den bharúil gur
Albainis an dúchas atá acu,
neart fá Obair Dheathain gur
Doric, agus a gcanúintí féin
acu i nGallaibh, na Inse Orc
agus Sealtainn.

Déantar neart magaidh
faoin Ghaeilge. I nGlaschú,
tugtar ‘teuchters’ ar mhuintir
na Gàidhealtachd. Sa ‘tsean-
chas uirbeach’ tá neart
finnscéalta faoi airgead bheith
dá chur amú ar an Ghaeilge.

Tá sin le feiceáil ar fhóraim
ar an idirlíon. Mar shampla,
dúirt scríbhneoir amháin as
Gallaibh: “Cuirtear iachall ar
pháistí (scoile) siúl ar bhóthar
gan soilse gan chasán, nuair a
thugtar tacsaí mar cheart do
pháistí atá ar scoil Ghaeilge.
Amharc ar an chostas atá le sin
dúinn ar fad.”

SCÉIM MHAOINITHE LE TACÚ LE
hEAGRAÍOCTHAÍ NÁISIÚNTA SAN
EARNÁIL DHEONACH AGUS PHOBAIL

Tá an Roinn Gnóthaí Pobail, Comhionannais agus
Gaeltachta ag lorg iarratas faoi scéim mhaoinithe le
tacú le heagraíochtaí náisiúnta san earnáil dheonach
agus phobail. 

IARRATASÓIRÍ:

Iarrtar iarratais ó eagraíochtaí sa phobal agus san
earnáil dheonach a fheidhmíonn ag an leibhéal
náisiúnta  agus ar léir go bhfuil ballraíocht ar fud na
tíre acu. (Níl eagraíochtaí réigiúnacha ná áitiúila
incháilithe do mhaoiniú faoin scéim.) 

Tá treoirlínte agus foirmeacha iarratais ar fáil ó na
foinsí seo a leanas:

An Rannóg Tacaíochta Pobail agus Deonaí,
An Roinn Gnóthaí Pobail, Comhionannais 
agus Gaeltachta,
Sráid Teeling,
Tobar an Choire,
Co. Shligigh

Teil: (071) 9107824/25

Ríomhphost: whitepaper@pobail.ie

NÍ MÓR IARRATAIS CHOMHLÁNTA A BHEITH ISTIGH
FAOIN 24 EANÁIR 2011.

Beidh eolas a sholáthrófar in iarratais faoin 
Scéim Deontas seo faoi réir na nAchtanna 
um Saoráil Faisnéise, 1997 agus 2003.

An Roinn Gnóthaí Pobail, 
Comhionannais agus Gaeltachta
Department of Community, 
Equality and Gaeltacht Affairs

Caitheann Comhairle na
Gàidhealtachd £11.6 milliún sa
bhliain ar pháistí a iompar
chun na scoile: caitear £0.4
milliún as seo ar scoileanna
Gaeilge.

Tá John Rosie, comhairleoir
neamhspleách ó Inbhear
Theòrsa i nGallaibh, ag baint
cáile amach dó féin as bheith
in éadan na Gaeilge.
Fógraíodh an Ghaeilge mar
cheann de 25 coinníoll in dhá
phost mar phríomhoide ar an
bhaile. Dúirt Rosie go raibh
seo cosúil leis an Ghearmáin
faoi na Naitsithe, nuair a coin-
níodh postanna dóibh siúd a
bhí sa Pháirtí Naitseach. 

Bhí An Mòd (Oireachtas
Gael na hAlban) in Inbhear
Theòrsa i mbliana. Dhiúltaigh
Comhairle Phobail Inbhir Ùige
(baile lámh le hInbhear Theòr-
sa) deontas a thabhairt don
Mòd. 

Sampla nach bhfuil achan
rud mar a deirtear ná an
Comhairleoir Deirdre Mackay
ó Pháirtí an Lucht Oibre. Tá sí
ina comhairleoir d’oirthear
Chataibh, contae díreach ó
dheas ó Gallaibh. Ní duine
imeallach í; bhí sí ina hiar-
rthóir do Ghallaibh agus
Cataibh sa toghchán do Phar-
lamàid na h-Alba. Tá sí ina
bainisteoir páirt-aimseartha
ag triúr feisire de chuid an
Lucht Oibre.

Cháin sí Chomhairle na
Gàidhealtachd as £1.5 milliún
a chaitheamh ar oideachas
Gaeilge. “Ní raibh sé riach-
tanach”, go háirithe agus cúr-
saí eacnamaíochta mar atá.
Bhí oideachas Gaeilge
“scothroghnach”, a bhí ar
mhaithe le mionlach beag, ní
ar leas tromlach an phobail.
Bhí ar an Chomhairle díol as
oideachas Gaeilge, postanna
forbartha Gaeilge, agus
comharthaí Gaeilge. 

“Mar chomhairleoir, tá mé
anseo le scrúdú a dhéanamh
ar pholasaí na Comhairle, agus
len é a cheistiú go dian. Seo
ceartaiseacht pholaitiúil – ní
cheistíonn tú an Ghaeilge.
Bhuel, caithfear é a cheistiú.
Ba cheart go mbeadh seo ina
cheist nuair a thiocfaidh an
chéad toghchán eile do Holy-
rood (Parlamàid na h-Alba).”

Dúirt sí le Gaelscéal go raibh
sí ag caint thar ceann cuid
mhór daoine sa cheantar
s’aici, agus níos faide chun
siúil. Dúirt sí go raibh daoine
in Albain “báúil leis an chultúr
Ghaelach agus an teanga. Tá
Albain éagsúil go maith ó
thaobh teangan agus canúna.”

Thug páirtí s’aici tacaíocht
don Phlean Náisiúnta Gaeilge
in 2005. Tá míniú aici air sin:
“Bhí comhairleoirí gafa le ceis-
teanna an lae. Tháinig na him-
pleachtaí aniar aduaidh

orainn.”
Faoin phlean, tá comharthaí

dá-theangacha ar fud cheantar
na Gàidhealtachd. Níl sí i
bhfabhar iad bheith in achan
áit: “Sa bharda s’agamsa, tá
sráidbhailte ann gur mhaith
leo iad, cinn eile nár mhaith
leo iad agus cinn eile atá idir-
eatarthu.”

Faoi láthair, agus
infheistíocht ar siúl sna
Gaelscoileanna, níl
infheistíocht dá déanamh sna
scoileanna i mbarda s’aici.
Leis, tá sí in éadán scoileanna
lán-Ghaeilge. “Tá mé in éadan
páistí bheith deighilte óna
gcéile. 

Tá cuid mhór acmhainní dá
dtabhairt do na scoileanna
seo.” 

Dar léi nach ndeachaigh an
Chomhairle i gcomhairle leis

an phobal mar ba cheart. I
mbarda s’aici ní raibh ach an t-
aon chruinniú comhair-
liúcháin ann – i nGaeilge.
B’amhlaidh, dar léi, in Inbhear
Nìs. Tá an saol ag athrú sa
Gàidhealtachd, níos mó
inimirceach ag teacht isteach.
Ba cheart go mbeadh tean-
gacha s’acu feiceálach chomh
maith. 

Dar léi go bhfuair sí an-
tacaíocht i ndiaidh di labhairt
amach. D’iarr Gaelscéal ar
Pháirtí an Lucht Oibre ar luigh
ar dhúirt sí le polásaí an
pháirtí. 

Dúirt urlabhraí: “Is léi féin
barúlacha an Chomhairleora
Mackay, agus níl rud ar bith le
rá againn do scéal s’agatsa.”

Arbh fhéidir go bhfuil neart
vótóirí den Lucht Oibre ar aon
intinn léi?



Cathair na Gaillimhe
Ardú ar líon na
ndaoine a
bhaineann
leas as seirbhís
Páirceála agus
Taistil na 
Gaillimhe
Treasa Bhreathnach 

THÁINIG ardú suntasach ar an líon
daoine atá ag baint úsáide as an
tseirbhís Páirceála agus Taistil ó
cuireadh tús leis an tseirbhís ar 4
Nollaig. Bhí ardú mór ar líon na
bpaisinéirí i gcomparáid leis an
tréimhse chéanna anuraidh. Bhain
1440 paisinéir leas as an tseirbhís ar
an Satharn 11 Nollaig, ardú de 119%
le hais an lae chéanna anuraidh.  Tar
éis d’Aonad Iompair na Gaillimhe
anailís a dhéanamh ar na treochtaí
táthar den tuairim go bhfuil i bhfad
níos mó daoine ag taisteal sna car-
ranna atá á bpáirceáil ag Ráschúrsa
Bhaile an Bhriotaigh ná mar a
bhíodh.  Bíonn suas le hochtar ag
taisteal chuig an ionad Páirceála
agus Taistil le chéile agus téann siad

ar aghaidh leis an tseirbhís bus go dtí
an Fhaiche Mhór.  Deir Joe Tansey,
Ceann Aonad Iompair na Gaillimhe,
“Tá fáilte ar leith roimh líon ard pais-
inéirí a bheith ag taisteal i gcarranna
le chéile. 

Laghdaíonn sé líon foriomlán na
gcarranna a bhíonn ag taisteal go
Gaillimh agus ag an am céanna
bíonn líon suntasach paisinéirí á
dtabhairt isteach go lár na cathrach.
Ina theannta sin, thug Iarnród Éire-
ann féin le fios go bhfuil ardú mór
tagtha ar an líon daoine a bhaineann
leas as na táillí laghdaithe atá i bhfei-
dhm acu freisin.”

Comhoibriú
Nua idir Ollscoil
na hÉireann,
Gaillimh agus
an Druid
Dearbhaile Flynn

FÓGRAÍODH an tseachtain seo go
bhfuil OÉ Gaillimh agus an Druid ag

teacht le chéile chun comh-
pháirtíocht nua a chruthú. Is éard
atá i gceist leis an chomhpháirtíocht
ná go mbeidh OÉ Gaillimh ag cur go
mór leis an gcéad mhórócáid drá-
maíochta eile de chuid Druid (a léire-
ofar in 2012/13). Ar an taobh eile,
cuirfidh Druid réimse leathan de
cheardlanna agus seimineáir phraiti-
ciúla ar fáil – sraith máistir-ranganna
dírithe ar mhic léinn BA agus MA na
hOllscoile san áireamh. Chomh
maith leis sin, ainmneofar Stiúrthóir
Cónaitheach de chuid Druid a
chomhordóidh na máistir-ranganna
comhpháirteacha agus na ceardlan-

na, agus a chuirfidh ranganna agus
meantóireacht ar fáil do mhic léinn
OÉ Gaillimh, ag díriú isteach ar na
gnéithe éagsúla a bhaineann le
stiúrthóireacht ar ealaín stáitse. 

Agus é ag déanamh tráchta ar an
gcomhpháirtíocht nua, dúirt
Uachtarán OÉ Gaillimh, an Dr.James
Browne, “Tá an-ríméad orainn faoin
gcomhpháirtíocht nua agus
nuálaíoch seo leis an Druid, comh-
pháirtíocht, dar liomsa, a bhfuil an-
deiseanna i gceist leis don dá
eagraíocht.” Agus, dar le Garry
Hynes, stiúrthóir agus ceann de bhu-

Fógraíodh an t-eolas maidir leis an 11ú Mórfhéasta Duaiseanna Alumni de
chuid OÉ Gaillimh, ócáid a bheas ar siúl i Halla Bailey Allen Dé Sathairn, 5
Márta, 2011. Rachaidh an t-airgead a bhaileofar de thoradh na hócáide
chun leasa Chartlanna OÉ Gaillimh trí bhailiúcháin nua a cheannach agus
trí chlárú daonnachtaí a fhorbairt d’Fhoirgneamh Taighde sna Dána, sna
Daonnachtaí agus sna hEolaíochtaí Sóisialta. Ar cheann de bhuaicphointí
na hoíche, atá aitheanta mar mhórócáid náisiúnta agus mar cheann de na
hócáidí sóisialta is tábhachtaí in Iarthar na hÉireann, tá bronnadh na nDu-
aiseanna Alumni bliantúla. Déanann na duaiseanna seo ceiliúradh ar an
luach saoil a bhaineann le hoideachas a fháil in OÉ Gaillimh agus tugann
siad aitheantas don fheabhas acadúil atá bainte amach ag daoine ar leith i
measc níos mó ná 80,000 céimí de chuid na hOllscoile ar fud na cruinne.

Máire Mullen, aisteoir agus duine de bhunaitheoirí an Druid,le mic léinn as cúrsa an BA Connect in OÉ Gaillimh le
linn léiriúcháin de shliocht ón dráma Bailegangaire nuair a fógraíodh comhpháirtíocht nua, nuálach idir an Druid
agus OÉ Gaillimh. 



Baile Átha Cliath

155 post 
nua do 
Dhumhnach
Thrá
Oisín Mac Donnacha

TÁ an comhlacht OSG chun 155 post
nua a chur ar fáil i nDumhach Thrá,
Baile Átha Cliath, thar thréimhse trí
bliana. Tá na poist á gcur ar fáil le
tacaíocht ó Fhiontraíocht Éireann
(Enterprise Ireland) agus le
hinfheistiú €6 milliún ó OSG sa
roinn árachais agus i margadh na
seirbhísí seachfhoinsiú airgeadais.
“Táimid ag súil lenár n-ioncam
reatha a dhúbailt ó €20 milliún go
€40 milliún faoi dheireadh 2013,” a
deir Malcolm Hughes, Príomhfhei-
dhmeannach agus Cathaoirleach
OSG. Fostaíonn OSG 245 duine i
naoi n-ionad seirbhíse dhifriúla sa
tír.

Deir an tAire Batt O’Keefe gur
“infheistíocht shuntasach é i dtáir-
giúlacht agus éifeacht a aimsíonn
agus a chothaíonn fás i ngnólach-
taí.” Tabharfaidh an t-infheistiú
uaidh Fiontraíocht Éireann deis for-
bairt a dhéanamh i dtaighde agus
forbairt nuálach, traenáil
proifisiúnta, margaíocht agus
éagsúlacht táirgí.

Ceatharlach

Dreoilín
Cheatharlach 
IS nós Ceilteach agus nós traidis-
iúnta é An Dreoilín agus is cuid
thábhachtach é dár gcultúr agus dár
n-oidhreacht. Titeann Lá an
Dreoilín ar Lá ’le Stiofáin, 26 Nol-
laig, agus ar an lá áirithe seo cuire-
ann daoine, idir óg agus fhásta,
aghaidheanna fidil, balcaisí agus tuí
orthu féin agus téann siad timpeall
ó theach go teach ag canadh, ag
seinm ceoil agus ag damhsa. Is ion-

naitheoirí an Druid, “D’uireasa OÉ
Gaillimh, agus comhpháirtithe eile,
is é an cás nach mbeadh an Druid in
ann na tionscadail mhóra seo a léir-
iú a bhfuil ról lárnach acu i saol ár
gcuid aisteoirí agus ár lucht
féachana araon. Thóg mise mo
chéad chéimeanna – más
neamhfhoirmiúil féin iad – i saol na
hamharclannaíochta nuair a bhí mé
anseo in OÉ Gaillimh. Tá mé ag súil
go mór le cúnamh a thabhairt don
chéad ghlúin eile de lucht na drá-
maíochta tríd an gclár seo.”

Liatroim

Gaelscoil 
Liatroma
Anton Mac Cába

THUG Comhairle Contae Liatroma
cead coinneála do Ghaelscoil Liatro-
ma fá choinne seomra ranga
réamhdhéanta ag an scoil i gCora
Droma Rúisc, Co Liatroma. 

Tá ag éirí go maith leis an scoil. Ar
na trí bhunscoil ar an bhaile, is é
Gaelscoil Liatroma an t-aon cheann
atá comh-oideasach. 

Tá 211 páiste anois air.
Dúirt Catríona Ní Conchradha, an

príomhoide, go raibh an seomra
ranga nua iontach tábhachtach.
“Bhí múinteoir tacaíochta foghlama
againn,” ar sise. “Ní raibh aon seom-
ra againn di. Leis, tá páiste againn
go bhfuil fadhbanna siúlóide aige.
An foirgneamh atá againn, is
foirgneamh dhá stór é. Tá an páiste
againn sa scoil ó thosaigh sé, agus
anois tá sé ábalta rothlú thart ar an
seomra.”

Tá fadhb ag an scoil; caithfidh sé
diúltú do pháistí gur mhaith leo
clárú. Tá sin mar nach bhfuil an
suíomh mór go leor. 

Le níos lú ná deich mbliana
anuas, tá an-bhorradh faoi chúrsaí
Gaeilge sa chontae. Tá anois dhá
bhunscoil ann, agus trí naíscoil. “Tá
daoine iontach báúil, iontach tuis-
ceanach don obair atá ar siúl
againn,” arsa Iníon Uí Conchradha.
Tugann an Leabharlann Chontae
an-tacaíocht don scoil, trína
dhéanamh cinnte go mbíonn leab-
hair Ghaeilge sa leabharlann áitiúil.
Agus achan mhí bíonn club leabhar,
trí Ghaeilge, i gCora Droma Rúisc.  

Ciorcal
Comhrá
Dhroim Dhá
Thiar
Anton Mac Cába

TÁ ciorcal comhrá Tigh Stanford i
nDroim Dhá Thiar, Co Liatroma,
achan Sathairn ó 11.45 go 13.00.
Bíonn tae, caifé agus cístí tae ar fáil –
agus deoch, don duine gur mhaith
leis é.

Uair sa mhí, bíonn séisiún amhrá-
naíochta – Gaeilge – ann in ionad an
cheoil.

Tá an Stanford Village Inn i lár an
bhaile. Tá Droim Dhá Thiar 11 míle

soir ó Chathair Shligigh, bóthar
maith idir an dá bhaile. Bíonn
daoine ag tarraingt ar an chiorcal ó
thuaisceart Liatroma agus Sligeach.
Cuirtear fáilte i gcónaí roimh
dhaoine nua.

Tá tuilleadh eolais ar fail ach
glaoch ar Bhríd ag 086 0580034.

Crann Nollag
Coiscín 
Lainseáilte ag
Aids West
Dearbhaile Flynn

TÁ crann Nollag speisialta maisithe

ag Aids West le coiscín geal, le
feiceáil in Ollscoil na hÉireann, Gail-
limh faoi láthair. Tá an crann
ceaptha a bheith mar mhe-
abhrúchán do gach uile dhuine
gnéas sábháilte a cleachtadh – go
háirithe agus “séasúr na gcóisirí” ar
siúl. Dar le John Flannery, Bainis-
teoir Aids West, ag aimsir na Nollag
leis an dea-thoil agus na cóisirí tá sé
tábhachtach a chur i gcuimhne do
dhaoine a bheith ciallmhar lena
gcuid gníomhaíocht ghnéasach. 

Diagnóisítear na mílte duine le
galar gnéas-tarchurtha go bliantúil
in Éirinn. 

Tá Aids West bunaithe i nGaillimh
agus cuireann siad eolas rítháb-
hachtach, tacaíocht agus oideachas
ar gach uile rud a bhaineann le
sláinte ghnéis ar fáil. Le dul i
dteagmháil leo cuir glaoch ar
091566266 nó seol ríomhphost
chuig info@aidswest.ie.

Deireadh seachtaine rásaíochta ag
Club Iomraimh na Ceathrún Rua
Treasa Bhreathnach 

Tá deireadh seachtaine rásaíochta
á eagrú ag Club Iomraimh na
Ceathrún Rua le hairgead a bhailiú
don eagraíocht charthanachta
Cancer Care West 18-20 Márta
2011.  Cuirfear tús leis an deireadh

seachtaine le hoíche cheoil ar an
Aoine. Ar an Satharn beidh daoine
cáiliúla le feiceáil i measc na n-
iomróirí agus iad ar fad ag glacadh
páirte i rás i gCuan Ros an Mhíl.
Cuirfear deireadh leis na himeach-
taí ar an Satharn, le hoíche eile
cheoil agus tabharfar greim le

hithe do chách a ghlacfaidh páirt
sa rásaíocht. Táthar ag lorg
cúnaimh chun an deireadh seach-
taine seo a reáchtáil agus iad ar
thóir daoine cáiliúla chun páirt a
ghlacadh sa rás, ionad don scléip,
bannaí ceoil agus maoir agus
daoine eile a bheadh sásta

cúnamh a thabhairt ar an
deireadh seachtaine.  Más suim
leat páirt a ghlacadh ann, is féidir
tuilleadh eolais a fháil ón suíomh
idirlín www.clubiom-
ramhancheathrurua.ie agus is
féidir teacht ar shonraí teagmhála
ansin chomh maith. 

Mic léinn OÉ Gaillimh Hazel Roberts, Dawn Hayes agus Tracey Mullins ag maisiú an chrainn Nollag i gcomhair SEIF
an Iarthair (AIDS West). (Pic: Iain McDonald)



tach an radharc a bhíonn le feiceáil
agus is iontach an fháilte a chuirtear
roimh an Dreoilín. Bailítear airgead
ar an tslí thart ar son carthanachtaí
éagsúla agus bíonn daoine fial
flaithiúil i gcónaí.

Is in iarthar na tíre is treise atá nós
an dreoilín go háirithe sa Daingean, i
Lios Tuathail agus i mbailte áirithe i
gContae an Chláir. Rinneadh aiséirí
ar An Dreoilín i  gCeatharlach sa bhli-
ain 2004 agus tá sé ag dul ó neart go
neart ó shin i leith. Eagraithe ag Glór
Cheatharlach i gcomhar le Rinceoirí
Seite na Dolmaine, tá breis is
€20,000 bailithe do charthanachtaí
éagsúla le sé bliana anuas. 

Tá gach rud in ord is in eagar arís i
mbliana agus cuirfear Dreoilín
Cheatharlach i láthair an phobail i
Siopalann Fairgreen Dé Sathairn, 18
Nollaig idir 4.00 agus 7.00in. Beidh
rince seite, amhránaíocht ar an sean-
nós agus ceol céilí den scoth ar siúl i
rith an ama. Cuirfear fáilte mhór
roimh lucht féachana agus roimh
shíntiúis, idir bheag agus mhór, ar
mhaithe le ciste tógála Ospís Chon-
tae Cheatharlach.

Beidh an dara margadh na Nollag i
mBalána, Ceatharlach ar an Domh-
nach, 19 Nollaig óna 11rn-6in. Beidh
damhsa, cúinne na bpeataí, Daidí na
Nollag agus 'Dancer' an réinfhia.  Do
dhaoine fásta beidh fíon an tséasúir
agus Caife Gaelach go leor. Tiocfaidh
táirgeoirí chuig an margadh agus
seastáin d’earraí éagsúla ar díol acu.
Tabharfaidh Dreoilín Cheatharlach
cuairt ar an margadh i rith an lae

agus beidh spórt agus spraoi ag gach
aon duine idir óg agus fhásta. Agus
deirtear go mbeidh cuairteoirí
speisialta ann ón Mol Thuaidh  i
mbliana, cúpla piongain!

Beidh An Dreoilín amuigh i
gCeatharlach Lá ’le Stiofán féin ag
tosnú ag 4.00 san iarnóin in
Ospidéal an Chroí Ró-Naofa agus
beidh sé ag casadh le daoine ar na
sráideanna chomh maith. Ní bheadh
an lá ná an nós cuí gan cuairteanna
ar na tithe tábhairne áitiúla mar a
mbíonn daoine fáiltiúil agus fial. Go
deimhin, is iontach an nós é An
Dreoilín agus is fiú é a thabhairt ar
aghaidh don chéad ghlúin eile. Iar-
rtar ar gach éinne a bheith páirteach
ann an Nollaig seo. Is bealach ion-
tach é chun spiorad na Nollag a
chothú agus a roinnt le chéile. Bí ann
agus fáilte.

Cill Dara

Imeachtaí na
Nollag
Meadhbh Ní Eadhra

TÁ neart imeachtaí ar siúl don Nol-
laig in Ionad Ealaíon Bhruach na
hAbhann i gCill Dara. I measc na n-
imeachtaí a bheidh ar siúl tá drámaí,
seónna grinn, scannáin agus neart
eile. Inniu agus amárach beidh seó
iontach ar siúl don chlann ar fad, The

Fourth Wise Man, a insíonn scéal gre-
annmhar Rí Jack, páiste i gcorp fir a
théann sa treo mícheart i gcónaí. Tá
an seó ar siúl inniu ag 11rn, 1in agus
7.30in agus amárach ag 2in agus
7.30in. Dé Domhnaigh beag seo
beidh Eimear Quinn ag canadh carúil
agus amhráin Nollag san oíche. Tais-
peánfar an leagan draíochtúil ó 1947
den scannán Miracle on 34th Street ar
an Máirt. Cosnóidh sé €4 agus tá sé
saor in aisce do gach duine os cionn
65 bliain d’aois. Beidh scannán eile á
thaispeáint Dé Céadaoin, The Snow-
man and Father Christmas, ag a dó a
chlog tráthnóna. Ní chosnóidh sé ach
€3 breathnú ar an scannán tait-
neamhach seo. Oíche Dé Máirt agus
Dé Céadaoin beidh Des Bishop ag cur
seónna i láthair san Ionad Ealaíon i
mBruach na hAbhann. Tá a chuid
seónna díolta amach cheana féin ach
beidh tuilleadh seónna grinn ann san

athbhliain le leithéidí Jason Byrne
agus Maeve Higgins ag dul ar an
stáitse. Ó thaobh an cheoil de, beidh
Jack L ag casadh san Ionad ar an 14
agus 15 Eanáir. Tá tuilleadh eolais ar
fáil ar www.riverbank.ie. 

Ráth Cairn

Margadh na
Nollag
BEIDH margadh na Nollag ar siúl i
Ráth Chairn i gContae na Mí ar an
Domhnach chomh maith, 19 Nollaig,
óna 10.45rn-12.30in. Beidh seastán
ag comhlachtaí áitiúla sóisialta.
Beidh ceol beo ó Chór Ráth Chairn
ann i rith an lae. Tá siad ag súil le
slua mór ar an lá.

Sciortaí tuí ar Dhreoilín Cheatharlach. Is nós Ceilteach agus nós traidisiúnta é An Dreoilín agus is cuid thábhachtach
é dár gcultúr agus dár n-oidhreacht. Titeann Lá an Dreoilín ar Lá ’le Stiofáin, an 26 Nollaig, agus ar an lá áirithe seo
cuireann daoine, idir óg agus fhásta, aghaidheanna fidil, balcaisí agus tuí orthu féin agus téann siad timpeall ó
theach go teach ag canadh, ag seinm ceoil agus ag damhsa. Is iontach an radharc a bhíonn le feiceáil agus is iontach
an fháilte a chuirtear roimh an Dreoilín. Bailítear airgead ar an tslí thart ar son carthanachtaí éagsúla agus bíonn
daoine fial flaithiúil i gcónaí.  

Eagarthóir agus Eagarthóir Liteartha
nua na hirise Comhar, Ian Ó Caoimh
agus Aifric Mac Aodha, a fógraíodh
ag ceapacháin ag seoladh leabhar
agus shuíomh idirlín nua na hirise sa
Leabharlann Náisiúnta, Sráid Chill
Dara, BÁC Dé Luain. Fógraíodh cea-
pachán Chathal Goan mar
Chathaoirleach chomh maith. 
PIC: SEÁN Ó MAINNÍN.

Ag léamh i dteannta Áine Ní Ghlinn ag a seoladh leabhair in Óstán an Damer i mBÁC le déanaí bhí Gráinne Friel, Ben
Woulfe, Conall Mac Dhonnagáin, Eoghan Fitzpatrick agus Eleanor Ahearne. Seoladh leabhar nua Áine, Bronntanas
agus Feiríní Eile, foilsithe ag Cló Mhaigh Eo, an lá sin, agus bhí slua mhór i láthair don ócáid.



Scéalta Chorca 
Dhuibhne

Breandán Mac Gearailt

Caoirigh
Caillte Chnoc
Bhréanainn
“Ní déarfainn gur cailleadh ach
beagán an-bheag, cinn laga is
dócha,” arsa feirmeoir ó Pharóiste
Múrach go bhfuil caoirigh ar Chnoc
Bhréanainn aige. Bhí brat mór
sneachtaigh ar an gcnoc ar feadh
breis agus seachtain ach bhí a
fhurmhór cascairte fén nDomhnach
seo caite. 

“Tá a fhios agat go raibh daoine ag
gearán féin shneachta mór a thit i
dtosach na bliana,” ar sé, ach níl aon
áireamh ar an líon caorach a
maraíodh nó, níos cirte, a múchadh
dá bharr. Tá,” ar sé, “feirmeoir
amháin ar m’eolas a chaill suas le
seachtó caora ar a laghad agus ní
dúirt sé focal faoi mar is dócha gur

bheag an mhaith dhó bheith ag
caint.

“Tá sé deacair caoirigh a
choimeád ar an dtalamh íseal mar go
leánn an drochaimsir pé priocach
féir a bhíonn ann, nuair a dhubhann
an aimsir,” dar leis. “Is sláintiúla
agus is fearr an cothú ar an gcnoc,” ar
sé. Dar leis gurb é an rogha eile ná
min a theannadh leis na caoirigh
seacht lá na seachtaine ar feadh
cheithre mhí. “Bheadh poll mór i do
phóca agus ní bheadh aon ghábhadh
agat do sparán,” ar sé. Tá sé féin agus
feirmeoirí caorach Chnoc
Bhréanainn ar an dá thaobh don
gcnoc ag súil ná titfidh aon mhórsh-
neachta an geimhreadh seo, mar dá
fheabhas a n-iarrachtaí “éiríonn na
caoirigh in airde sna cnoic is sléibhte
fiú is a mbolg lán.”

Pósadh ‘cothro-
maíochta’ i
Séipéal Naomh
Gobnait
ROGHNAIGH Ruth Ní Fhionnáin ón
nDaingean agus Lorcán Fingelton ó
Bhántír Bhaile Átha Cliath, séipéal
beag cáiliúil Naomh Gobnait i nDún
Chaoin léna bpósadh a cheiliúradh
ar an Satharn seo caite. An tAth. Fin-
gelton, uncail do Lorcán, a bhí i
mbun an tsearmanais agus Aifreann
an phósta. Bhí Sagart Paróiste an
Fhirtéaraigh, Eoin Ó Cadhla, agus an
Canónach Ó Luanaigh, S.P., an
Daingean, ag freastal.  

Cé gur cailín óg í Ruth tá aithean-
tas bainte amach aici mar scoláire
agus mar cheannródaí i réimse na
cothromaíochta, na gcearta daonna
agus an chirt i gcian is i gcóngar. Fiú
is gur i reimse an dlí atá a gairm tá
liodán teangacha aici, an Araibis san
áireamh.

An ceol a seinneadh ag an
bpósadh sa tséipéal bhí a fhurmhór
cumtha ag an gclann féin. Is sárche-

oltóirí a deirfiúr Rachel agus a
deartháir Peadar atá anois ina
dhochtúir teaghlaigh sa Daingean.
Iníon Ruth do Nóirín Ní Fhearaíl,
banaltra, ón Neidín [a dhein gúna
álainn an phósta] agus don bhfile
cáiliúil an Dr. Mícheál Ó Fionnáin.

Bhí páirt nach beag ag Ruth le
blianta beaga, nuair a bhí caoi aici,
ag cabhrú lena hathair agus leis an
gcoiste a eagraíonn Féile na Beal-
taine, féile a bhunaigh a hathair. Tá
Féile na Bealtaine ar cheann dos na
féiltí is iomráití agus is fearr sa tír.

Gníomhaí cothromaíochta agus
cirt Lorcán leis. Mac do Larry agus
Moira Fingelton, múinteoirí ón Ard-
chathair. Bhí an chuid eile dá gclann,
Muireann, Aodán agus Caitríona ná
fuil chun deiridh sa cheol i láthair
don ócáid thaitneamhach. Is scéal
eile a bhí ag Lorcán ar an Satharn seo
caite. 

“Thiteas i ngrá le Ruth agus de réir
a chéile le Corca Dhuibhne,” ar sé. 

San idirlinn beidh ‘scaradh beag’,
mar beidh Ruth ag obair i dTrá Lí
agus Lorcán i mBaile Átha Cliath.
Ach ní rófhada a bheidh amhlaidh. 

Uganda
BREIS agus dhá bhliain ó shoin
bheartaigh beirt bhan óga on gcean-
tar beart carthanachta a chur i gcrích
do bhochtáin in Uganda na hAfraice.
Is í an bhean rialta an Dr Máire Ní
Loingsigh, atá ag obair mar
dhochtúir i measc na mbocht i
Makasa Uganda, a chuir an síol. Lab-
hair sí lena nia Susan Uí Bheaglaoi ó
Bhaile an Chaladh, agus labhair

Susan le cara di Anne Marie Nic an
tSaoir Uí Mhainnín ón mBaile
Uachtarach.

Bheartaíodar treallamh leighis,
áiseanna leighis agus cúnamh
oideachais a bhailiú agus a chur
anonn dtí an nDr. Máire Ní
Loingsigh. “Le bliain anuas, le cab-
hair fhlaithiúil mhuintir na háite,
bhailíomar €9,000,”  arsa Anne
Marie linn. Bhíodar ag bailiú
coitianta. Bhí Óispidéal an Chontae,
an Bon Secours i dTrá Lí agus
Óispidéal an Daingin ar fheabhas,’ ar
sí. Fuaireadar go leor trealaimh agus
fearais agus is iad atá buíoch. 

“Má fuaireamar go leor trealaimh
agus fearais as sean-Óispidéal an
Daingin, tá go leor eile fós ann don
bpobal.”

Ar an dtrealamh a fuaireadar bhí
fearas aistrithe fola, fearas
ainéistéiseach agus iliomad sáslach
leighis mar sin, mar aon le trealamh
eile.  

Fuaireadar fiche leaba, fiche bord,
agus fiche cófra cois leapan. Bhailío-
dar fiche mála bréagán  agus fiche
mála d’ábhair oideachais d’óg agus
aosta. Bhí 128 ní éagsúil mar bhail-
iúchan mór cuirtíní, seachas an tre-
alamh leighis, rud a d’fhág meáchan
de 9,000 kg le hiompar na mílte
míle. Measaid go ndíolfaidh an t-
airgead a bailíodh, as an dturas leo-
raí go dtí Uganda.

Seirbhísí Oifig an Phoist i mbaol
i mBéal Átha ’n Ghaorthaidh
Seán Ó Loingsigh

BEIDH an pobal fágtha gan seirb-
hísí Oifig an Phoist i mBéal Átha ’n
Ghaorthaidh go luath san athbhli-
ain mura mbeidh gníomhaireacht
poist curtha ar fáil sa tsráidbhaile
Gaeltachta faoi cheann dheireadh
mhí Eanair.

Tá Oifig an Phoist Bhéal Átha ’n
Ghaorthaidh le dúnadh ag
deireadh na míosa seo chugainn
nuair a bheidh an máistir poist atá i
mbun gnó ansan ag éirí as.

Chuir An Post fógra in airde in
Oifig an Phoist Bhéal Átha ’n
Ghaorthaidh le déanaí maidir le
conradh chun gníomhaireacht
poist a chur ar fáil sa
‘chomharsanacht’.

Is é inniu (Dé hAoine an 17 Nol-
laig) an dáta deireanach go nglac-
far le hiarratais ó dhaoine a bheadh
‘réidh’ chun áitreabh oiriúnach
don ghníomhaireacht a chur ar
fáil.

Dúirt urlabhraí de chuid An Post
an tseachtain seo go raibh sé mar
aidhm an ghníomhaireacht poist a
chur ar fáil faoi cheann dheireadh
mhí Eanair ach mura mbeifí in ann
san a dhéanamh go mbeadh seirb-
hísí Oifig an Phoist ar fáil idir an dá
linn in Ínse Geimhleach, sé mhíle ó
Bhéal Átha ’n Ghaorthaidh.

Chomh maith leis na seirbhísí
poist, geibheann daoine
íocaíochtaí leasa shóisialaigh agus
pinsin in Oifig an Phoist Bhéal

Átha ’n Ghaorthaidh. Mhínigh an t-
urlabhraí go leanfadh na hío-
caíochtaí sin agus go mbeadh
seirbhís íocaíochta billí ar fáil sa
ghníomhaireacht poist. Ach ní
bheifí in ann beartáin a sheoladh
ná ní bheadh seirbhísí
baincéireachta Oifig an Phoist ar
fáil.

“Because of the volume of busi-
ness that can possibly be done by a
post office in Ballingeary, there is no
point in trying to go through the
process of renewing the post office
for Ballingeary. So the best way to
continue a service for the area is
through a postal agency,” a dúirt an
t-urlabhraí.

Tá imní ar leith sa cheantar
maidir leis an seirbhís airgeadais
mar go mbíonn an áis sin ar fáil do
dhaltaí a fhreastalaíonn ar chúrsaí
Gaeilge de chuid Choláiste na
Mumhan i rith an tsamhraidh.

Tá dian-fheachtas ar bun i mBéal
Átha ’n Ghaorthaidh chun cur in
aghaidh aon íosghrádú atá
beartaithe ag An Post maidir lena
gcuid seirbhísí sa tsráidbhaile.

Reachtáladh cruinniú poiblí
faoin gceist i Scoil Mhuire i mBéal
Átha ’n Ghaorthaidh oíche Dé
Luain seo caite agus tá cuireadh
tugtha d’ionadaithe poiblí freastail
ar cheann eile sa mheánscoil oíche
Dé Luain seo chugainn.

Tá Coiste Forbartha Bhéal Átha
’n Ghaorthaidh páirteach sa
bhfeachtas agus tá tacaíocht á cur

ar fáil ag Comharchumann For-
bartha Mhúscraí.

“Táimid ag déanamh gach uile
iarracht chun an cinneadh a
athrú,” a dúirt cathaoirleach an
Choiste Forbartha, Tadhg Ó Duin-
nín.

Tá fearg ar mhuintir na háite go
mbeadh ar dhaoine, seanóirí ach
go háirithe, taisteal sé mhíle nó
nios sia ó bhaile chun gnó a
dhéanamh in Oifig an Phoist - sin
má tá córas taistil acu.

“Bheadh sé aon mhíle dhéag ó
Ghuagán Barra (lámh le Béal Átha
‘n Ghaorthaidh) agus mórán
áiteanna eile chomh maith, ”
mhínigh Tadhg Ó Duinnín.

Níl daoine sásta ach an oiread go
mbeadh gnó príobháideach madir
le híocaíochtaí leasa shóisialaigh
agus pinsin ar bun thar cuntar i
siopa mar atá i ndán faoi láthair do
sheirbhísí de chuid An Post i
mBéal Átha ‘n Ghaorthaidh.

“This won’t be a Post Office - in
this case the business of the agency
will be done over the shop counter
in the same way as other shop busi-
ness is done,” a dúirt urlabhraí An
Post. Mar chuid den fheachtas atá
ar bun i mBéal Átha ’n
Ghaorthaidh in aghaidh na n-
athruithe, tá litreachta gearáin ó
theaghlaigh an cheantair á gcur sa
phost chuig An Post, agus táthar ag
súil le slua mór ag an gcruinniú
poiblí a reachtálfar i Scoil Mhuire
oíche Dé Luain seo chugainn.

Johnny Johnston, Deisceart Ros Comáin, agus Liam Ó Luachra, Baile Bhuirne, atá sa ghrúpa Still Slopin'. Bhronn siad
bláthanna ar an amhránaí Eilís Ní Shúilleabháin as ucht a ndlúthdhiosca nua 'Take off Yer Boots' a sheoladh ag Éigse
Dhiarmuid Uí Shúilleabháin i gCúil Aodha. PIC: SEÁN Ó LOINGSIGH



Scéalta Thír Chonaill

Irisleabhar
Rann na
Feirste 
Danny Brown

LAINSEÁLADH irisleabhar úr sna
Rosa ag deireadh na seachtaine seo
a chuaigh thart.

In Áislann Rann na Feirste a rin-
neadh an t-éacht Dé Domhnaigh
agus bhí scaifte breá de mhuintir na
háite bailithe le chéile don tseo-
ladh.

Irisleabhar Rann na Feirste atá ar
an fhoilseachán úr agus tá cuma
phroifisiúnta air ó thús go deireadh.

I measc na n-altanna suimiúla atá
le léamh ann, tá stair Scoil Náisiún-
ta Rann na Feirste, scéal Dhomh-
naill Fheidhlimidh Mhic Grianna
agus píosa faoi ainm an bhaile. An
Rann na Feirste, Rinn na Feirste nó
Rann na Feirsde ba chóir bheith air?

Tá lear mór grianghrafanna ann
fosta, idir shean agus úr, agus bain-
fidh duine ar bith a chaith am sa
cheantar sult as.

Tá €10 ar an irisleabhar agus
téann an brabach uilig chun sochair
Áislann Rann na Feirste.

Féasta ceoil
beartaithe ag
an Cabaret
Craiceáilte
TÁ féasta ceoil amach is amach
beartaithe nuair a fhillfeas an
Cabaret ar ais ar Thigh Hiúdaí, an
Bun Beag, Gaoth Dobhair san oíche
amárach. 

I measc na gceoltóirí a bheas i
láthair, tá Dáithí Ó Dronnaigh, Traic
Ó Braonáin, iarbhaill den ghrúpa
iomráiteach ‘An Scadán Rua’, Cia-
rán Ó Muirí, Máirtín Ó Muirí agus
Pádraig Ó Máirtín, chomh maith
leis an Diosc Mharcach Hip
Hop/Traidisiúnta, Shane Ó Teimh-

neáin ón Old Souls Brigade, Fiach Ó
Muircheartaigh agus Bog Blossom. 

Cuirfear tús leis an cheol agus an
chraic ag Cabaret Craiceáilte na
Nollag, ar a 9 a chlog, Dé Sathairn
seo 18 Nollaig, agus tá síntiús €5 ar
an doras le cuidiú leis an togra
deonach seo.

Ó Mhachaire
Rabhartaigh
go Maigh
Nuad
Treasa Bhreathnach 

IS ar 23 Nollaig a chraolfar an clár
faisnéise ‘Ó Mhachaire Rabhartaigh
go Maigh Nuad’ ar TG4 ag 7.30in.  Is
clár é seo faoin Athair Brian Ó Fear-
raigh as Machaire Rabhartaigh ó
dhúchas.  Beidh cur síos á
dhéanamh aige ar a shaol
sagartóireachta, ar a óige agus ar
thodhchaí agus beatha na
heaglaise.  Tá ceangal láidir ag an
Athair Ó Fearraigh le hInis Bó
Finne, áit arb as dá mhuintir agus
áit a gcaitheann sé cuid mhór dá am
saor. Mar chuid den chlár lean-
faimid é agus é ar cuairt ar an
oileán.  I measc na nithe diaganta a
phléifear sa chlár beidh an sagart le
feiceáil ag gabháil fhoinn ar an
tsean-nós agus é ag meascadh leis
an phobal.  Is é séiplíneach
Phobalscoil Ghaoth Dobhair é an
tAthair Brian Ó Fearraigh faoi
láthair. 

Lidl chun fás i
dTír Chonaill
agus i 
gContae
Mhuineacháin 
le hAnton Mac Cába

THUG Comhairle Chontae Dhún na
nGall cead do Lidl síneadh a chur le
siopa s’acu ar an Chlochán Liath i
Rosa Dhún na nGall. Cuirfidh an
síneadh nua 133.3 méadar cearnó-
gach le méid an tsiopa. Beidh sé
stór amháin ar airde.

Leis, chuir Lidl isteach ar chead
pleanála le síneadh a chur le siopa
s’acu ar Bhaile Mhuineacháin. Tá
an síneadh ar an mhéid céanna leis
an síneadh a iarrtar don Chlochán
Liath. Tá Comhairle Contae
Mhuineacháin anois ag plé leis an
iarrtas.

Deir foinsí in earnáil na
miondíoltóireachta go bhfuil Lidl
ábalta an fód a sheasamh in éadan
iomaíochta ón tuaisceart. Tá sin
soiléir ón gClochán Liath agus
Muineachán. Is dhá cheantar iad
mar a bhfuil sé ina thraidisiún láidir
ag daoine dul ó thuaidh.

“Is deacair toise a chur leis,” arsa
Anne Marie, leachtóir in Institiúid
Teicneolaíochta Thrá Lí, ‘mar ain-
neoin na cainte fén easpa airgid,
bhí daoine go hiontach ar fad. Tá sé
do-chreite cad a dhéanfadh an
pobal do dhaoine bochta atá i ngab-
hantar,” dar léi. 

“Cé go rabhas-sa i mbun oibre ó
thús is do Susan Uí Bheaglaoi atá an
moladh ag dul,” ar sí. Bhí Susan de
ló is d’oíche ar a míle dícheall ag
bailiú, ag treorú agus ag eagrú.

Conas a bhailíodar an t-airgead?
Dheineadar san tré mhaidineacha
caifé/tae, díol cístí sa Daingean,
Classic Gailf agus go leor beartas
eile.

“Bhí dáréag fear agus ceathrar
ban ag líonadh boscaí agus ag cur
ord agus cóir ar a raibh bailithe, le
cur ar an leoraí. Ach bhí fir agus
mná díograiseacha dúthrachtacha,
gníomhach linn ó thús. ‘An bhfuil
fhios agat ach go ndéanfadh sé
maitheas duit an daonacht agus an
fhlaithiúlacht atá ag baint leis an
ngnáthdhuine a bhlas,” arsa Bean
Uí Mhainnín.

Cinnte níl aon teora le beirt bhan
mar Susan agus Anne Marie. Ba iad
féin an dá ancaire dúthrachtach ó
thús deireadh. Ní féidir leo siúd
luach a chur leis an ualach atá seol-
ta go dtí an Afraic acu, ach bheadh
daoine ann a déarfadh go mbeadh
breis agus leathmhilliún nó fiú
luach milliúin mhóir, á iompar sa
leoraí. Chosnódh cuid don dtre-
alamh leighis a seoladh amach
airgead mór aon uair. 

Aonach 
Nollag sa
Daingean
CÉ nár oscail gach siopa, bhí lá mór
ag an bpobal ar Aonach na Nollag sa
Daingean ar an nDomhnach seo
caite. Bhi ana-tharrac ar an Aonach
Ceardaíochta in Óstán Benners.
Chuir an fuacht pionna beag sa
mhargadh a bhí fén aer, ach d’éirigh
go maith leis go mór mhór luath sa
lá.  Bhí an lucht eagair sásta le
toradh a saothair.

Fear mór
cultúir ar shlí
na fírinne
BRAITHFIDH saol cultúrtha agus
Gaolainne Uíbh Ráthaigh agus an
saol Gaelach uathu Seán Ó
Braonáin ós na Liaba Liatha, Baile
na Sceilg a fuair bás obann agus é
suite ina chathaoir sa bhaile an
Domhnach seo caite. Trí bliana is trí
fichid a bhí Seán. Cinnte tá fathach
geanúil ar lár. Fear mór scéalaíochta
ba ea Seán agus aisteoir aitheanta.
Is minic a bhí sé ar a thriail in
Amharclann Shiamsa Tíre i dTrá Lí
agus i scata Éireann áit nach é.
Níorbh aon nath aige aithris ghlan a
dhéanamh ar Éamon Kelly agus

blas na fírinne a chur ar aon sórt
scéil. Pearsa mhór phobail agus fear
cleachtúil lán de ghreann ba ea
Seán. Cé go mba theaghlach lán-
Ghaeilge iad ní bhfuaireadar aon
aitheantas ón mbás mar go bhfuair

céile Sheáin, Máirín, bean mhór i
gcúis na Gaolainne, bás obann
blianta ó shoin de thoradh téachtán
fola. Maireann ceathrar clainne dá
gcuid, Clíodhna, Áine, Colm agus
Eoin. 

Na hamhránaithe Mollie Ní Chorcora agus a deartháir Tadhg, Cill na Mar-
tra, a ghlac páirt san Amhránathon sa Mhuileann i mBaile Bhuirne i rith
Éigse Dhiarmuid Uí Shúilleabháin. Bailíodh airgead do scéim amhrá-
naíochta Aisling Gheal a mhúineann amhráin thraidisiúnta do leanaí scoile
i nGaeltacht Mhúscraí. PIC: SEÁN Ó LOINGSIGH

Lorcán Fingleton ó Bhaile Átha Cliath agus Ruth Ní Fhionnáin ón Daingean
lá a bpósta PIC: BREANDÁN MAC GEARAILT

Faoi láthair tá 5.5% den mhargadh
grósaeirachta ag Lidl. Níor chomh-
daigh an comhlacht cuntaisí ar bith
sa deisceart.  Dúirt urlabhraí go raibh
sé mar aidhm ag Lidl “earraí den
scoth ag an phraghas is isle” a chur
ar fáil. Dar leis an urlabhraí gur
chruthaigh suirbhéanna seo.

Le tamall, tá laghdú ar líon na
dtomhaltóirí atá ag dul ó thuaidh,
cibé ar bith. Dúirt Michael Gillespie
ón mBráid i nDún na nGall go bhfuil
anois níos mó daoine ó cheantar
s’aige ag tarraingt ar an Chlochán
Liath. Mar sin féin, dúirt John
Heron, gur leis teach lóistín taobh
amuigh den Chlochán Liath, gur fiú
dósan i gcónaí dul go dtí an Srath
Bán.

Éirígí ag
cáineadh
mholtaí an
BSL
Meadhbh Ní Eadhra

BHÍ an páirtí sóisialach poblachtá-
nach Éirígí géar lena gcáineadh ar
mholtaí ón BSL (ESB) chun talamh
atá faoina n-úinéireacht féin dhíol
leis an margadh príobháideach.
Tagann na ráitis i ndiaidh na nuachta

go bhfuil an BSL tar éis díreach níos
mó ná 31 acra talaimh i nGaoth Dob-
hair a chur ar díol. Is é an áisíneacht
atá ag díol an liosta réadmhaoine seo
faoi láthair ná Campell's Estate Agents
ar an Chlochán Liath, Co. Dhún na
nGall, agus tá réimse méideanna sna
ceithre mhír ó 1.31 acra go 14.9 acra.

Tá an talamh i dtrácht suite i
gceantair Ghaoth Dobhar agus Dhún
Lúiche agus is é ceann de na mírean-
na atá ar díol ná suíomh an
chumhachtstáisiúin ghiniúna le
móin atá díchóimeáilte anois, i
nGaoth Dobhair, a d'úsáid móin
lámhghearrtha ó fhoinse áitiúil. Tá
bealach isteach ag roinnt de na míre-
anna chuig cladach locha áitiúil
chomh maith le héadanas bóthair go
dtí an N56, atá ina bhealach
artaireach ag ceangailt an-chuid
d'iarthar na tíre. Deir urlabhraí Éirígí i
dTír Chonaill, Mícheál Cholm Mac
Giolla Easbuig, gur chóir stop a chur
leis an díolachán láithreach. Maíonn
sé gur talamh faoi úinéireacht stáit
atá ann go fírinneach toisc go bhfuil
sé liostaithe mar réadmhaoin de
chuid an BSL, toisc gur comhlacht fo-
stáit atá ann arb iad a bhfuil an rialtas
an scairshealbhóir is mó air.

"Is sampla príomha é an díolachán
talaimh seo ag an BSL d'idé-eolaíocht
iad siúd atá ag reáchtáil na tíre seo,
go gcaithfear riachtanas an phobail a
íobairt chun leas a thabhairt don
infheisteoir príobháideach," ar sé.

"Is cúis náire é go bhfuil iompar
den saghas seo ag leanúint ar
aghaidh i ndiaidh na praisí ina bhfuil

an eacnamaíocht anseo sna Sé Chon-
tae Fichead. Tá sé go huile is go
hiomlán mícheart sócmhainní an
stáit a dhíol agus ba chóir dóibh siúd

i dTeach Laighean é a stopadh
láithreach. 

Chonaic muid cheana féin an rial-
tas ag ligean do chomhlachtaí príob-

háideacha leas a bhaint as saibhreas
nádúrtha an stáit i bhfoirm tabhar-
tais in aisce €540 billiún de luach ola
agus gáis do leithéid Shell.”

62,000 bronnta ag TACA ar Earnáil na Gaelscolaíochta
Meadhbh Ní Eadhra

BHRONN TACA, carthanas cláraithe
a bhailíonn airgid ar son na Gaeilge ó
thuaidh, líon mór airgid ar an
ngaelscolaíocht ó thuaidh maidin
Dé Céadaoin ag ócáid speisialta ar
shuíomh Bhunscoil na mBeann i
gCill Chaoil i gContae an Dúin. Deir
Páid Ó Cianáin, an fear atá taobh
thiar den charthanas seo, gur
shocraigh siad an t-airgead go léir a
bhailigh siad i mbliana a chur i dtreo
na gaelscolaíochta, mar go bhfuil an
oiread sin scoileanna sa tuaisceart
nach bhfuil ag fáil maoiniú ná airgid
ón Roinn Oideachais.

Feidhmíonn TACA faoi Iontaob-
has na Gaelscolaíochta agus is é an
tUasal Ó Cianáin an t-aon duine atá
fostaithe go lánaimseartha leo. 

Déanann TACA obair iontach ar
son na Gaeilge agus deir Ó Cianáin
nach bhfuil “airgead nó deontas ar
bith” á fháil acu ó fhoinse ar bith faoi
láthair.

“Chuir muid iarratas isteach ar
mhaoiniú ó Fhoras na Gaeilge cúpla
bliain ó shin ach diúltaíodh dúinn.
Ceapaim go raibh a lán athruithe ag
tarlú san eagraíocht ag an am,” ar sé. 

Ó thaobh an chostais a bhaineann
le TACA féin a rith ó lá go lá, deir Ó
Cianáin nach bhfuil mórán costais
reatha acu mar go bhfuil siad lon-
naithe in oifigí an Iontaobhais.

Ba le cuidiú ó phobal an tuaiscirt a
cheannaigh scríobchártaí TACA, a

thug cúpla punt anseo is ansiúd sna
boscaí bailiúcháin agus óna 300
deontóir a bhronnann airgead gach
mí, cuid acu trí ordú seasta, a bhí
TACA in ann £62,000 a bhronnadh
ar earnáil na Gaelscolaíochta i
mbliana. Tá Gaelscoil Léim an

Mhadaidh (£6,000), Naíscoil na
Beanna (£2,000), Naíscoil Uí
Chléirigh (£4,000) agus Bunscoil na
mBeann (£10,000), i ndiaidh bron-
ntanais Nollaig a fháil ó TACA. 

I measc na scoileanna a rogh-
naíodh tá dhá ceann acu ag

maireachtáil gan maoiniú ar bith ón
Roinn Oideachais agus dhá cheann
eile ar tí cóiríocht nua a thógáil. 

Is iad Gaelscoil Léim an Mhadaidh
(Léim an Mhadaidh, Doire) agus
Bunscoil na mBeann (Cill Chaoil, Co.
an Dúin) an dá scoil atá ag

maireachtáil lá i ndiaidh lae gan aon
mhaoiniú ón Roinn Oideachais. 

Íocann siad a gcuid costas féin
agus tá siad ag streachailt leo mar
creideann siad go daingean go bhfuil
oideachas trí mheán na Gaeilge
tuillte ag a gcuid pháistí, mar sin
beidh an t-airgead seo ó TACA ina
chuidiú mór chun freastal ar riach-
tanais na scoileanna seo uilig.  

Deir Pilib Ó Ruanaí, Príomhfhei-
dhmeannach Iontaobhas na
Gaelscolaíochta, “Bhí bliain thar a
bheith gnóthach ag Iontaobhas na
Gaelscolaíochta i mbliana, rud a
léiríonn fás san earnáil agus an dul
chun cinn atá ag teacht air. Bhí dhá
scéim mhóra cóiríochta againn ag an
aon bhliain amháin, ceann amháin
ag Gaelscoil na Móna i mBéal Feirste
agus ceann amháin eile ag Bunscoil
Bheanna Boirche i gCaisleán Uid-
hilín. Tá na foirgnimh nua seo i ndi-
aidh tagair mharc nua a leagan síos ó
thaobh caighdeán na cóiríochta de.
Chomh maith leis sin tá muid i ndi-
aidh cóiríocht a chur ar fáil do Naís-
coil Cill Locha agus Gaelscoil Léim
an Mhadaidh freisin. Tá sé soiléir go
bhfuil éileamh mór ar acmhainní
InaG. Leis an airgead atá TACA i ndi-
aidh a bhronnadh orainn beimid in
ann freastal níos fearr arís a
dhéanamh ar na Gaelscoileanna
agus Naíscoileanna fud fad an tuais-
cirt.”

Tá tuilleadh eolais faoi Thaca ar
fáil ar www.taca.ie. 

Gearóid MacCumháil, ball choiste TACA, ag bronnadh seic de £10,000 ar Bhunscoil na mBeann i gCill Chaoil i
gContae Doire.

Martin O’Brien, Príomhfheidhmeannach Choiste Gairmoideachais Chontae Mhuineacháin, an Tánaiste agus Aire
Oideachais agus Scileanna, Máire Ní Chochláin, T.D,  Róisín Uí Mhaolfhabhaoil, Cathaoirleach Bhord Bainistíochta
Choláiste Oiriall agus Brendan Ó Dufaigh, Príomhoide Choláiste Oiriall ag searmanas nochtaithe na bpleananna agus
na n-íomhánna ríomhghinte do Champas nua Oideachais Mhuineacháin.

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Thug an Dr Helen Ó Murchú léacht fhíorspéisiúil i Halla Chonradh na
Gaeilge i gCathair Luimnigh an tseachtain seo caite nuair a labhair sí ar
an nGaeilge i gContae Luimnigh – go háirithe ina ceantar féin thart ar
Ráth Caola. Ó chlé: Micheál Ó Siochrú, Phyllis Uí Cheallaigh (cathaoir-
leach), Helen Ó Murchú, Micheál Ó Murchú (Oifigeach Forbartha
Gaeilge), agus Proinsias de Prendergast. 

Lucy agus Sophie Ní Dhomhnaill ar cuairt ar Santa ag Aonach na Ceathrún Rua, Co na
Gaillimhe Dé Sathairn seo caite. In aice leo tácúntóir Santa, Linda Reilly Pic: Seán Ó
Mainnín

Na páistí Olwen, Cian agus Mathew Ó Domh-
naill ar cuairt ar Santa ag Aonach na Ceathrún
Rua, Co na Gaillimhe Dé Sathairn seo caite. In
éineacht leo tá a máthair Monique agus a n-
athair Seán. Pic: Seán Ó Mainnín.

Daidí na Nollag, a bhean chéile agus roinnt dá
chuid lucharachán a bhí ag cuidiú leis, le linn a
chuairte ar an Fhál Carrach Dé Domhnaigh seo
caite.

Bhí lá den chéad scoth ag Ógras Luraigh,
cumann óige lán-Ghaeilge, in Ionad Each-
traíochta Chairlinn i gcontae Lú ar na mallaibh.
Bhí seans ag 32 duine triail a bhaint as réimse
imeachtaí a raibh rópaí arda, boghdóireacht
agus dreapadóireacht charraige ina measc.

Síle Nic an Iomaire, Príomhoide Scoil Cholm Cille,
Emer Ní Fhátharta, iarscoláire agus buaiteoir bonn air-
gid ag na Cluichí Oilimpeacha Speisialta, Easpag na
Gaillimhe, Martin Drennan, agus an sagart paróiste, an
tAthair Seán Mac Aodha, ag oscailt oifigiúil Scoil Cholm
Cille Ros a’ Mhíl.

Tá an saol sách beag ach an
mairfidh sé sin?
Bernie Ní Fhlatharta

An tseachtain seo caite
chuaigh mé thar sáile le
cúpla lá a bheith agam
faoin ngrian roimh an
Nollaig. Tuigim go bhfuil

an t-ádh liom go raibh mé in ann a

leithéid a dhéanamh ag an am seo
nuair atá an tír trína chéile. 

Chuaigh mé féin agus cara liom i
gcleachtadh seachtain saoire a
thógáil an t-am seo den bhliain le
cúpla bliain anuas.

Bhí sé curtha san áireamh againn
le cúpla mí gan fhios go mbeadh
muid imithe i rith seachtain an
Bhuiséid, agus níos tábhachtaí go
mbeadh muid imithe ón sneachta.

Cheap muid an tseachtain roimhe
nach mbeadh muid in ann imeacht
mar gheall ar an drochaimsir ach ní
shin é a chuir stop linn ach stailc sa

Spáinn a chuir cosc ar thaisteal
eitilte isteach agus amach as an
Spáinn. Dá bhrí sin bhí dhá lá caillte
againn ach dúirt muid linn féin go
raibh chúig lá níos fearr ná aon lá
saoire. Agus bhí fonn orainn imeacht
as an sioc agus an sneachta.

Chuir an stailc sin as do thurasóirí
a bhí thall freisin mar ní raibh siad-
san in ann theacht abhaile. 

Chuala mé scéalta thall in Tenerife
ó dhaoine a raibh orthu seachtain
breise a chaitheamh ar saoire. Bhí
bean amháin a rith amach as a cuid
piollaí, rud a chuir imní uirthi. 

Agus sin a chuir ag smaoineamh
mé go bhfuil muid ar fad ag tógáil
seans nuair a imíonn muid ón
mbaile. Le blianta, chuaigh muid sa
gcleachtadh imeacht linn thar sáile
ar laethanta saoire.

Ach le tamall anuas tá go leor
nithe ag cur isteach ar aerthaisteal -
9/11 (athrú mór ar chúrsaí slándála
ag aerphoirt), luaithreamhán bolcá-
nach, praghsanna agus stailceanna.

Agus anois tá faitíos orainn
airgead a chaitheamh, fáth eile a
chuirfeas as don aerthaisteal.

Cosúil le gach uile shórt eile, an

bhfuil muid bailithe cúpla céim siar?
An mbeidh muid ag dul ar ais ar an
mbád bán? 

Tá an domhan an-bheag nuair is
féidir leat suí ar eitleán agus bhí
neamhshuim déanta againn dhó sin. 

Ag deireadh an lae, tá an saol sách
beag nuair atá muid teoranta in aon
áit amháin. An t-aon rud faoi, muna
bhfuil muidne ag taisteal, tá gach
uile sheans nach mbeidh mórán ag
taisteal chuig an tír seo ach oiread. 

Buille tubaisteach don
turasóireacht nó go dtiocfaidh athrú
ar an scéal.

Ná bac le Straitéis 20 Bliain – déan
an Roinn Oideachais a Ghaelú.

Eoghan Ó Néill

Nach dána an mhaise é
don Taoiseach bheith
ag seoladh Straitéis 20
Bliain na Gaeilge, Déar-
daoin, agus é i gceannas

ar rialtas nár cheadaigh Gaelscoil
nua sna 26 Contae leis na blianta.

Ní fheicim ciall dá laghad le foilsiú
Straitéis 20 Bliain nuair nach bhfuil
costáil déanta ar na bearta istigh ann
agus nach bhfuil oiread is euro
curtha ar leataobh lena maoiniú.

Ach fiú amháin dá mbeadh sin
ann, bheadh ball laige millteanach
ag an Straitéis 20 Bliain go fóill. Tá
cuid mhór di ag brath ar an Roinn
Oideachais, roinn a bhfuil 98.5% dá
foireann gan Ghaeilge, roinn nach
bhfuil ach 1.5% dá foireann in ann
seirbhís as Gaeilge a chur ar fáil.

Cad is ciall le polasaí Gaeilge ag
leibhéal an rialtais nuair atá an
dream atá freagrach as oideachas ní
amháin aineolach ar an Ghaeilge ach
naimhdeach di?

Seachas plean mórluachach,
uaillmhianach a lainseáil Déardaoin,
b’fhearr liom i bhfad go ndéanfadh
Brian Cowan plean a sheoladh chun
an Roinn Oideachais a Ghaelú taobh
istigh de 5 bliana.

Agus in ainm Dé, a Bhriain, sula n-
imí tú chuig na binsí cúil, tabhair
aitheantas do Ghaelscoil Ráth Tó.

Tá Gaelscoil Rath Tó i ndiaidh a
chruthú agus a athchruthú go bhfuil
sí beochumasach, inmharthana agus
ina scoil den chéad scoth. Is mór
liom go bhfuil daoine mar iad againn
atá sásta an rud ceart a dhéanamh,
fiú amháin más é an rud is deacra é.

Nollaig Shona dóibh.
Agus Nollaig Shona do TACA.
Bailíonn TACA airgead d’earnáil na

Gaelscolaíochta sna Sé Chontae. Ní
baol do mhaorlathas in TACA. Fos-
taíonn siad duine amháin, Pádraig Ó
Cianáin, fear a reáchtálann tion-
scadail éagsúla chun airgead a
thiomsú do na Gaelscoileanna.

Scríobchártaí, boscaí bailiúcháin i
siopaí agus i dtithe tábhairne, earcú
deontóirí – dhéanfadh Pádraig aon
rud chun punt a mhealladh ó phóca
an duine is sprionlaithí amuigh.
Nach bhfuair sé mise chun síntiús
míosúil a thabhairt!

An tseachtain seo, bhronn TACA
£22,000  ar cheithre Ghaelscoil le

cois ar an £42,000 a bhronn siad
cheana féin i mbliana ar earnáil na
Gaelscolaíochta ó thuaidh.

An Nollaig seo seachas bheith
lagmhisniúil (agus is iomaí cúis le
bheith amhlaidh), beidh mise ag
smaoineamh ar na laochra gan iomrá
atá ag gníomhú leo beag beann ar
straitéisí 20 bliain nó ar dheontas ri-
altais chun pobal Gaelach a chruthú
agus a neartú.

Íocshláinte cheart iad.

Ar ndóigh, tá an Roinn Oideachais
i ndiaidh an Ghaeilge a dhíbirt cionn
is go dtig leo déanamh amhlaidh. Ní
tharlódh a leithéid sa Bhreatain
Bheag.

Ansin, tá eagrais teanga acu a
chuireann picéid, a reáchtálann
agóidí ‘suí isteach’, a thógann
cásanna cúirte agus a imríonn an
cárta teanga am toghcháin chun a
chinntiú go mbíonn praghas le híoc
acu sin a chuireann i gcoinne na
teanga. Níl aon eagras teanga
againne go fóill – ó dheas, cibé - a
dhéanann aon rud ach ráitis a sheo-
ladh ó chompord na hoifige nó dul i
muinín an ruda theibí sin a dtugtar
‘stocaireacht’ air.

Go dtí go dtosóidh Gaeilgeoirí ag
déanamh agóidí, ag reáchtáil feach-
tas, ag dul chun na cúirte agus ag
caitheamh a gcaipín isteach sa chró
polaitiúil, gheobhaimid straitéisí
mórluachacha agus Roinn
Oideachais atá ag éirí níos Gallda in
aghaidh an lae. Agus ó thuaidh ......
tá Nelson McCausland ina Aire
Cultúir, Ealaíon agus Fóillíochta.

Nuair a stopann tú de bheith ag
gáire, cuimhnigh air seo – i gceann 5
mhí, beidh faill ag Sinn Féin agus ag
an SDLP duine dá gcuid féin a chea-
padh in áit Nelson.

Ceapfar Feidhmeannas nua agus

cuirfidh mé geall nach roghnóidh an
SDLP ná Sinn Féin an Aireacht
Cultúir.

Dhá uair roimhe seo, fuair siad
faill ar an Aireacht sin agus an dá
uair, dhiúltaigh siad di.

An argóint atá acu ná nach bhfuil
buiséad mór ná cumhacht mhór ag
an Roinn Cultúir agus mar sin ba
thábhachtaí acu an Roinn
Talmhaíochta nó an Roinn Forbartha
Sóisialta nó a leithéid.

I gcomhthéacs a bpáirtí féin, is
tábhachtaí an Roinn Talmhaíochta
ná an Roinn Cultúir. Ach i
gcomhthéacs phobal na Gaeilge, ní
fíor sin. Má fhágann tú an tAire
Oideachais as an áireamh, is mó an
tionchar atá ag an Aire Cultúir ó
thuaidh ar phobal na Gaeilge ná aon
Aire eile. Thiocfadh le hAire Cultúir a
bheadh fabhrach don Ghaeilge, nó
níos fearr arís, ar Ghael é, difear nach
beag a dhéanamh do shaol na
Gaeilge. Ach ní hionann leas na
bpáirtithe polaitiúla agus leas phobal
na Gaeilge. Sa chás is go bhfuil an dá
rud ag teacht salach ar a chéile, rogh-
nóidh an páirtí a leas féin.

Mar sin, nuair a ainmneofar an
chéad Aire Cultúir eile ó thuaidh, ná
bíodh iontas ort an SDLP agus Sinn
Féin Nelson a bhronnadh orainn, arís
eile. 

Agus in ainm Dé, a Bhri-
ain, sula n-imí tú chuig na
binsí cúil, tabhair aithean-
tas do Ghaelscoil Ráth Tó.
Tá Gaelscoil Rath Tó i ndi-
aidh a chruthú agus a
athchruthú go bhfuil sí
beochumasach,
inmharthana agus ina
scoil den chéad scoth. Is
mór liom go bhfuil daoine
mar iad againn atá sásta
an rud ceart a dhéanamh,
fiú amháin más é an rud is
deacra é.



Conall Ó Móráin

Imbeatha éigin eile inar
mhair mé creidim gur de
bhunadh áit éigin dheas the
thart ar an Meánmhuir mise.
Is fuath liom an fuacht, an

bháisteach, an dorchadas a
bhíonn againn sa tír seo um
gheimhreadh. Agus mé dá scríobh
seo tá muid ag tnúth le babhta eile
sneachta a chuirfidh geilleagair na
tíre siar tamall eile agus a chuir-
fidh breis brú ar shiopadóireacht
na Nollag agus ar úinéirí na siopaí
freisin. 

Ar a laghad tá fhios againn anois
go dtosaíonn na sladmhargaí ar Lá
Fhéile Stiofáin. Ní thabharfaidh sé
sin aon sásamh d’aon fhear go
bhfios dom ach cheana féin tá
roinnt ban tar éis a rá liom go
mbeidh siad sna siopaí nuair a
osclaíonn na doirse, sa sneachta
nó gan é.

De bharr gach a bhfuil ag tarlú
sa tír, bónais fhoireann AIB,
bónais sa Roinn Airgeadais, an
fíorscéal dá insint faoi dheireadh
faoin ráta úis thar cuimse atá le
díol againn ar chuid d’airgead an
IMF srl, níl tráchtairí na tíre tar éis
súil a choimeád ar phraghas ola.
Agus an sneachta ag titim is ola, cé
acu dá dó ag Bord Soláthair an
Leictreachais chun leictreachas a
ghiniúint nó sinn féin dá dó sa
bhaile chun an teach a théamh, a
bhíonn dá húsáid againn de
ghnáth. 

Tá fhios againn nach bhfuil aon
ola faighte amach ón gcósta
againn in ainneoin an méid a deir
Tony O’Reilly Sóisearach, atá i
gceannas ar an gcomhlacht tais-
céalaíochta Providence Resources a
bhí ag maíomh le deireanas go
bhfuil suas le billiún bairille, nó

fiú sa bhreis air sin, d’ola amach ó
chósta Chiarraí, gort ola Dhún
Chaoin mar a thugtar air. Ach is
faoin mhuir atá sé más ann dó in
aon chor agus níl seans go bhfeic-
fidh muid rian de, fiú dá mbeadh
sé ann, go cionn deich mbliana.
Ós rud é nach bhfuil an saibhreas
dubh seo againn caithfidh muid
allmhairiú a dhéanamh ar gach
braon de agus ar ndóigh díol as
freisin. 

Seo tús an drochscéil agus tá
brón orm a bheith dá scríobh seo
agus Daidí na Nollag dá réiteach
chun féiríní a dháileadh orainn. Is
trua liom a rá nach ola shaor a
bheidh sa mhála aige.

Le bliain anuas tá praghas ola
imithe in airde 10.4%. Chomh
maith leis sin, ós rud é gur i ndol-
lair a cheannaítear agus a dhíoltar
ola, agus ós rud é go bhfuil
praghas an Euro tar éis titim i
gcoinne an dollair, tá sé sin tar éis
7% breise a chur leis an bpraghas
atá dá dhíol againn ar an stuif
dubh. 

Mar sin, cheana féin, tá costas
ola imithe in airde 17.4% sa bhliain
seo amháin orainne, agus sin sular
chuir an tAire Airgeadais dleacht
bhreise ar bhreosla sa mbuiséad.

Tá muid ar fad ag lorg faoisimh
ón lagtrá eacnamaíochta
dhomhanda. An dea-scéal ná go
bhfuil cuma air, cosúil le Santa
Claus, go bhfuil sé ar an mbealach.
Tá stocmhalartán an Russell 2000,
nach luaitear mórán sna
nuachtáin a dhíríonn ar inneács
an Dow Jones agus Nasdaq, ach a
thugann comhartha sláinte mion-
chomhlachtaí i Stáit Aontaithe
Mheiriceá dúinn, tar éis ardú bea-
gnach 24% sa bhliain seo amháin. 

Deirtear go dtugann an
stocmhalartán treo na gaoithe
eacnamaíochta dúinn ar cad atá le
tarlú thart ar ocht mí dhéag amach
uainn, mar sin is dea-chomhartha
é seo do chnámh droma eacna-
maíochta Mheiriceá. 

Tá an scéal beagnach mar an
gcéanna sa Ghearmáin áit go

bhfuil innéacs an Dax ardaithe
18% i rith na bliana, arís ag
caitheamh solais ar cé chomh
sláintiúil agus atá geilleagar na
tíre sin. 

Tá sé ríthábhachtach go bhfuil
feabhas ag teacht ar chúrsaí sna
tíortha sin mar go bhfuil an-
cheangal idir iad agus muidne. 

Ach is díreach de bharr go bhfuil
cúrsaí thar lear ag feabhsú, go
bhfuil monarchana ag ardú
táirgíochta, go bhfuil leoraithe ag
iompar earraí trasna tíre, go bhfuil
aerfoirt ag éirí gnóthach arís, go
mbeidh  muid ag díol breis ar an
mbreosla a úsáideann muidne. An
tseachtain seo d’eisigh an
chuideachta Goldman Sachs
tuarascáil ag déanamh réamhais-
néise go mbeidh muid ag díol
breis agus $100 ar bhairille ola sa

dara leath den bhliain seo
chugainn. Cosnaíonn bairille ola
$87 faoi láthair, mar sin sin ardú
15% agus sin sula gcuireann muid
praghas an Euro isteach sa choib-
hneas. Is fiú $1.33 gach Euro faoi
láthair ach arís tá daoine atá i
bhfad níos cliste ná mise ag tuar
go dtitfidh sé sin go dtí $1.20, nó
titim deich faoin gcéad.  

Má tharlaíonn an dá rud seo
cuirfidh sé 25% lenár gcostas bre-
osla rud a chuirfidh go mór le
costas earraí na tíre agus ar ndóigh
le costas sinn féin a choimeád te. 

Tá brón orm gur léigh sibh
anseo i dtosach an scéal ach ar a
laghad beidh an chéad seans
agaibhse, léitheoirí Gaelscéal,
margadh maith a dhéanamh ar
chóta mór trom a cheannach ar Lá
‘le Stiofáin sula ndíoltar ar fad iad.

Ní hé an
geilleagar
amháin 
atá ag reo

Cosnaíonn bairille ola $87
faoi láthair, mar sin sin
ardú 15% agus sin sula
gcuireann muid praghas
an Euro isteach sa choibh-
neas. Is fiú $1.33 gach Euro
faoi láthair ach arís tá
daoine atá i bhfad níos
cliste ná mise ag tuar go
dtitfidh sé sin go dtí $1.20,
nó titim deich faoin gcéad. 



TRÁCHTAIREACHT • 17GAELSCÉAL 
Dé hAoine, 17 Nollaig, 2010

Daoirse nó 
daonlathas, 
sin an cheist

Aindrias Ó Cathasaigh

Nuair a chuirtear le
chéile plean ceithre
bliana an rialtais, an
comhaontú leis an IMF
is an AE, agus cáinais-

néis 2011, tá ceann de na conarthaí
géillte is faide ariamh againn. Is oth
linn é, a deir lucht a shínithe, ach
níl aon rogha ann má tá cliseadh an
gheilleagair le seachaint. 

Seo port a chuala muid cheana,
áfach.

Nuair a chuaigh an stát i mbannaí
ar na bancanna i 2008, ní raibh aon
rogha ann má bhí athchaipitliú stáit
le seachaint. Nuair a tosaíodh ag
bronnadh na mbilliún euro
d’airgead poiblí orthu, ní raibh aon
rogha ann má bhí náisiúnú le
seachaint. Agus nuair a ghlac an
stát seilbh orthu diaidh ar ndiaidh,
ní raibh aon rogha ann má bhí
teacht an IMF le seachaint. 

Níl fáth ar bith nach mbéarfaidh
an oidhe chéanna ar an tseift
dheireanach seo, agus is dóigh go
bhfuil leithscéalta as an teip seo
chugainn dá gcumadh cheana féin.

Ach tá an conradh géillte seo ina
fhógra cogaidh freisin, cogadh ar an
gcosmhuintir. 

Is beag dream atá ag sracadh leo
níos déine ná na daoine a bhfuil
gaolta easlána mar chúram lánaim-
sire orthu, ach creideann an rialtas
go bhfuil an saol róchompordach
acu. 

Tá an t-ochtú cuid dá dtuarastal
fánach le baint de lucht na híosphá,
eiseamláir shuarach d’fhostóirí i
gcoitinne pá a laghdú.

San am céanna, níor bhain béim
creabhair do na saibhre. Bain
céatadán beag den iomarca airgid,
agus is iomarcach i gcónaí é. Fan-
faidh na hilmhilliúnaithe ina n-
ilmhilliúnaithe fós. 

Tá an crios tarrthála go teann ar
na bancanna gan mhaith, agus an
chuid eile againn báite go craiceann
i bhfiacha go ceann na mblianta
lena dtabhairt slán.

Tá an ghéarchéim chomh hain-
sealach anois nach féidir an locht a
chur ar mhíthreoir anseo nó droch-
pholasaí ansiúd. Ní mór a ghabháil
go fréamh an reachta ina bhfuil
muid, agus easpa daonlathas eac-
namaíochta is bun leis.

Léigh muid uilig sna leabhra
staire faoin tráth nach mbíodh guth
ar bith ag an bpobal ina gcinniúint
pholaitiúil. 

Ní bheadh ar chumas na ngnáthd-
haoine na cúrsaí casta seo a
thuiscint, a deirtí. Ní raibh ach
aicme bheag amháin ábalta an saol
a riaradh go críonna, aicme a fuair a
cuid pribhléide le oidhreacht, cleas-
aíocht, nó lámh láidir. 

Thitfeadh an saol as a chéile dá
ligfí don phobal é a stiúradh. Theas-
taigh sraith réabhlóidí lena mhalairt
a mhúineadh dóibh.

Níl an t-athrú céanna tarlaithe i
gcúrsaí eacnamaíochta, áfach. Ní i
lámha an phobail atá siad, ach faoi

cheannas na mionaicme céanna.
Nuair a bhíonn monarcha le
dúnadh nó le n-oscailt, is rachma-
saithe neamhthofa a dhéanann an
cinneadh. Ní hé an pobal a
shocraíonn go daonlathach céard
ba chóir a tháirgeadh, cé mhéid
agus cén chaoi. 

I dtaca le riaradh an gheilleagair,
tá muid thiar sa meánaois i gcónaí.

Ceadaítear dúinn rialtais a
thoghadh a mbíonn tionchar teo-
ranta acu ar chúrsaí eacnamaíochta,
ach is beag ár smacht orthu ansin.
Tá beartas cinniúnach eacna-
maíochta dá chur i bhfeidhm faoi
láthair gan saoránach ar bith vóta ar
bith a chaitheamh air. 

Nuair a cheannaíonn an IMF rial-
tas, coinníonn siad srian docht
bagrach air le tuairiscí seachtainiúla
is athbhreithnithe ráithiúla. 

Bíonn ar an bpobal fanacht cúig
bliana le ionadaithe neamhion-
adaíocha a dhíbirt, áfach.

Tá rian an easpa daonlathais ar ár
ngeilleagar. 

Dá mbeadh smacht againn ar na
cúrsaí seo, ní bheadh muid ag cothú
andúil na gcearrbhach airgeadais.
D’fhógrófaí nach muide a tharraing
na fiacha seo agus nach muide a
ghlanfas iad. Chuirfí bró mhuilinn
na mbancanna dínn, agus d’fhágfaí
lucht bannaí lena gcaillteanas a
chomhaireamh. 

Chuirfí an comhaontú leis an IMF
ar taispeáint san Ardmhúsaem le go
bhfeicfeadh glúinte eile an amaidí a
bhí orainn sular tháinig ciall
chugainn.

Chromfadh muid ar leas ceart a
bhaint as acmhainní na tíre ar
mhaithe leis na daoine. Seachas
bancanna briste bancbhriste a
choinneáil ó thórramh cuí, sheas-
fadh na hacmhainní sin idir gach
duine is an ganntanas. 

Ní ceart agus ní call go mbeadh
duine ar bith ag maireachtáil faoi
imní agus na billiúin i gcuntais na
saibhre. 

Agus maoin na tíre dá haistriú ó
shách go seang, ba ghearr go dtu-
igfeadh muid nach bhfuil cúis ar
bith go mbeadh ilmhilliúnaithe ná
bochtáin ar an saol.

Ní obair éasca a bheadh ann, agus
bheadh naimhde glóracha
cumhachtacha ag cur ina aghaidh ar
a ndícheall. 

Ach le téarnamh na ndaoine
seachas téarnamh an bhrabaigh, ní
féidir go dtiocfadh muid in aon
ghiorracht don chiseach atá déanta
ag na tiarnaí airgid.

Tháinig na pinsinéirí slán ón ion-
saí an iarraidh seo, mar gur throid
siad. An uair ar féachadh le
saorchúram sláinte a bhaint díobh,
níor ghlacadar leis an gciorrú, ná
níor chumadar straitéis lena chur i
bhfeidhm ar bhealach níos moille
séimhe. 

Thugadar na sráideanna orthu
féin agus bhaineadar an teaspach
de pholaiteoir ar bith nach
ngéillfeadh dóibh.

Mara dtroideann muid, luífidh an
daoirse eacnamaíochta orainn agus
íocfaidh muid go daor aisti. 

Má throideann muid, is féidir
cosán a ghearradh tríd an tubaist
seo agus tús a chur le saol fíord-
haonlathach. Rófhada a lig muid ár
leas ar cairde.

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

Cad a deir sibh...?
Róisín Ní Éalaí

Mar is eol do léitheoirí
Gaelscéal a bhíonn
ag léamh scéalta ar
shuíomh an
pháipéir,

www.gaelsceal.ie, agus ‘Cad a deir
sibh’ in eagrán na seachtaine seo
caite, bíonn deis agaibh bhur dtu-
airimí a thabhairt ar na príomh-
scéalta go seachtainiúil. Chomh
maith leis sin cuirfear fáilte roimh
bhur dtuairimí ar Facebook agus
Twitter Gaelscéal freisin! Bí i
dteagmháil linn ar líne nó seol
litreacha chugainn. 

Téigh i dteagmháil linn ag na
naisc ghréasáin sóisialta agus an
seoladh ríomhphoist thíos.

www.gaelsceal.ie, www.face-
book.com/Gaelsceal, www.twit-
ter.com/Gaelsceal,
litreacha@gaelsceal.ie

Ní raibh léitheoirí Gaelscéal
cúthail an tseachtain seo, bhí go
leor le rá agaibh faoi ábhar scéalta
Gaelscéal, atá ar fáil ar líne, ar lea-
gan digiteach, agus sna siopaí ar an
Aoine.

Is léir go ndeachaigh scríbhneoir
Gaelscéal Pól Mac Cana i bhfeidhm
ar léitheoir amháin agus iad ag
moladh go hard é mar gheall ar an

scéal “Mathúin na Rúise, Dragan na
Síne agus Amba Tíogar”:

“Tá na hailt seo ó pheann Phóil
Mhic Cana ar chomhchéim le háb-
har ar bith, i bhfoilseachán ar bith, i
dteanga ar bith - maith sibh,” a deir
Pádraig Cholm.

Is cosúil go bhfuil daoine fós ar
bís faoi chuairt Stephen Fry ar sheit
Ros na Rún na míosa seo. 

Bhí leantóir Stephen Fry ag lab-
hairt le Páidí Ó Lionáird sa tuairim
thíos, chaith Pháidí an “Lá leis an
bhFriochtán” agus bhí tuairisc
scríofa aige ar an tréimhse in
eagrán na seachtaine seo caite. 

“Páidí- Fear uasal álainn, eis-

ceachtúil dar liom Stephen Fry. 
Tá roinnt dá shaothar léite agam

agus is aoibhinn liom a chuid grinn
agus dár ndóigh Qi - Fear chomh
léanta agus mánla leis agus fós
fhéin umhalaíocht ar leith ann
(saghas speisialta) - beidh a chuairt
agus a láithreas ar an gclár an-dear-
fach maidir lenár dteanga.”

Tá namhaid nua déanta ag an
Teachta Dála Jim McDaid tar éis
thuairisc Danny Brown dar teideal
“Jim McDaid an TD is lú freastal ar
an Dáil” a léamh i nuacht Uladh an
tseachtain seo caite. 

“Dochreidte! Ní hé go mbíonn an
méid sin laethanta le déanamh acu

fiú i rith na bliana, fiú! Bíonn tin-
reamh níos fearr ag páistí bun-
scoile, agus iad ag obair na huaire-
anta oibre céanna is cosúil! 

Bheinn ag ceapadh leis an méid
airgid a thuilleann na TDs seo go
mbeadh siad in ann freastal ar an
obair beagáinín níos minice ná
leath den am!” a deir léitheoir fear-
gach. 

A léitheoirí, coinnígí oraibh ag
labhairt linn agus bígí cinnte bhur
mbarúil a thabhairt ar scéalta
Gaelscéal ag na naisc thuasluaite.
Tá seans go bhfeicfear iad in ‘Cad a
deir sibh’ an tseachtain seo
chugainn!

LE tamall anuas, tá litreacha ann sna
páipéir beagnach gach lá agus ráitis
á ndéanamh ar na haer-thonntaí i
gcónaí go bhfuil Éire (Poblacht na-)
anois ina tír den tríú domhan.

Ní fíor na ráitis sin.
Is sampla iad den doirbheas meoin

atá ina ualach trom don tír agus, níos
tábhachtaí arís, is masla ollmhór é
do na billiúin daoine ar an domhan
seo atá fíor-bhocht agus a mhaire-

ann san fhíor-thríú domhan.
Daoine nach bhfuil go leor bia acu,

nach bhfuil éadaí mar is ceart acu,
nach bhfuil uisce sábháilte le hól
acu. 

Sin is ciall leis an tríú domhan.
Tá géarchéim eacnamaíochta sa tír

seo. Tá daoine bochta in Éirinn fara-
or, tá daoine dífhostaithe, tá ár
gcaighdeán maireachtála chun
titim. 

Mar sin féin, bíodh ciall againn
agus osclaímis ár súile.

Fiú má éiríonn cúrsaí eacna-
maíochta níos measa arís, ní dócha
go mbeidh Éire ina tír den dara
domhan fiú. Is é lom na fírinne gurb
í Éire ceann de na tíortha is forbartha
ar an tsaol agus go bhfuil muintir na
hÉireann i measc na ndaoine is
saibhre ar an domhan seo. 

Samhlaigh dá bhfeicfeadh duine

bocht as Banglaidéis nó as an
tSomáil an tsiopadóireacht atá ar
siúl ar shráid Grafton, nó ár dtithe
tábhairne lán agus an iomarca bia a
itheann muid sa tír seo. Cad a cheap-
fadh siad dá ndéarfadh muid leo gur
den tríú domhan sinne chomh
maith? 

Dá smaoineoimis orthu sin ar
feadh tamaillín, seans nach mbeadh
an trua céanna againn dúinn féin. 

Toghchán de dhíth anois
CÉ nach féidir brath go hiomlán ar
phobalbhreitheanna, ní féidir aon
amhras a bheith ann ná go bhfuil
tacaíocht caillte ag an rialtas Fianna
Fáil / Comhaontas Glas.

De réir na bpobalbhreitheanna is
deireanaí, tá tacaíocht don rialtas tar

éis titim faoi 20%.  Caithfidh an rialtas
seo imeacht agus imeacht anois
láithreach.

Ní féidir leo fanacht go mí an Mhárta,
tá toghchán de dhíth anois agus ba
cheart go mbeadh toghchán ann i mí
Eanáir.  Ní féidir leis an rialtas leanúint

ar aghaidh ag cur reachtaíochta fríd an
Dáil, cuid de thar a bheith con-
spóideach agus danartha.

Ní féidir leis na Glasaigh Fianna Fáil
a choinneáil i gcumhacht díreach ionas
go mbeadh siad in ann na reachtanna a
theastaíonn uathu féin a reachtú. 

Go dlíthiúil, tá sé de cheart ag an rial-
tas fanacht i gcumhacht ach go morál-
ta, tá sé in am d’Fhianna Fáil agus na
Glasaigh dul faoi bhreithiúnas na
ndaoine agus géilleadh don daon-
lathas.  Tacsaí do Cowen, le bhur dtoil,
ag dul chuig Aras an Uachtaráin. 

Gá lena bheith glas i gcónaí 
RINNE an Comhaontas Glas botún
nuair a chuaigh siad isteach i
gcomhrialtas le Fianna Fáil mar a
thuar cuid mhaith dá mbaill féin a
tharlódh. 

Tá go leor tacaíochta caillte acu
agus tá seans ann go mbuailfear

buille marfach ar an pháirtí sa chéad
toghchán eile. Tá baol réalaíoch ann
fiú nach mbeidh oiread is suíochán
fágtha acu. 

Cibé barúil atá ag duine ar an
pháirtí, is féidir le tromlach na
ndaoine aontú, fiú muna n-aon-

taíonn siad le gach polasaí de chuid
an Chomhaontais Ghlais, go bhfuil
polasaithe glasa agus polaitíocht
ghlas de dhíth i gcónaí. 

Ó thaobh sin de, bhí agus tá tion-
char dearfach ag an Chomhaontas
Glas ar an ghné sin den pholaitíocht

in Éirinn. Táthar ag súil, má fhágtar
an Comhaontas Glas gan ionadaí ar
bith sa chéad Dáil eile, nach ndéan-
far dochar do chomhshaol nádúrtha
na hÉireann mar thoradh air sin agus
go dtuigfidh na páirtithe go léir go
bhfuil gá le bheith glas i gcónaí.

An fíor-thríú domhan

Nollaig na Fírinne
Páidí Ó Lionáird

An tráth seo den bhliain,
bímíd ag féachaint siar
ar an méid a tharla i
gcaitheamh na bliana,
na rudaí maithe agus

dona, iad á meas againn. Déanaimíd
athbhreithniú ar ár saol féin agus
conas a chaitheamar é. Féachaimíd ar
na nithe maithe a bhaineamar amach,
agus féachaimíd ar na botúin a
dheineamar. Bronnann an t-athbhrei-
thniú seo deis orainn le saghas meast-
acháin a dhéanamh ar an tslí inar
chaitheamar ár saol agus conas a
chaitheamar le daoine eile, clann,
cairde, comharsana agus iadsan lena
mbuailimíd an chorruair sa
chomharsanacht. Tá daoine ann a
théann ar faoistin d’fhonn maithiúnas
a lorg dá n-aigneacha cráite. Tá daoine
eile nach dtéann. 

Bhíos ag léamh agallaimh an lá faoi
dheireadh le hOmbudsman agus
Coimisinéir Faisnéise na hÉireann,
Emily O’Reilly, agus í i ag caint lena
hiar-chomhghleacaí iriseoireachta
Justine McCarthy. Cheapas go raibh
cuid dá raibh le rá aici san agallamh
fíor-spéisiúil, tráthúil agus ciallmhar.
I measc na nithe a bhí á moladh aici,
bhí sí ag lorg go mbunófaí ‘Binse Fios-
raithe na Fírinne’. Binse Fiosraithe ina
n-iarrfaí ar na polaiteoirí, státseirb-
hísigh, rialaitheoirí agus baincéirí a
bhí i gceannas na tíre le scór bliain
anuas, teacht agus insint don mBinse,
cad a tharla? Conas gur tharla sé? Cá
rabhadar nuair a tharla sé? Cén fath
nár chonaic siad é ar tí tarlú? 

Tá a fhios agam, tá sibh nach mór
tar éis an nuachtán seo a dhúnadh
agus an leathanach a stróiceadh le
teann feirge. Agus tuigim cén fáth.
Binsí Fiosraithe agus Éire, is dona an
caidreamh atá eatarthu cinnte, go
háirithe le scór bliain anuas. 

Bhí Binse Fiosraithe na Mairtfheola
ann ó 1994 chun gnóthaí Larry Good-
man a fhiosrú. Ansan bhí Binse Fios-
raithe na dtáirgí fuil-Aistriúcháin ann
ó 1997 chun táirgí truaillithe fola a
fhiosrú.  D’oscail na geataí ar fad an
bhliain sin agus cuireadh tús le Binse
Fiosraithe McCracken chun
íocaíochtaí airgid ón bhfhear gnó Ben
Dunne chuig an iar-Thaoiseach Char-
lie Haughey, agus an TD Michael
Lowrey, a fhiosrú. Bunaíodh Binse
Fiosraithe Flood freisin chun
íocaíochtaí chuig polaiteoirí eile a
fhiosrú. Nuair a bhí ar an mbre-
itheamh Flood eirí as agus dul ar pin-
sean, tugadh Binse Fiosraithe Mahon
air toisc gurb eisean a thóg seilbh ar
an bhfiosrúchán agus táthar fós ag
fanacht ar thuairisc chlabhsúir uaidh.
Tá Binsí Fiosraithe Laffoy agus Lind-

Go bunúsach, nuair a
luaitear Binse Fios-
raithe in Éirinn, iom-
paíonn an pobal
comhchoiteann a
súile i dtreo neimhe
agus samhlaímíd ar
míle agus céad cúis
ina n-aghaidh. D’aon-
tóinn leo ar an
bhformhór.

say ann, a dhein obair fhíor-
luachmhar ag fiosrú mí-úsáide agus
leatroim a deineadh ar pháistí in insti-
tiúidí Stáit agus imfhabhtú HIV agus
heipitítis C d’othair le haemaifilia.
Agus, ar ndóigh, ná dearmadaimís
Binse Fiosraithe Morris, a d’fhiosraigh
gearáin in aghaidh na nGardaí i nDún
na nGall. 

Go bunúsach, nuair a luaitear Binse
Fiosraithe in Éirinn, iompaíonn an
pobal comhchoiteann a súile i dtreo
neimhe agus samhlaímíd ar míle agus
céad cúis ina n-aghaidh. D’aontóinn
leo ar an bhformhór.Sa chás áirithe
seo, áfach, aontaím leis an Ombuds-
man. Nar dheas a chloisint ó bhéal
John Hurley, an t-iarGhobharnóir ar
an mBanc Ceannais agus Maurice
O’Connell, a réamh-theachta siúd, a
gcuimhní ar cad a tharla? Bheadh sé
go deas cloisint ó Phatrick Neary, an t-
iarRialaitheoir Airgeadais, freisin agus
ó Michael Somers, fear bainistithe na
sócmhainní náisiúnta. Agus cad mar

gheall ar Sheán Fitzpatrick, David
Drumm, Michael Fingleton, Michael
Buckley agus na baincéirí eile? Cad
leis a mbeifeá ag súil uathu san? Nach
mbeadh sé go deas an BCU (Big-Close-
Up), an pictiúr sin a thaispeánann croí
an duine duit trína shúile ar an dteil-
ifís nó ins na scannáin, a fheiceáil? 

Agus ná dearmadaimís ár gcuid
féin, na polaiteoirí a chuireamar in
oifig le haird, aire agus cúram a
dhéanamh den ngnó seo ar fad?
Bheadh sé go deas cloisint ó bhéal an
iar-Aire Airgeadais Charlie McCreevey
(cuntasóir an-mhaith de réir deal-
raimh) cad is cuimhin leis faoin
dtréimhse sin ina raibh sé i gceannas
na roinne idir 1997 agus 2004? Cad
mar gheall air siúd a tháinig i
gcomharbacht air – an Taoiseach Brian
Cowen? Nó ón gceannaire a bhí acu
beirt ar feadh i bhfad, an t-
iarThaoiseach Bertie Ahern? I bhfi-
anaise go bhfuair seisean díolúine
cánach ar a dhírbheathaisnéis,

díolúine a bhronntar ar údair agus
ealaíontóirí ar mhaithe le saothair nua
agus ficsean, ní doigh liom go mbac-
fainn leis. 

Ach fós, bheadh sé suimiúil dá
uireasa , nach gceapann sibh?
Thugadh sé údar gáire dúinn go minic,
rud atá go mór de dhíth faoi láthair. 

Agus an ait é nach bhfuil oiread is
bean amháin (seachas Éire) sa liosta
seo?

Bheadh gliondar áthais orm dá
gceapfainn go ndéanfadh sé aon
difríocht a leithéid de Bhinse Fios-
raithe a chur ar bun, bheadh ríméad
orm agus bheinn féin ar leic na tairsí le
freastal ar na héisteachtaí lá i ndiaidh
lae, dá bhféadfainn a bheith cinnte go
gcloisfinn an fhírinne lom agus ghlan. 

Ag deireadh an lae, caithfidh Éire
éirí agus filleadh ar an obair
luachmhar agus fhiúntach atá
aitheanta léi. I ndiaidh na Nollag, is é
sin an sprioc atá againn ar fad: bliain
úr, Éire úr!



“Ba in 1980 a tugadh cead
do mhná dul isteach sna
fórsaí cosanta den chéad
uair,” a deir an Captaen
O’Connor. “Chuaigh an
chéad cheathrar dalta
mná isteach i Scoil na
nDaltaí ar an 10 Márta
1980 mar chuid den Chór
Seirbhíse Ban nár mhair i
bhfad.  De bharr pleananna
chun lánpháirtiú iomlán a
dhéanamh ar fhir agus ar
mhná cuireadh deireadh le
Cór Seirbhíse na mBan ar an 29
Deireadh Fómhair,  1981 agus b’shin é
an chéad uair freisin ar bronnadh
gradam ar phlatún iomlán ban, ar 38
bean. Nuair a chuaigh mná ar dtús
isteach san Arm in 1980 ba é an
polasaí a bhí ann gur i rólanna
neamhchomhraic a bheidís.”

Cuireadh deireadh leis an bpolasaí
sin in 1992, agus ceadaíodh ran-
npháirtíocht iomlán ban i ngach
gníomhaíocht de chuid Arm na
hÉireann. Bhí an-chuid brú ann ó

mhná laistigh de na fórsaí
cosanta agus freisin ó

lasmuigh díobh, ran-
npháirtíocht iomlán
ban a cheadú ionas go
mbeadh siad in ann na

rudaí céanna a
dhéanamh leis na fir, dá

dteastódh uathu.
Chuaigh mná isteach

san Aerchór den chéad
uair in 1990 agus sa
tSeirbhís Chabhlaigh in
1995. 

“Níl aon srian anois leis na cea-
pacháin ar féidir le mná in Óglaigh na
hÉireann cur isteach orthu,” a deir an
Captaen O’Connor. “Tá Oifigigh Diús-
cartha Buamaí, Naoscairí, Captaein
Loinge, Píolótaí, Meicneoirí Feithiclí
Troma agus saineolaithe airm agus
liosta eile le háireamh ar mná iad ag
obair san eagraíocht. Tá fostaíocht
agus deiseanna gairme bunaithe ar
fhiúchas agus ní ar inscne. Tá an
céatadán ban atá ag fónamh in Arm
na hÉireann ag ardú seasta. Le naoi

mbliana tá an céatadán mná ardaithe
ó 4% go beagnach 6%.”

Sin an céatadán de mhná atá sna
fórsaí cosanta i bhformhór de na
tíortha in Iarthar na hEorpa, a deir an
tUasal O’Connor, ach tá sé difriúil in
Éirinn mar gur féidir le mná cur
isteach ar ról nó post ar bith, agus ní
tharlaíonn sé sin i ngach tír.

“Gach rud a dhéanann na fir, is
féidir leis na mná sin a dhéanamh
freisin,” a deir Pat O’Connor.

Tá 566 bean sna fórsaí cosanta in
Éirinn, ag a bhfuil 9577 ball san iom-
lán. An mbíonn mórán gearáin á
dhéanamh ag mná faoi idirdhealú ó
thaobh gnéis de?

“Ní bhíonn, tá an ráta gearáin thar
a bheith íseal. Tá sé eisceachtúil i
ndáiríre. Má fhaigheann bean post
san arm nó sa chabhlach nó cibé rud,
is de bharr a cumas agus de bharr
gurb ise an duine is fearr don phost.
Bíonn fir agus mná in iomaíocht lena
chéile agus ní dhéantar aon idird-
healú dearfach ó thaobh inscne de,” a
deir an tUasal O’Connor.

30 Bliain ar aghaidh: Mná   
Tríocha bliain ó shin, tugadh cead do mhná dul isteach sna fórsaí
cosanta in Éirinn den chéad uair riamh. Labhair an Captaen Pat
O’Connor le Meadhbh Ní Eadhra faoin gcomóradh 30 bliain.

Ann ón tús: Agallamh leis 
an gCeannfort O’Connell
Meadhbh Ní Eadhra

RUGADH an Ceannfort Pauline
O’Connell i mBun Dobhráin i nDún
na nGall agus chuaigh sí ar scoil i
Sligeach. Thraenáil sí le bheith ina
múinteoir i gColáiste Phádraig i
nDroim Conrach i mBaile Átha
Cliath agus chaith sí tréimhse ag
múineadh i gCill Fhionntain.

Nuair a chuaigh mná isteach san
arm ar dtús in 1980, bhí Pauline i
measc an aon bhean déag a rinne
amhlaidh. Chuaigh sí isteach i Scoil
na nDaltaí (Cadet School) agus fuair
sí traenáil, a bhí “suimiúil agus
dúshlánach.”

“Bhí sé an-chrua ar fad,” ar sí.
“Thóg sé go leor iarracht. Bhí béim
mhór ar obair foirne. Bhí triúr ban
eile in éineacht liom nuair a chuaigh
mé isteach i Scoil na nDaltaí i mí an
Mhárta 1980 agus fir a bhí sa chuid
eile. Rinneamar an traenáil cean-
nann céanna leis na fir. Ní hamháin

go raibh brú fisiceach orainn go léir
ach bhí brú síceolaíochta orainn
freisin. Bhíomar ag baint díoga agus
gach rud eile den chineál sin. Thug
sé sásamh iontach dom.”

Cad as ar tháinig an spéis sna fór-

saí cosanta agus san arm?
“Níl cúlra míleata ar bith ag mo

mhuintir,” a deir Pauline. “Bhí mé
amh go leor mar gheall air sin, agus
nua. Bhí mo mhuintir an-bhródúil
nuair a chuala siad cén todhchaí a
bhí roghnaithe agam dom féin. Rud
difriúil a bhí ann. Bhí a fhios acu i
gcónaí go rachainn síos an bóthar
nach raibh taistealaithe ag daoine
cheana.”

Deir Pauline go bhfuil na fórsaí
cosanta eagraithe ar bhealach an-
phroifisiúnta. 

“Baineann muid aidhmeanna
amach agus oibríonn muid go dian
chun é sin a dhéanamh. Is dócha go
raibh mé eagraithe i gcónaí, ach
d’éirigh mé i bhfad níos eagraithe
nuair a thosaigh mé ag traenáil san
arm. Rud eile a chuirtear an-bhéim
air san arm ná an próiseas cin-
nteoireachta. Cuidíonn sé sin go
mór liom, i mo shaol oibre agus i mo
shaol pearsanta freisin. Tríocha bli-

ain níos déanaí, tá an-chuid fogh-
lamtha agam faoi roghanna a
dhéanamh agus faoi bheith ag oib-
riú trí na hiarmhairtí. Úsáidim na
próisis smaointeoireachta atá fogh-
lamtha agam i mo shaol ar gach leib-
héal,” ar sí.

Thaistil Pauline go dtí an Liobáin i
measc áiteanna eile agus fad is a bhí
sí ann, bhí sí ag obair mar oifigeach
pearsanra agus dhéileáil sí le go leor
obair riaracháin agus mar sin de.

“Tá réimse an-leathan de phoist
agus taithí le fáil sna fórsaí cosanta,”
ar sí. “Mheall sé sin mé ón tús. Tar-
laíonn forbairt agus dul chun cinn
de réir a chéile, ar an mbealach
céanna is a tharlaíonn sé do na fir.
Tá traenáil agus taithí de dhíth le
bogadh ar aghaidh go dtí an chéad
chéim eile. Ba mhaith liom leanacht
ar aghaidh le mo ghairm sna fórsaí
cosanta agus táim ag súil go mór leis
na dúshláin a thiocfaidh amach
anseo.”

An Ceannfort Pauline O’Connell

An Captaen Pat
O’Connor

  sna fórsaí cosanta
Chuaigh Órlaith Gallagher, Ardcheannasaí Leifteanant, isteach i gCabhlach na
hÉireann sa bhliain 1995 nuair nach raibh sí ach ocht mbliana déag d’aois. Anois, in
2010, tá sí mar Chaptaen ar an L.E. Emer agus tá sí i ndiaidh go leor a bhaint amach
sa tréimhse atá caite aici ann. Labhair Meadhbh Ní Eadhra léi.
“Ní raibh suim ar bith agam i mbáid
nó sa tseoltóireacht agus mé ag fás
aníos,” a deir sí. “ Bhí múinteoir
gairmthreorach agam agus mé i
mbliain na hArdteiste agus bhí a
fear céile san Aerchór. Thug sí
bróisiúr dom agus bhí eolas air sin
faoi na fórsaí cosanta. Chuir mé an-
spéis sa Chabhlach ach go háirithe,
agus shocraigh mé go rachainn
isteach ann. Tá rud éigin iontach
faoi long a sheoladh go foirfe. Bhí
iontas an domhain ar mo thui-
smitheoirí nuair a dúirt mé leo. Níl
cúlra ar bith ag mo theaghlach sna
fórsaí cosanta ar bhealach ar bith
agus mar sin ní raibh éinne ag súil
go gcuirfinn spéis ann.”

Ba iad Órlaith, agus Roberta
O’Brien, na chéad mhná riamh le
dul isteach i gCabhlach na hÉire-
ann. Chuaigh siad isteach i Scoil na
nDaltaí in 1995 agus chríochnaigh
siad in 1997.

“Ba ansin a rinneadh coimisiúnú
orm mar Oifigeach,” a deir Órlaith.

Ó 1997 go 2000, d’fhreastail
Órlaith ar an ollscoil, agus bhain sí
céim amach san Fhisic Fhei-
dhmeach.

“Nuair a bhí mé ag an ollscoil,
chaith mé gach samhradh ag
traenáil conas longa a sheoladh i
gceart,” ar sí. “Ní raibh an pá ard
ach i gcomparáid leis na mic léinn
eile, bhí mé saibhir! I ndiaidh dom
an ollscoil a chríochnú, bhí con-
radh deich mbliana agam leis an
gcabhlach. Tá an conradh sin thart
anois agus táim fós anseo 15 bliain
níos déanaí.”

Deir Órlaith nach raibh tuairim
aici féin ná ag Roberta céard a bhí i
ndán dóibh nuair a chuaigh siad
isteach sa Chabhlach.

“Muidne na chéad mhná a bhí sa
Chabhlach riamh,” ar sí. “Slí
bheatha iomlán difriúil a bhí ann
agus bhí gach rud nua dúinn. Cea-
paim go raibh cineál eagla ar na fir
romhainn. Bhí go leor acu pósta nó
bhí iníonacha acu agus is dócha gur
cheap siad go dtosódh muid ag
caoineadh nó nach mbeadh muid
in ann déileáil leis an saghas saoil a
bhí romhainn. De réir a chéile, agus
muid ag traenáil agus ag obair linn,
d’fhoghlaim siad go raibh muid in
ann ár bpoist a chomhlíonadh i

gceart, agus freisin, go raibh muid
cosúil leo, ag déanamh botúin, ag
foghlaim uathu, agus ag feabhsú i
rith an ama.”

Ar ghlac sé mórán ama ar na fir
muinín a bheith acu as Órlaith agus
Roberta?

“Ceapaim gur tharla sé tapaidh
go leor,” arsa Órlaith. “De réir mar a
d’éirigh muid níos fearr, chuir siad
níos mó brú orainn ag an traenáil.”

Deir Órlaith gur eagraíocht “óg”
atá sa Chabhlach agus gur rud an-
dearfach é sin.

“Bhí an ghlúin óg taithíoch
cheana féin ar bheith ag obair agus i
gcomhluadar mná,” ar sí.
“D’fhreastail go leor acu ar
scoileanna measctha agus mar sin
de. Ghlac siad linn gan mórán stró.”

Cad faoi Órlaith féin, an raibh sé
aisteach a bheith ag obair leis an
oiread sin fear?

“Bhuel d’fhreastail mise ar scoil
chailíní agus mar sin athrú a bhí
ann ceart go leor. Ach, cad is féidir
a rá faoi na fir, tá siad mar atá siad,
agus bainim sult as a bheith ag
obair leo. Go minic,  bíonn rudaí i
bhfad níos polaitiúla nuair a
oibríonn tú le mná. Má tá fadhb
agat le fear, is féidir é a rá leo agus
sin sin, ní thiocfaidh sé ar ais arís.
Tá siad dubh agus bán, an chuid is
mó acu ar aon nós. Ach ag an am
céanna, tá go leor de sin ag brath ar
phearsantacht an duine,” a deir sí.

An rud is mó a thaitníonn le hÓr-
laith faoina post ná an cairdeas
agus an comhluadar a bhaineann
leis. 

“Ní thuigeann daoine an cineál
cairdis a bhíonn againn agus muid
amuigh ar an bhfarraige,” ar sí.
“Téann 40 nó 45 againn amuigh ar
an long le chéile. Oibríonn muid le
chéile agus nuair a théann muid i
dtír, téann muid amach lena chéile
freisin. Tá sé dochreidte cé chomh
crua agus a oibríonn gach duine, is
cuma cé hiad féin. Bíonn daoine ag
obair 16 uair in aghaidh an lae, go
deonach. Tóg na cócairí mar sham-
pla. Bíonn siad ag réiteach béilí
gach lá do 45 duine agus ní
hamháin sin ach bíonn siad ag
bácáil sconnaí dúinn agus rudaí
breise chun muid a choinneáil ag
imeacht.”

Is breá le hÓrlaith an éagsúlacht
a bhaineann le bheith sa Chabhlach
freisin.

“Athraíonn an post ó lá go lá,” ar
sí. “Ní bheadh a fhios agat céard a
tharlóidh amárach. Ó lá go lá, bíonn
muid ag plé le cosaint iascaigh agus
rudaí mar sin. Ach má tá gá le
Seirbhísí Cuardaigh agus Tarrthála,
fágann muid gach rud eile ar
leataobh ar ndóigh.”

Buaicphointe a gairme go dtí seo
ná an ról suntasach a bhí aici in
Operation Seabright, an chuid
Éireannach den obráid idirnáisiún-
ta a bhí ann chun na drugaí ar bord
na loinge “Dances with Waves” a
ghabháil dhá bhliain ó shin.

“B’shin an taisce drugaí is mó a
bhí againn riamh in Éirinn agus
ceann de na cinn is mó san Eoraip
freisin,” ar sí. “Ó mo thaobh féin de,
bhí sé fhíordúshlánach agus scan-
rúil ar bhealach. Ach sa deireadh,
bhain mé úsáid as gach uile phíosa
traenála a bhí foghlamtha agam
thar na blianta. Mhair sé ar feadh
thart ar trí lá agus bhí mise i gcean-
nas ar an L.E. Róisín. B’shin an
chéad uair riamh dom a bheith i
gceannas ar long, agus tharla sé ag
am an-dúshlánach ar fad. Nuair a
tharlaíonn rud mar sin, ní bhíonn
cead againn teagmháil a dhéanamh
le héinne lasmuigh den long, trí
ghlaochanna a dhéanamh. Coin-
nítear gach eolas ar bord na loinge
féin, ar eagla go scaoilfeadh duine
éigin an rún faoi cá raibh na longa,
agus go mbeadh eolas ar fáil do na
mangairí drugaí nár cheart a bheith

acu.”
Fuarthas suas le 1.5 tonna de

chócaen ar chósta Chorcaí ag
deireadh na hobráide sin agus
b’fhiú beagnach €700 milliún é. Bhí
caint ar an rud ar fad i ngach áit ar
domhan agus ba rud ollmhór a bhí
ann.

Ceapadh Órlaith mar Chaptaen
ar an L.E. Emer ag tús mhí Iúil.

“Is breá liom mo ról nua,” ar sí.
“Tá sé thar a bheith dúshlánach,
ach iontach ag an am céanna.”

Tá 180 oifigeach sa Chabhlach
agus is mná iad 28 acu siúd.

“Tá an post seo i ndiaidh an
oiread sin muiníne a thabhairt
dom,” a deir Órlaith. “Tá a fhios
agam anois gur féidir liom tabhairt
faoi dhúshláin mhóra agus gur
féidir liom tabhairt fúthu ar
bhealach proifisiúnta agus éifeach-
tach.”

An bhfuil sé deacair d’Órlaith a
bheith amuigh ar an bhfarraige fad
is atá a cairde agus clann ar an
talamh?

“Déanann an cabhlach an oiread
agus is féidir leo le cinntiú go
mbíonn am ag gach duine lena
dteaghlaigh,” a deir sí. “De ghnáth,
bíonn muid ceithre seachtaine ar
an bhfarraige agus ansin coicís i
dtír. Bíonn an cabhlach ag iarraidh
seans a thabhairt dúinn ár dteagh-
laigh a fheiceáil ag na deireadh
seachtainí freisin. Nuair a thagann
muid i dtír, déanaim iarracht sé
seachtaine mhaireachtála a bhrú
istigh i gcoicís. Ar bhealach,
caitheann tú an oiread sin ama le
do chomhoibrithe ar na báid go n-
éiríonn tú an-chairdiúil leo agus
bíonn siad cosúil le cairde i ndiaidh
tamaill.”

Tá tréimhsí caite ag Órlaith sa
Liobáin, sa Fhrainc, sa Ghearmáin
agus in áiteanna eile. 

“Tá sé go hálainn áiteanna eile a
fheiceáil ar domhan,” ar sí. Tá sé
deacair go leor le mo bhuachaill
mar nach bhfeicim chomh minic
sin é ach tuigeann sé gurb é sin
cuid de mo phost. Bhí a athair féin
sa chabhlach trádála agus mar sin
bhí taithí aige ar an saghas saoil a
thagann leis. Tá súil agam go
bhfanfaidh mé sa Chabhlach tamall
mhaith eile!”

Captaen an L.E. Emer, Órlaith 
Gallagher

MEABHRÚCHÁN
PRÁINNEACH DO LUCHT
TRÁDÁLA EARRAÍ MÁIL

Ón 1 Eanáir 2011 beidh gach earra mháil a ghluaistear taobh
istigh den AE, nach bhfuil dleachtanna máil íoctha ina leith go
fóill, faoi rialú ag córas ríomhairithe nua, an Córas um Rialú agus
um Ghluaiseacht Máil (EMCS).

Caithfidh gach trádálaí (lena n-áirítear clubanna fíona agus a
leithéidí) an córas uile-AE nua seo a úsáid chun cuntas a
choinneáil ar ghluaiseacht earraí máil den sórt sin, fiú iad sin
nach bhfaigheann coinsíneacht ach ó am go chéile. 

Más mian leat liosta de chuideachtaí bogearraí a sholáthraíonn
réitigh EMCS a fháil, nó má tá aon eolas breise uait maidir le
EMCS, téigh i dteagmháil, le do thoil, le d'Oifig Coimisinéirí
Ioncaim áitiúil nó leis an Deasc Chabhrach EMCS ag
emcsnsd@revenue.ie nó 042 9353302.

Mura mbíonn socruithe cuí i bhfeidhm agat chun EMCS a
úsáid, ní bheidh tú in ann earraí máil a sheoladh ná a fháil
gan dleacht a íoc.

www.revenue.ie

Cén chaoi a rachaidh
Athruithe an 

Bhuiséid i bhfeidhm 
ar do Phá-sa? 

Tá Oifig na gCoimisinéirí Ioncaim ag eisiúint chóip an
fhostóra de Theastais Chreidmheasanna Cánach do 2011 
faoi láthair, rud a chinnteoidh go mbeidh d’fhostóir in ann 
na hasbhaintí cearta ÍMAT a dhéanamh ó do phá.  

Go luath i mí Eanáir beidh tú in ann breathnú ar do Theastas
Creidmheasanna Cánach féin ar líne ag ‘ÍMAT aon tráth aon
lá’ nó is féidir leat cóip a iarraidh ach téacs a chur chugainn. 

Idir an dá linn, is féidir leat dul go www.revenue.ie agus ár
leabhrán faisnéise ÍMAT, atá tugtha cothrom le dáta againn,
a íoslódail. Míníonn an leabhrán sin athruithe an Bhuiséid,
lena n-áirítear an Táille Shóisialta Uilíoch, agus tugann sé
breac-chuntas ar an gcaoi a rachaidh na hathruithe sin i
bhfeidhm ort. 

BLÚIRÍNÍ 
GNÓ
Oisín Mac Donnacha

Brabús bainte ag
Facebook Ireland
Tá príomhoifig Facebook in Éirinn
tar éis brabús roimh cháin de bea-
gnach €300,000 a fhógairt i ndiaidh
dóibh bliain amháin a chur isteach
sa tír.  Shaothraigh an comhlacht

€15 milliún i rith na bliana agus
chaith siad thart ar €14 milliún.
Bunaíodh an ceanncheathrú acu i
mBaile Átha Cliath go hoifigiúil i mí
Dheireadh Fómhair 2009. Fos-
taíonn Facebook Ireland Ltd 100
duine agus tá sé de rún acu 300
post eile a chruthú roimh
dheireadh na bliana seo chugainn.

‘Ireland offline’
Dar le suirbhé a rinne Irelandof-
fline, tá ísliú tagtha ar chaighdeán
agus ar luas seirbhísí leathanbhan-
da in Éirinn faoi chúram an Aire

Éamonn Ryan. Sa ráithe seo tá Vít-
neam agus an Mhacadóin tar éis
seirbhísí leathanbhanda níos fearr a
chur ar fáil. Tá an meánluas
íoslódála in Éirinn níos lú ná leath
an mheánluais san Eoraip, mar atá
11.37mb. Tá an meánluas íoslódála
tite ó 5.94mb go 5.51mb ó bhí mí na
Bealtaine ann agus níl ach luas
3mb/s ag custaiméirí áirithe s

INEC ag iarraidh 
íos-phá níos ísle
Deir Cónaidhm Ghnólachtaí agus
Fhostóirí na hÉireann nó IBEC go

bhfuil an gearradh san íos-phá
riachtanach chun tacaíocht a thab-
hairt do ghnóthú san eacnamaíocht
agus fostaíocht a chothú. Tá “an
leibhéal nua ag €7.65 san uair fós
8% níos airde ná an ráta san R.A.
(£5.93 nó €7.06) agus tá sé ar an 5ú
ráta is airde san Eoraip. Is constaic é
an t-íosphá d’fhostaíocht nua,” a
deir stiúrthóir IBEC, Brendan
McGinty.  

Ryanair ag 
gearradh siar
Tá Ryanair tar éis deireadh a chur le

ceithre cinn dá mbealaí eitilte sa
Ghearmáin: Beirlín, Bremen, Düs-
seldorf agus Frankfurt Hahn. Is de
dheasca na cánach turasóireachta
€8 a ghearrann rialtas na Gearmáine
ar eitiltí atá siad a dhéanamh seo. Tá
tíortha eile san Eoraip tar éis an
cháin turasóireachta a ghearrann
siadsan a laghdú nó fuair siad réidh
léi ar fad. Ina measc tá an Ísiltír, an
Bheilg, an Ghréig agus an Spáinn.
“Tá an cháin €8 a ghearrann rialtas
na Gearmáine ag cothú damáiste
suntasach do thrácht, don
turasóireacht agus do phoist sa
Ghearmáin,” a deir Michael O’Leary.   

Coláiste Phádraig
Durlas Éile,
Co.Thiobraid Árann,
Éire,
www.stpats.ie

Is Coláiste Oideachais é Coláiste Phádraig, a dhíríonn ag leibhéal na
bunchéime armhic léinn a oiliúintmarmhúinteoirí iarbhunscoile.

Tá an folúntas seo a leanas le líonadh:

ROINNNANUA-GHAEILGE
LÉACHTÓIR(Í) PÁIRTAIMSEARTHA

Cuirfear fáilte roimh iarratais ó dhaoine ambeadh spéis acu i bpost páirt-aimseartha
léachtóireachta i réimse na Nua-Ghaeilge. Ní mór a bheith in annmúineadh i réimse amháin ar a
laghad de na réimsí seo a leanas - AnNua-Fhilíocht, Drámaíocht na Gaeilge nó Filíocht na hOchtú
hAoise Déag. Nímór d’iarratasóirí taithí chuí léachtóireachta a bheith acu. Léireoidh an duine / na
daoine a cheapfar sár-mhaitheas samhúinteoireacht. Freagrófar do Cheann Roinn na Nua-
Ghaeilge. Ba chóir scileannamaithe idirphearsanta agus cumarsáide a bheith ag an iarratasóir i
gcomhréir le scoth namúinteoireachta, mar aon le fianaise gur féidir obair mar bhall foirne. Cea-
pachán sémhí a bheidh ann i dtosach ach d’fhéadfaí síneadh a chur leis seo i gcúinsí áirithe.
Bheadh sé ina bhuntáistemás féidir tosú láithreach.

Mar chuid den agallamh, ní mór d’iarratasóirí láithreoireacht Powerpoint a thabhairt ar an ábhar
‘Forbairt na Gaeilge mar Ghnáth-theanga Chumarsáide i measc na Mac Léinn’.

Is féidir foirm iarratais agus sonraí na ndualgas a íoslódáil ón suíomh www.stpats.ie. Ba chóir an
fhoirm chomhlánaithe, mar aon le CV agus litir chlúdaigh, a sheoladh chuig Laoise Ní Cheallaigh,
Ceann Roinn na Nua-Ghaeilge ag LNiCheallaigh@stpats.ie, ag cur na bhfocal “Léachtóir le Nua-
Ghaeilge” sa líne ábhair.

Spriocdháta: 21ú Nollaig 2010 (5.00 i.n.)
Reáchtáladh dáta agallaimh go sealadach don 5ú Eanair

EAGARTHÓIR CÚNTA

Cló Iar-Chonnacht
Indreabhán, Co. na Gaillimhe

Teil: (091) 593307 Facs: (091) 593362
R-phost: cic@iol.ie www.cic.ie

Tá post lánaimseartha mar Eagarthóir Cúnta á fhógairt ag Cló
Iar-Chonnacht, foilsitheoirí leabhar Gaeilge.

Ní mór d’iarrthóirí:
• Ardchaighdeán Gaeilge, idir labhartha agus scríofa, a bheith acu.
• Céim onóracha B.A., Céadonóracha nó Dara Onóracha Grád 1

sa Ghaeilge, nó a comhionann.
• Saineolas ar ghramadach na Gaeilge agus ar mhórchanúintí na

Gaeilge.
• Taithí ríomhaireachta.

Scála tuarastail idir €26,000 – €35,000.
Beidh an té a cheapfar ag obair ag an seoladh thuas.

Seoltar litir iarratais mar aon le Curriculum Vitae chuig
Bainisteoir Chló Iar-Chonnacht ag an seoladh thuas

roimh 21 Eanáir 2011.

Tuilleadh eolais faoin bpost le fáil ar www.cic.ie

Tá Comharchumann Shailearna Teoranta ag lorg
teicneoir cumarsáide chun trealamh cumarsáide agus
córais seirbhísí trealaimh cumarsáide an
Chomharchumainn agus cliaint an Chomharchumainn a
bhainistiú agus a fhorbairt.

Is iad seo a leanas na buncháilíochtaí agus na riachtanais
atá leagtha síos don phost:
• Taithí oibre trí bliana ar a laghad ag bainistiú trealaimh
agus seirbhíse trealaimh cumarsáide in earnáil na
cumarsáide.
• Sáreolas ar an nGaeilge, idir labhairt agus scríobh.
• Scileanna cumarsáide agus eagraíochtúla den scoth.
• Ceadúnas tiomána glan. 

Tá sé riachtanach go mbeidh taithí agus cur amach
praiticiúil ag iarrthóirí sna réimsí seo a leanas:
Ba bhuntáiste ar leith é go mbeadh taithí phraiticiúil agus
teoiriciúil ar shuiteáil, ar chothabháil agus ar thástáil ar
ríomhairí pearsanta, stáisiúin oibre, printéirí srl. i

dtimpeallachta líonraithe, agus ar shuiteáil agus ar
chothabháil bogearraí deisce ag an iarrthóir. 
Ba chóir d'iarrthóirí 2 chóip dá n-iarratas (i.e. CV, foirm
iarratais, litir chumhdaigh) mar aon le hainm agus seoladh
líon nach lú ná beirt agus nach mó ná cúigear moltóirí a
sheoladh chuig an seoladh thíos

Tá breis eolais ar an bpost seo agus foirm iarratais le fáil
ó:

Comharchumann Shailearna Teo,
Na hAille,

Indreabhán,
Co. na Gaillimhe.
Teil.: 091 593017

R-phost: cst@eircom.net

Glacfar le hiarratais go dtí 5.00i.n. 
Dé hAoine, 24 Nollaig 2010.

Is fostóir comhionannas deiseanna é Comharchumann
Shailearna Teo.

Comharchumann Shailearna Teoranta
Teicneoir Cumarsáide (Post ar chonradh 11 Mí)  

Stiúrthóir
Naíonra

Iarratais á lorg do Stiúrthóir
Naíonra ag Áras Chrónáin Ionad

Cultúrtha, Cluain Dolcáin, 
Baile Átha Cliath 22

Cáilíochtaí: Ar a laghad Teastas FETAC Leibhéal 5 
(Mórdhámhachtain), cáilíocht choibhéiseach, 

nó níos airde i gcúram leanaí, le taithí agus le líofacht 
i nGaeilge labhartha agus scríofa. 

Post Lánaimseartha atá i gceist  

Tuarastal: Pá iomaíoch ag brath ar cháilíochtaí agus ar thaithí 

Litir Iarratais agus CV chuig:  
An Cathaoirleach, Muintir Chrónáin Teo, 

Áras Chrónáin Ionad Cultúrtha, 
Bóthar an Úlloird, Cluain Dolcáin, Baile Átha Cliath 22

eolas@araschronain.ie

Dáta Deireadh Iontrála: Aoine 14/01/2011Bhfuil folúntais agat?
Tóg fógra le Gaelscéal, lascaine le fáil ar leathanach folúntais.

Déan teagmháil le Patricia ag 086–0234251 nó fograi@gaelsceal.ie

Micrishliseanna,
Pasanna agus Árachas
Pléann ár dtréidlia Sínead Ní Mháille cad is féidir leat a dhéanamh chun do pheata a choinneáil slán sabháilte. 

Céard is micrishlis ann?
Cuirtear micrishlis (microchip) i

madraí, cait agus capaill. Is slis silea-
cain atá i gceist atá ar an méid chéan-
na le gráinne ríse. Tá uimhir de chúig
fhigiúr déag ar chuile shlis. Bíonn sé
leabaithe faoin gcraiceann sa
mhuinéal. Cuirtear druga
ainéistéiseach ar an gcraiceann sula
gcuirtear i dtaca í. Ansin cláraítear an
uimhir le comhlacht micrishliseanna.
Úsáidtear scanóir chun an tslis a
léamh nuair a bhíonn sí faoin
gcraiceann. Bíonn na scanóirí seo ag
an tréidlia agus ag crónna coinneála
go hiondúil.

Céard iad na buntáistí a bhaineann
leo?

1) Má ghoidtear d’ainmhí
cabhraíonn sé mar chruthúnas do na
Gardaí gur leatsa an t-ainmhí.

2) Is minic a thugann daoine ain-

mhí atá ar strae isteach go dtí an
tréidlia agus má tá micrishlis ann
beidh an tréidlia in ann an t-uinéir a
aimsiú. Tarlaíonn an rud céanna i
gcró coinneála.

3) Bíonn praghas an árachais níos
saoire má tá micrishlis leabaithe i
d’ainmhí. 

Pasanna do pheataí
Is féidir leat ainmhí a thabhairt leat

thar lear má tá pas aige. Tá sé
costasach ceann a fháil, go háirithe
má bhíonn níos mó ná ainmhí
amháin i gceist. Maireann pas ar
feadh saol iomlán an ainmhí.

Sula dtabharfar pas don ainmhí
beidh ort micrishlis a chur ann agus
vacsaín confaidh a fháil dó. Ansin
déantar scrúdú fola air 30 lá tar éis dó
an vacsaín a fháil chun a fheiceáil an
bhfuil antasubstaint an ghalair ann.
Mura bhfuil caithfear an vacsaín
céanna a chur ann arís. 

Mura mbeidh an t-ainmhí ag fil-
leadh ar an tír arís is féidir leat taisteal
gan a thuilleadh moille, ach má
theastaíonn uait é a thabhairt ar ais go
hÉirinn beidh ort fanacht sé mhí tar
éis an scrúdú fola go dtí gur féidir leis
taisteal. Beidh air vacsaín in aghaidh
confaidh a fháil chuile chúpla bliain

ina dhiaidh sin chun an pas a choin-
néail i bhfeidhm. 

Tá sé níos éasca taisteal ar an
mbád. Má tá tú ag dul ar eitleán beidh
ort an t-ainmhí a iompar i mbosca
speisialta atá mór go leor ionas gur
féidir leis an ainmhí seasamh suas
agus casadh timpeall ann. Chomh
maith leis sin caithfidh tú an t-ainmhí
a thabhairt chuig an tréidlia 48 uair
an chloig sula bhfágfaidh an t-eitleán
chun litir sláinte a fháil don ainmhí
agus chun cóir leighis a thabhairt dó
in aghaidh dreancaidí. Caithfidh an
gnáthchúrsa vacsaín bliantúil a bhei-
th faighte aige freisin.

Árachas
Cén buntáiste a bhaineann le

hárachas?
1) Clúdaíonn sé costais leighis má

thagann tinneas ar an ainmhí nó má
bhíonn timpiste aige.

2) Má fhaigheann d’ainmhí bás nó
má théann sé ar strae íocfaidh siad
luach an ainmhí leat. Tá sé seo níos
tabhachtaí más ainmhí folaíochta atá
i gceist.

3) Clúdaíonn an t-árachas aon
chostas má dhéanann d’ainmhí
damáiste do mhaoin phearsanta
duine eile nó más ar an ainmhí atá an
locht i dtimpiste bóthair.

4) Clúdaíonn sé costais dlí má
bheireann do mhadra ar dhuine.

5) Má bhíonn ort d’ainmhí a fhágáil
isteach i gcró coinneála de bharr éige-
andála ag an mbaile clúdaíonn an t-
árachas costais an chró ar feadh dhá
sheachtain.

Braitheann  costais an árachais ar
chúpla rud; pór an ainmhí, aois, cat
nó madra. Bíonn costas níos ísle i
gceist má chlúdaíonn tú níos mó ná
ainmhí amháin le chéile agus arís má
tá micrishlis san ainmhí. 

Beag an baol go
ngnóthóidh Éire 
spriocanna 
laghdaithe gás
ceaptha teasa
Dar le tuarascáil nua de chuid na
hInstitiúide Taighde Eacna-
maíochta agus Sóisialta (ESRI), ní
bheidh Éire in ann na spriocanna le
gáis cheaptha teasa a laghdú ar 20%
faoi 2020 a bhaint amach. Tá na
spriocanna seo leagtha síos ag an
AE agus deir an ESRI go bhfuil
seans ann go mbeidh ar Éirinn
ceadúnas astúcháin a cheannach ó

thíortha eile chun a gcuid spriocan-
na a ghnóthú.  Ciallaíonn sé seo go
mbeidh ar Éirinn tíortha eile san AE
a íoc leis na spriocanna a bhaint
amach. 

Coilleadh ar mhadra
comharsan i nDún na
nGall
Gearradh fínéail de níos mó ná
€700 ar Eddie Flood as Tearmann,
Contae Dhún na nGall, a rinne coil-
leadh (castrate) ar bhrocaire (terri-
er) a chomharsan. Chuir an fear
‘fáinne uan’ ar mhagarlaí an bhro-
caire tar éis
go ndúirt sé
go raibh sé
tinn den
mhadra ag
teacht
isteach ina
gharraí agus
ag cur as dá
mhadraí ginealaigh féin. Bhí ar
úinéir an bhrocaire, Frank McGetti-
gan, an madra a thabhairt uaidh
mar go raibh sé imníoch dá shláinte

amach anseo. 

Gradam comhshaolaí
óg Eco-Unesco
Tá an spriocdháta do chlárú don
ghradam Comhshaolaí Óg Eco-
Unesco sínte go dtí an 22 Nollaig.
Tá ardú de 40% tagtha ar an méid
grúpaí atá ag cur isteach ar na
gradaim i gcomparáid leis an mbli-
ain seo caite.  Tá an comórtas seo
oscailte do dhaoine óga idir 10 agus
18 mbliana d’aois agus deis acu
togra a dhéanamh ar naoi gcinn
d’ábhair cosúil le  bithéagsúlacht,
athrú aeráide, fuinneamh,
dramhaíl nó cúrsaí iompar. Ní mór
go mbeadh na tograí críochnaithe
roimh 25 Feabhra.  

Laghdú tagtha ar
ghnáthóga traidis-
iúnta drualusa
Shasana 
Tá feachtas nua á sheoladh ag ‘The
National Trust’ i Sasana chun iar-
racht a dhéanamh todhchaí an dru-
alusa (mistletoe) a chinntiú sa tír.
Tá an planda i mbaol agus laghdú
ollmhór tagtha ar úlloird thraidis-
iúnta le seasca bliain anuas. Is plan-
da é drualus a fhaightear go minic
ag fás ar chrainn agus plandaí eile
ar nós an chrainn úll agus tá laghdú
de 60% ar a laghad ar líon na n-
úllord óna 1950í ar aghaidh. Táthar
anois ag iarraidh
ar dhaoine
drualus
Sasanach
a chean-
nach, nó
a chin-
ntiú go
dtagann sé
ó fhoinse
inbhuanaithe. 

Togra carranna 
leictreonacha i 
dTuaisceart Éireann 
Tá £850,000 curtha ar fáil le tús a
chur le togra carranna leictre-
onacha sna 6 contae.  Beidh ionaid
luchtaithe i mBéal Feirste, i nDoire,
san Iúr, in Ard Mhacha, in Inis
Ceithleann agus i Latharna. Ón
chéad lá d’Eanáir ar aghaidh beidh
lascaine de 25% ar fáil do dhaoine
ar mhaith leo carr leictreonach a
cheannach suas go dtí uasmhéid de
£5,000.  Tá naoi gcinn de charranna
éagsúla ar fáil faoin scéim seo ach
níl ach trí cinn acu ar fáil faoi láthair
agus ní bheidh na cinn eile réitithe
go dtí 2012. 

Cén fáth a dtiteann 
úlla ar do chloigeann?
Pléann Conn Ó Muineacháin an fhisic agus teoiricí Einstein

In Berne na hEilbhéise in 1905
a deineadh cuid den obair is
ceannródaíche sa bhfisic. Ach
ní raibh saotharlann ná tre-
alamh ag an eolaí a d’fhoilsigh

páipéir chinniúnacha sa bhliain sin. 
Ní raibh sé fiú fostaithe mar

fhisiceoir, ná ní raibh baint aige le
haon institiúid léinn.

Ag obair mar chléireach in oifig
na bpaitinní a bhí Albert Einstein,
agus d’fhorbair sé a chuid teoiricí
ina am saor, le peann agus páipéar,
agus le héirim neamhghnáthach.

Sin é an rud faoin bhFisic: is obair
ar leith iad an Fhisic Theoiriciúil
(nó Mhatamaiticiúil) agus an Fhisic
Thurgnamhach (experimental). 

Tá siad fite fuaite le chéile, dár
ndóigh. Ní bheadh ceisteanna le
freagairt ag an dteoiric mura
mbeadh torthaí na dturgnamh ann,
agus ní fhéadfaí tuartha na teoirice
a fhíorú gan turgnamh.

Tráth dá raibh, bhí sé éasca an dá
thrá a fhreastal. Ní raibh na ceis-
teanna chomh casta, ná an tástáil
ach an oiread. Ó thaobh na teoirice
de, is é Isaac Newton a rinne an-dul
chun cinn. D’fhág sé a rian mór ar
an Matamaitic féin agus a chuid
teoiricí Fisice dá bhforbairt aige.

Ach rinne sé turgnaimh freisin,
mar shampla: an solas bán a sca-
gadh ina dhathanna le cabhair
phriosma gloine.

Insítear an scéal go raibh Newton
ina shuí faoi chrann agus gur thit
úll, gur bhuail sé an Ridire Isaac,
agus gur bhuail an smaoineamh é
ansin faoin imtharraingt dhomhan-
da!

Is í an fhírinne ná go raibh
eolaithe na linne sin ag faire na
spéartha agus ag iarraidh glu-
aiseachtaí na bpláinéad agus na
gcoimeád a mhíniú. Bhí na conairí
seo sonraithe go maith ag réalteo-
laithe agus ní ar thorthaí a chuid
breathnuithe féin amháin a bhí
Newton ag brath.

Ach is é a bhain úsáid as na sonraí
sin agus a rinne an teoiric ar a dtug-
tar Dlí Imtharraingthe Newton.

Ach bhí an deighilt idir lucht na
teoirice agus lucht na dturgnamh
ag méadú. Sa 19ú haois thaispeáin
Michael Faraday nach raibh i leic-
treachas agus i maighnéadachas
ach dhá ghné den rud céanna, ar a
dtug sé ‘leictreamhaighnéadachas’.
Agus thaispeáin sé go raibh an
nádúr céanna ag solas.

Ainneoin a chumas mar fhear
turgnamh, ní raibh Faraday go
maith ag an Mata, agus fágadh faoi

James Clerk Maxwell é, teoiricí
Faraday a chur isteach i bhfoirmlí
matamaitice, rud a rinne sé go
slachtmhar.

Idir an dá linn, bhí an
turgnamhaíocht ag cruthú fad-
hbanna do Dhlí Imtharraingthe
Newton. Le cothrom na féinne a

thabhairt do Newton bhí sé féin
míshásta leis mar, cé go raibh sé in
ann cur síos a dhéanamh ar
dhomhantarraingt le foirmle
mhatamaitice, ní raibh aon mhíniú
aige ar cad ba chúis leis. (Agus níl
an cheist sin freagartha go sásúil
fós!)

Ach faoi dheireadh an 19ú aois,
ba léir go raibh deacrachtaí níba
mheasa ag Dlí Newton. Ní raibh sé
cruinn ceart i ngach cás! Le forbairt
na réalteolaíochta bhíothas in ann
breathnú cruinn a dhéanamh ar
fhithis Mhearcair, agus is léir gur
chuma leis an bpláinéad sin faoi
Newton agus a dhlí!

Bhí dúshlán ag lucht na teoirice,
agus is é Einstein a fuair an
réiteach. 

Teoiric na Coibhneasachta a
d’fhorbair sé idir 1905 agus 1915,
réitigh sé go leor ceisteanna a bhí
gan mhíniú sásúil ag an am, ina
measc: an bhfuil luas an tsolais ag
brath ar luas an té atá ag breathnú
air (níl); agus an comhionannas idir

mhais agus fuin-
neamh (E=mc2).

Ach bhí torthaí suntasacha eile ar
Theoiric na Coibhneasachta, mar
shampla: go n-aireoidh dhá chlog
an t-am ag rátaí éagsúla, ag brath ar
an luas ag a bhfuil siad ag taisteal
maidir lena chéile.

Dochreidte? Bhí dúshlán eile ag
lucht na dturgnamh! In 1971 tógadh
péire clog adamhach fíorchruinn
agus cuireadh ar eitleáin dhifriúla
iad ag eitilt timpeall an domhain i
dtreonna contráilte: ceann soir
agus ceann siar. 

Tar éis dóibh ciorcad an domhain
a dhéanamh faoi dhó, chonacthas
go raibh an difríocht ama idir an dá
chlog díreach mar a bhí tuartha ag
Teoiric Choibhneasachta Einstein.

Le Teoiric na Coibhneasachta
Ginearálta in 1915, ‘cheartaigh’ Ein-
stein foirmle Newton. 

Ní amháin gur mhínigh sé fithis
Mhearcair go cruinn ceart, ach
oibríonn gléasanna loingseoireach-
ta GPS an lae inniu ar phrionsabal

na coibhneasachta. 
Mura n-oibreodh, chuirfidís

30km as an mbealach tú!
Más san Eilbhéis a rinne Albert

Einstein a éacht teoirice le peann
agus pár, is ann anois atá an láthair
turgnamhaíochta is mó a
cruthaíodh riamh: CERN, an
Eagraíocht Eorpach don Taighde
Núicléach. 100m faoi thalamh, i
bhfeadán atá 27km ar fad, cuirtear
caithníní fíorbheaga ag rásaíocht
agus ag imbhualadh, i dturgnaimh
chun sean-teoiricí a chruthú nó a
bhréagnú, agus chun teoiricí nua a
spreagadh.

Amárach ar an gclár “Ar Strae sa
tSaotharlann”, labhróimid le beirt
Éireannach a bhfuil tréimhsí caite
acu ag obair in CERN. Freisin, dein-
imíd tiomáint thrialach i gcarranna
leictreacha. Bí linn do chlár deire-
anach na sraithe ag 10:30rn ar RTÉ
Raidió na Gaeltachta.

Ach faoi dheireadh na 19ú
aois, ba léir go raibh
deacrachtaí níba mheasa
ag Dlí Newton. Ní raibh sé
cruinn ceart i ngach cás!
Le forbairt na réalteo-
laíochta bhíothas in ann
breathnú cruinn a
dhéanamh ar fhithis
Mhearcair, agus is léir gur
chuma leis an bpláinéad
sin Newton agus a dhlí!

Bréagáin adhmaid Gaeilge á
ndéanamh i gceartlár Chonamara

Meadhbh Ní Eadhra

Tá Máire Ní
Chatháin, ón
gcomhlacht Abair
Amach É sa
Spidéal, a chuire-

ann seirbhísí Gaeilge ar fáil
don phobal, agus Marc McGet-
tigan, déantóir troscáin, i ndi-
aidh teacht le chéile agus táirgí
adhmaid Gaeilge a chur ar fáil
mar bhréagáin agus mar
áiseanna foghlama. 

Tá sé i gceist acu comhlacht
nua dá gcuid féin a bhunú
amach anseo. Faoi láthair, is é
Marc atá ag déanamh na
mbréagán ina cheardlann i
gCasla i gConamara. D’fhogh-
laim sé a cheird i gColáiste
Troscáin Leitir Fraic i gContae
na Gaillimhe. Chaith sé ceithre
bliana ansin agus is déantóir
gairmiúil troscáin anois é.

“Déantar na bréagáin ar fad
i gConamara,” a deir Máire Ní
Chatháin. “Tá sé sin an-táb-
hachtach dúinn. Ní tharlóidh
sé riamh go mbeidh siad á
ndéanamh lasmuigh den

Ghaeltacht nó thar lear. Tá súil
againn go mbeidh na bréagáin
adhmaid seo mar chuid éigin
d’athbheochan na Gaeilge.
Táimid ag smaoineamh ar an
togra seo mar rud fadtéarma-
ch agus ní rud a dhéanfaidh
muid don Nollaig nó rud ar
bith mar sin.”

Luann sí go mbeidh béim
ollmhór ar an nGaeilge lab-
hartha i scrúdú na hArdteiste
in 2012.

“Mar gheall air sin, beidh
múinteoirí ag gach leibhéal ag
iarraidh caighdeán labhartha
Gaeilge na ndaltaí a fheabhsú,
múinteoirí bunscoile san
áireamh. Beimid ag tabhairt
deis do mhúinteoirí ár gcuid
táirgí a úsáid sa churaclam
bunscoile Gaeilge, sna naíon-
raí agus sna scoileanna. Is
táirgí idirghníomhacha iad,
agus beidh múinteoirí in ann
na páistí a chur á n-úsáid i
ngrúpaí agus mar sin de.”

Deir Máire gur áiseanna
foghlama iad na táirgí ach gur
féidir taitneamh a bhaint astu
ag an am céanna.

“Is í an chumarsáid a dhéan-
faidh na páistí trí Ghaeilge mar
gheall ar na táirgí, is é sin an
rud is tábhachtaí,” ar sí.

Tá na táirgí seo dírithe ar
pháistí atá trí bliana d’aois nó
níos sine.

“B’fhéidir sa todhchaí go
mbeimid in ann díriú ar
pháistí níos óige freisin,” a deir
Máire.

Bhí an smaoineamh seo do
tháirgí Gaeilge aici blianta ó
shin ach ní dhearna sí mórán
mar gheall air go dtí anuraidh.

“Bhí aonach gairme ar siúl
sna Forbacha i gContae na
Gaillimhe thart ar bhliain ó
shin,” ar sí. “Chas mé le Marc
McGettigan agus chonaic mé
go raibh maisiúcháin adhmaid
déanta aige do na crainn Nol-
lag, agus críoch an-mhaith
agus snasta orthu. D’fhi-
afriagh mé de an mbeadh
suim aige dul i mbun gnó liom
agus dúirt sé go mbeadh.
Thug mé go leor smaointe
craiceáilte dó agus bhí tuair-
imí aige féin freisin. Níl aon
srian ar an tsamhlaíocht agus
bíonn Marc ag obair go crua sa
cheardlann agus é ag iarraidh

táirgí d’ardchaighdeán a
dhéanamh.”

Beidh cuid de na bréagáin
agus na táirgí seo ar taispeáint
agus ar díol ar an gCeathrú
Rua an deireadh seachtaine
seo agus i gCathair na Mart
freisin. Tá sé i gceist ag Marc
agus ag Máire dul go Maigh
Cuilinn agus cúpla áit eile
freisin. 

“Tá súil againn go mbeidh
muid in ann seastán a bheith
againn thuas staighre san
ionad siopadóireachta i
gcathair na Gaillimhe,” a deir
Máire. “Ach tá sé deacair áit a
fháil ansin. Feicfimid.”

Deir sí go bhfuil siad ag iar-
raidh caidreamh maith a bhei-
th acu lena gcuid custaiméirí
agus a bheith gar dóibh.

“Tá gá leis na táirgí seo,” ar
sí. “Rinneamar staidéar
féidearthachta sular thosaigh
muid ag obair orthu agus

léiríodh go bhfuil easpa mhór
mhillteanach acmhainní mar
seo ann. Táimid ag fáil aiseo-
las iontach ó na scoileanna sa
Ghaeltacht agus sa Ghalltacht,
rud atá an-dearfach ar fad.”

Ó thaobh na dtáirgí féin,
deir Máire go bhfuil
comhtháthú á dhéanamh idir
an Ghaeilge agus an ealaín
iontu agus go gclúdaíonn siad
go leor téamaí éagsúla, mar
shampla dathanna. Cos-
naíonn siad idir €12 agus €25.
Má tá spéis ag daoine sna
bréagáin seo is féidir dul i
dteagmháil le Máire ar 087
7794919 nó
mairenichath@yahoo.ie. Ní
bheidh táirgí á seoladh amach
chuig daoine roimh an Nollaig
ach beidh san athbhliain agus
is féidir orduithe a chur
isteach anois lena chinntiú go
bhfaighidh tú cuid de na
bréagáin áille adhmaid seo.

Máire N Chatháin agus Marc McGettigan sa cheardlann i gCasla, Conamara.

Comórtas . . .
Tá dhá phictiúrleabhar nua ó Futa
Fata, Cócó an Colgán Cairdiúil agus
Lúlú agus an Oíche Ghlórach, le
buachan ag triúr de léitheoirí
Gaelscéal.

Cé a d'fhoilsigh na leabhair seo?

Seol freagra na ceiste, d'ainm agus 
do sheoladh chuig fograi@gaelsceal.ie
nó carta poist a sheoladh chuig Gaelscéal, 
Baile Ard, An Spidéal, Co na Gaillimhe
roimh an 20 Nollaig.

‘Once Upon a Time in the West’ 
The Corrib Gas Controversy
Transworld Ireland,
Lorna Siggins

Léirmheas le Danny Brown

Is scéal casta é scéal Ghás na
Coiribe atá ina chúis iontais le
blianta ag muintir na hÉire-
ann. Cuirtear ceisteanna go
minic nuair atá an scéal os

comhair mhuintir na tíre sa nuacht
náisiúnta.

Cad chuige a bhfuil na
céadta Garda lon-
naithe i gceantar
beag tuaithe i gCon-
tae Mhaigh Eo, i bhfad
ar shiúl ó na mangairí
drugaí agus na sceimh-
litheoirí a thuillfeadh
an méid sin póilíneach-
ta, dar leat?

Cad chuige ar chaith
cúigear fear as an chean-
tar beag seo suas le trí mhí
sa phríosún nuair a thioc-
fadh leo siúl amach as am
ar bith ach geallúint a thab-
hairt nach gcuirfeadh siad
isteach ar obair comhlachta
mhóir?

Caidé a bhí ar bun ag long
de chuid Chabhlach na hÉire-
ann i Sruth Mhadadh Conn?

Má chuir tú ceisteanna mar
sin riamh, tá na freagraí le fáil
in Once Upon a Time in the West,
leabhar le Lorna Siggins, atá ina
hiriseoir leis an Irish Times.

Ar leibhéal amháin, is scéal
beag áitiúil é scéal Ghás na Coiribe
ach, mar a deir Fintan O’Toole sa
bhrollach, is scéal mór é fosta a
léiríonn cuid de na téamaí móra i
bpolaitíocht an 21ú céad – an
caidreamh idir rialtais agus cor-
paráidí trasnáisiúnta, an teannas
idir caomhnú na timpeallachta
agus an tsaint atá ionainn uilig don
bhreosla iontaise, an comhionan-
nas idir forbairt eacnamaíoch agus
an daonlathas agus an gá atá le
féiniúlacht áitiúil taobh istigh de
gheilleagar atá domhanda.

Sa lá atá inniu ann, nuair a
amharcann muid ar rialtas atá i ndi-
aidh ár n-oidhreacht a dhíol le cear-
rbhaigh idirnáisiúnta agus todhchaí
ár bpáistí a chur siar go dtí an t-am
go raibh an imirce ina pholasaí
stáit, is fiú an leabhar seo a léamh
agus tuiscint nach rud nua é an
claonadh sin i measc lucht na
cumhachta sa tír seo.

Bhí na comharthaí uilig le feiceáil
ó thosaigh an taiscéalaíocht don ola

agus don ghás amach ó chosta na
hÉireann. Tugann Siggins ar thuras
muid tríd stair an chaidrimh sin idir
an rialtas agus na corparáidí móra
breosla. Léiríonn sí na pleananna a
bhí ag Justin Keating go mbeadh
comhlacht ola agus gáis ag an tír
seo mar atá ag an Iorua.

De réir a chéile, athraíodh an fhís
sin go dtí an pointe a bhfuil muid
anois ann, go bhfuil saibhreas
gáis agus ola

faoin fharraige amach ó
chósta thiar na hÉireann ach nach
bhfeicfidh muintir na tíre seo
mórán leasa as.

Le sin a chur ar fáil do leithéidí
Shell agus Statoil, tá an rialtas sásta
acmhainní iomlána an stáit seo a
chur in úsáid in éadan pobail bhig
dhílis nach bhfuil in éadan gáis ach
atá go mór i bhfách lena gceantar
dúchais a chaomhnú.

Do bhunadh Ros Dumhach agus
Chill Chomáin, ciallaíonn sé sin go
bhfuil na céadta Garda lonnaithe sa
cheantar beag tuaithe, go raibh
long cogaidh de chuid Chablach na
hÉireann ag cosaint báid de chuid
Shell a bhí ag leagan píopa sa chuan
agus ag diúltú ceada d’iascairí na
háite a gcuid oibre a dhéanamh, go
raibh ar an chúigear fear téarma a
chaitheamh sa phríosún lena gcás a
chur os comhair an phobail.

Rinneadh an cás go minic i
nuachtáin áirithe agus ar chláracha
teilifíse agus raidió éagsúla gur

cineál “Luddites” atá sna daoine
seo, go bhfuil siad in éadan cur
chun cinn na tíre agus go mbeadh
siad in aghaidh forbairtí ar bith a
chuirfí chun tosaigh.

Tagann sé amach go soiléir sa
leabhar seo, áfach, nach mar sin atá
siad ach gur a mhalairt atá fíor.

Arís agus arís eile sa leabhar,
labhraíonn muintir na háite go glan

ionraic faoin ghrá atá acu dá
gceantar dúchais agus don tim-
peallacht atá thart orthu.

Tagann sé amach go soiléir
fosta nach bhfuair siad an
tacaíocht a bhí tuillte acu ó na
heagraíochtaí stáit.

Nuair a d’ardaigh siad an
cheist faoi shábháilteacht na
píplíne go luath i ndiaidh do
Shell fógairt go raibh siad
chun scaglann a thógáil ag
Béal an Átha Buí, dúradh
leo go raibh gach rud ag
cloí leis na caighdeáin is
airde sláinte agus sábháil-
teachta.

Ansin tháinig sé chun
solais go raibh an ceart
acu agus nach raibh an
phíplíne sábháilte.

Tá a oiread samplaí
eile den chineál seo le
fáil fite fuaite tríd an
leabhar, maidir le cúr-
saí pleanála, cúrsaí
dlí agus bréaga a
insíodh go
dtosaíonn an

léitheoir patrún laissez faire a
fheiceáil ón rialtas ó thaobh Shell
agus na gcomhlachtaí eile de.

Nuair a bhí mé ag léamh an leab-
hair seo le seachtain anuas, bhí an
patrún céanna le feiceáil ón rialtas
céanna maidir leis an am crua atá
roimh an tír seo. Chonacthas dom
go raibh neamhaird á déanamh ar
riachtanaisí na ngnáthdhaoine ar
mhaithe le leas na mbaincéirí
idirnáisiúnta, go díreach mar a rin-
neadh neamhaird ar riachtanaisí
phobal Iorrais ar mhaithe le leas
comhlachta mhóir.

Tá éacht déanta ag Siggins leis an
leabhar seo. Tá cuntas neamh-
chlaonta déanta aici ar scéal Ghás
na Coiribe ar bhealach iontach
soléite ach ag an am céanna tá léar-
gas tugtha aici ar an chaidreamh
idir rialtas na tíre seo agus cor-
paráid mhór nach bhfuil, i mo
thuairimse, ar bhealach ar bith fol-
láin. Nach mór an trua nár éisteadh
le Justin Keating agus, níos táb-
hachtaí, nár tugadh cluas ar bith do
mhuintir Chill Chomáin.

TEILIFÍS agusRAIDIÓ
Le Treasa Bhreathnach

Éist le: 
RTÉ Raidió na Gaeltachta: ‘Mo
Scéal Féin’ Labhraíonn Máire
Geoghan-Quinn le Pól Mac Don-
ncha faoina post mar Choimis-
inéir Taighde, Nuálaíochta agus
Eolaíochta san Aontas Eorpach.
Labhraíonn sí faoina cúramaí
agus faoin ról atá aici in athgh-
iniúint na heacnamaíochta agus i
gcruthú fostaíochta in Éirinn
agus san Eoraip. Dé hAoine @
1.30rn

RTÉ Lyric FM: ‘Movies and

Musicals’ Cuirfidh Aedín Gorm-
ley ceol inár láthair ó scannáin an
tséasúir.  Beidh ceol agus
amhráin le cloisteáil ó leithéidí
Toy Story, The Wizard of Oz, The
Sound of Music, Willy Wonka
and the Chocolate Factory agus
neart eile.  Amárach 2-4in. 

Newstalk: ‘Lunchtime’ Sraith ina
dtugann an láithreoir Damien
Kiberd léargas dúinn ar eachtraí
agus ar imeachtaí an lae.  Luan
go hAoine, 12-1.30in

Féach ar:
TG4:  ‘Fíorscéal: Global Santa Claus’
Clár faisnéise faoi fhir a bhíonn ag
aithris ar Dhaidí na Nollag.  Cuirtear
cúrsaí oiliúna ar fáil dóibh ina
bhfoghlaimíonn siad faoin
ngléasadh ceart agus conas féasóg a
fháil.  Cuirfimid aithne ar na daoine
seo a thosaíonn a gcuid ullmhúchán
sé mhí roimh an Nollaig agus atá
sásta freastal ar Ollscoil Santa Claus
nó páirt a ghlacadh sna cluichí
Oilimpeacha do Dhaidithe na Nol-
lag! Dé Máirt @ 11.30in
RTÉ 1: ‘Béile na Féile i Washington

le Cathal Armstrong’ Agus an Nol-
laig ag druidim linn tugann an
príomhchócaire de bhunadh na
hÉireann, Cathal Armstrong, cead
isteach do cheamaraí ina bhialann,

Eve, le taifead a dhéanamh ar gach
rud.  Is príomhchócaire é Cathal a
d’oibrigh le Michelle Obama agus atá
ag iarraidh bia níos sláintiúla a chur
chun cinn i Meiriceá.  Dé Luain @
7.30in. 

TV3: ‘Ireland’s Biggest Scandal’ Clár
ina mbreithnítear ar na scannail is
mó in Éirinn le linn an Tíogair
Cheiltigh.  Beifear ag tarraingt ar
shaol an spóirt, na polaitíochta, an
ghnó agus na siamsaíochta.  Déar-
daoin @ 9in

Mise Raiftearaí - an Fíodóir Focal 

Treasa Bhreathnach 

B ’FHILE agus cumadóir
ceoil cumhachtach
clúiteach é Antoine Ó
Raiftearaí, a bhfuil meas
léirithe dó ar fud fad

Éireann agus an domhain sa lá atá
inniu ann, ach ní mar sin a bhí
tráth.  Is i gcré na cille atá sé leis na
blianta agus muid anois ag druidim
ar chomóradh 175 bliain ó fuair sé
bás, oíche Nollag na bliana seo.  Is
sa chlár teilifíse ‘Mise Raiftearaí –
An Fíodóir Focal’ a bheidh scéal a
shaoil chorraigh agus chon-
spóidigh le feiceáil ar TG4 ar Oíche
Chinn Bliana ag 7.45in.  

Cé gur rugadh an file agus scríb-
hneoir ildánach Antoine Ó
Raiftearaí i gceantar Choillte Mach
ní ann ach i Nua-Eabhrac a chuirfí
tús leis an gclár faisnéise drá-
maíochta, áit ar cuireadh peann le
pár, ceaptar, chun an dán clúiteach
‘Mise Raiftearaí’ a chumadh.  

Deir stiúrthóir an chláir, Seán Ó
Cualáin, “Tar éis an taighde atá
déanta againn don chlár seo is léir
nach é Antoine Ó Raiftearaí féin a
chum an dán cáiliúil ach gur
cumadh ar dtús i Nua-Eabhrac é.
Leanann muid scéal Raiftearaí ar
ais go hÉirinn agus muid ag iar-
raidh an fhírinne de shaol Raiftear-
aí a scagadh.  Cé gur cailleadh é 175
bliain ó shin, d’fhág sé marc mór ar
an tsaol.” 

Bhí na chéad cheithre líne den
dán úd le fáil ar an sean-nóta chúig
phunt agus cé go raibh an dán
céanna cáiliúil bhí neart eile a
chum sé féin a bhí iontach cáiliúil
chomh maith, ‘Eanach Dhúin’ agus
‘Cill Aodáin’ péire acu siúd.  

Bhíodh an fear ard, a chaitheadh

cóta fada bréidín agus brístí corda,
aitheanta dá cheol mar aon le
healaín na filíochta.  Is é an ceoltóir
aitheanta Aindrias de Staic duine
de na haisteoirí a thógann páirt
Raiftearaí sa chlár seo.  Rugadh
Tadhg Mac Dhonnagáin i gceantar
Choillte Mach chomh maith agus is
é atá ag iarraidh scagadh a
dhéanamh idir an béaloideas agus
na fíricí chun fíorscéal Raiftearaí a
aimsiú. Scríobh Raiftearaí go con-
spóideach faoin mbealach a raibh
gnáthmhuintir na tíre faoi chois ag
na Tiarnaí Talún Protastúnacha.  Is
ait, mar sin, nár scríobhadh aon
chuid d’fhilíocht Raiftearaí síos go
dtí gur chuir Lady Gregory iallach
ar Dhubhghlas de hÍde tabhairt faoi
thaighde ar shaothar Raiftearaí

agus na lámhscríbhinní uile a thab-
hairt le chéile. Ba mhac é de hÍde le
ministir Protastúnach agus níl
anseo ach léiriú amháin ar roinnt
de na nithe lena mbaineann
neamhréiteach a bhfuil léargas le
fáil orthu sa chlár. 

B’fhear taistil é Raiftearaí a bhí
caoch ón uair a bhí sé timpeall 8
mbliana d’aois, tar éis dó a radharc
a chailleadh leis an ngalar bolgach
céanna a mharaigh a mhuintir uile.
In ainneoin a shaoil chonspóidigh
bhí tionchar ag a chuid amhrán
agus dánta ar mhóruaisle na tíre
ach ní raibh éifeacht aige seo ar an
mbealach ar cuireadh é tar éis a
bháis.  Deir Seán Ó Cualáin, “Bhá-
saigh sé ar oíche Nollag ach bhí sé
de nós ag an am gan aon duine a

chur ar Lá Nollag.  Mar sin cuireadh
i lár na hoíche é, ar oíche Nollag.
B’fhéidir mar fhear taistil go raibh
easpa measa á thaispeáint dó
chomh maith.”  

Is comhlacht léirithe iad Sónta
Teoranta atá aitheanta mar
léiritheoirí ardchaighdeáin cláir
faisnéise agus é seo mar an chéad
uair dóibh iarracht a dhéanamh an
trá dhrámaíochta a fhreastal.  “Is
drámaíocht atá i gceist le timpeall
70% den chlár seo agus é mar thús
dúinn agus muid ag iarraidh dul i
dtreo na drámaíochta,” a deir Seán.
Tar éis na taithí atá faighte aige leis
an drámaíocht an mbeadh sé
muiníneach tabhairt faoin drá-
maíocht amach anseo?  “Bheinn
muiníneach dá mbeadh an

tacaíocht cheart ar fáil.  Tá sé táb-
hachtach go mbeadh na daoine
cearta timpeall ort, ó stiúrthóirí
cúnta go dtí an fhoireann ceamara
agus gach rannóg eile a bhíonn
bainteach le clár dá leithéid.  Dá
mbeadh sé sin i gceist ní bheadh
drogall ar bith orm.” 

Mar aon leis an drámaíocht beidh
scoth na n-amhránaithe mar ran-
npháirtithe sa chlár seo: Treasa Ní
Cheannabháin, Máirtín Tom
Sheáinín, Naisirín Elsafty,
Caitríona Ní Cheannabháin agus
Jimí Ó Ceannabháin.  I measc na
ndaoine eile a bheidh páirteach sa
chlár tá staraí áitiúil ó Mhaigh Eo,
an craoltóir agus aisteoir Máirtín
Jamesie Ó Flatharta, agus Nollaig Ó
Muraíle agus Gearóid Denvir.    

Bobailiní, coirséid, fean cleití ostraise
– seo chugainn an Bhuirlisc

Treasa Bhreathnach

Cé go bhfuil íomhá iontach
gnéasach leis an stíl
damhsa buirlisce, ní mar
sin a thosaigh sé.  Ceaptar
go bhfuil an focal buirlisc

bunaithe ar an bhfocal Laidine burra
a chiallaíonn beagán, nó ar an bhfo-
cal Spáinnise burla a chiallaíonn
scéal grinn.  

Téann stair an stíl damhsa siar sna
blianta agus is sa 16ú haois a ndear-
nadh tagairt ar dtús dó i litríocht na
Spáinne nuair a bhíothas ag
déanamh beag den rómáns. San 18ú
haois bhíodh seónna buirlisce mar
mhagadh ar cheoldrámaí cáiliúla cla-
saiceacha. Ní go dtí an 19ú haois déag
ar tháinig an stíl buirlisce a bhfuil
eolas againne air sa lá atá inniu ann
ar an saol. 

Is í Lisa Darling stiúrthóir an Irish
Burlesque School. Ba dhamhsóir
buirlisce í agus anois is córagrafaí í.
Deir sí, “Is le linn an Chéad Chogadh
Domhanda a tháinig borradh ar an
stíl damhsa buirlisce nuair a bhí
neart seónna buirlisce ar siúl do na
saighdiúirí chun ardú meanman a
thabhairt dóibh.  Bhí an t-uafás con-
spóide ag baint le buirlisc le linn an
chogaidh mar go raibh íomhá
ísealaicmeach aici agus go mbreath-
naíodh orthu mar sheónna do na
boicht.” Bhíodh scéal ag baint leis an
damhsa buirlisce i gcónaí agus deir
Lisa, “Ní bhaineann damhsóirí
buirlisce a gcuid éadaí díobh i gcónaí
le linn na seónna, rud nach dtu-
igeann daoine.  Tá leibhéal áirithe
smuttiness i gceist leis an stíl damh-
sa, ag brath ar an damhsóir, an seó nó
an scéal féin.  Caithfidh scileanna
áirithe a bheidh ag gach damhsóir
buirlisce mar go bhfuil sé uile
bunaithe ar theicnicí bailé (ballet).” 

Oileadh Lisa mar dhamhsóir bailé
agus chuaigh sí go Covent Garden ar
scoláireacht.  Chuaigh sí ar aghaidh
le bheith ina damhsóir i gcompántas
damhsóirí buirlisce go dtí gur bhain
sí barr a réime amach mar dhuine de
dhamhsóirí Crazy Horse i bPáras na
Fraince.  Is ceann de na seónna
cabaret / buirlisce is cáiliúla ar
domhan é seo agus bítear á eagrú
mar a bheadh compántas airm ann.
Ní ghlactar le mná ach ar airde
áirithe, de thomhas coime áirithe
agus fiú de thomhas áirithe ón nglúin
go dtí an choim.  I ndiaidh di sealan-
na a chaitheamh leis na seónna seo
tháinig Lisa ar ais agus bhunaigh sí
an scoil Éireannach buirlisce, an t-
aon cheann sa tír.  “Ar dtús,” a deir
Lisa, “bhí sé deacair stiúideo damhsa
a fháil.  Bhí orm cur ina luí ar Dance

Ireland gur ealaín a bhí sa stíl damh-
sa, ach tá tacaíocht láidir á tabhairt
acu dom anois.  Thosaigh mé amach
le timpeall seacht gcúrsa damhsa
agus bhí an oiread sin tóra orthu go
raibh liostaí feithimh agam.
Meascán ollmhór de dhaoine a
dhéanann na cúrsaí, an duine is óige
18 mbliana d’aois agus an bhean is
sine 60 bliain d’aois.  Bhí bean
amháin a rinne an cúrsa a bhí ag
obair in oifig an Taoisigh.  Shíl mé go
raibh duine éigin ag magadh fúm
agus mé ag fáil nótaí ríomhphoist ó
sheoladh gov.ie!  Is féidir le haon
duine damhsa buirlisce a fhoghlaim,
sin an rud is fearr faoi gur cuma cén
aois tú, cén cruth nó meáchan atá
ort.”  

Tá tábhacht faoi leith ag baint leis
an persona a thógann damhsóir
buirlisce orthu féin. Caithfidh siad
ainm stáitse a roghnú ar dtús agus
ansin bíonn éide faoi leith á
chaitheamh acu ag brath ar an seó
atá siad chun a dhéanamh.
Smaoinígí ar Dita Von Teese (Heather
Renée Sweet a fíorainm), Gypsy Rose
Lee (Rose Louise Hovick) nó Dirty
Martini (Linda Marraccini). Mar
shampla tá damhsóir amháin i
mBaile Átha Cliath a dhéanann seón-
na finscéalaíochta agus tá cultacha
Cochaillín Dheirg, Luaithríona agus
Tinker Belle aici.  Mar sin caithfear
infheistíocht a dhéanamh más
damhsóir tú, idir na coirséid,

bobailíní (tassles) agus an fearas
stáitse mar hataí, gairtéir, fean déan-
ta as cleití ostraise agus gach ní eile a
theastaíonn don seó.  “Ní hamháin
na mná a bhíonn mar dhamhsóirí
buirlisce, rud nach dtuigeann
daoine, bíonn roinnt fear mar
dhamhsóirí buirlisce chomh maith,”
a deir Lisa.   

Cé go bhfuil an chuid is mó de na
seónna buirlisce lonnaithe sna
cathracha móra mar an Cabaret
Social Club i mBaile Átha Cliath nó
áiteanna i gCorcaigh, i mBéal Feirste
agus i gCill Chainnigh, tá fás agus
borradh ag teacht ar an méid áitean-
na gur féidir leat teacht ar an
mbuirlisc.  Tá Lisa chun tús a chur
leis an gcéad chompántas buirlisce in
Éirinn a bheidh ag déanamh cam-
chuairte ó mhí Eanáir ar aghaidh mar
sin tá an scoil ag dul ó neart go neart.
Síleann Lisa, “Leis an mbuirlisc,
airíonn daoine i bhfad níos fearr agus
níos saoire agus bíonn i bhfad níos
mó spraoi agat ná mar a bhíonn ag an
gym.”  

Tá eolas ar ranganna buirlisce le
fáil ar
www.irishburlesqueschool.com. Tá
eolas ar an mbuirlisc fud fad na tíre le
fáil ar an bhfóram www.bur-
lesqueireland.com.  Beidh an Bur-
lesque Ball ar siúl i mBaile Átha
Cliath i mí an Mhárta agus is féidir
gléasadh suas mar na réaltaí buirlisce
is fearr leat.  

An tÁisaonad: Céard é féin?
Le déanaí, tá líon maith leabhair nua foilsithe ag an Áisaonad, i measc nithe eile. Ach céard é an tÁisaonad agus
cén obair a bhíonn ar bun acu? Labhair Meadhbh Ní Eadhra leis an mbainisteoir, Ciarán Ó Pronntaigh
Cathain ar bunaíodh
an tÁisaonad?
“Bunaíodh an tÁisaonad mar chuid
de Choláiste Mhuire, Béal Feirste,
sa bhliain 1998 agus buiséad faoi
leith aige,” a deir an tUasal Ó Pron-
ntaigh. “Roimhe sin bhí cuid den
fhoireann lonnaithe i scoil amháin
ach bhí rudaí teoranta ó thaobh
spáis agus airgid de agus rudaí
dubha is bána den chuid is mó a
rinneadh. Ó shin i leith tá An
tÁisaonad ag déanamh áiseanna atá
ar aon dul le háiseanna Béarla ó
thaobh caighdeáin de.”

Ceapadh Ó Pronntaigh, duine
d’iar-eagarthóirí Lá Nua, mar
bhainisteoir ar an Áisaonad ag
deireadh na bliana 2009. 

Thosaigh sé ag obair san Áisaon-
ad sa bhliain 2006 ar dtús, mar
eagarthóir.

Cé mhéad duine atá ar
an bhfoireann?
“Tá cúigear ag obair ann, ceathrar
lánaimseartha, mar atá, Bainisteoir,
Comhairleoir Oideachais, Jacaí de
Brún, Eagarthóir, Gabhán Ó
Dochartaigh, Teicneoir, Colm Mac
Aindreasa agus Riarthóir páirtaim-
seartha, Ciarán Ó Dornáin,” arsa Ó
Pronntaigh.

Deir sé gurbh iad na téarmaí
tagartha a bhí ag an Áisaonad ón
tús ná taighde a dhéanamh ar a
raibh ar fáil agus an t-eolas sin a
úsáid chun áiseanna den chéad
scoth a dhéanamh. 

“Bíonn dúshlán ann go ndéantar
na háiseanna is fearr atá de dhíth
agus chuige sin tá fócasghrúpa
againn do gach Eochairchéim agus
coiste comhairliúcháin ionadaíoch
a thugann treoir dúinn,” a
mhíníonn sé. 

“Bíonn múinteoirí páirteach i
ngach gné de dhéanamh na n-
áiseanna óna roghnú go dtí a
scríobh, aá dtriail agus aiseolas a
chur ar fáil dúinn agus iad in úsáid
sa seomra ranga. 

Dúshlán eile a bhíonn againn
daoine a choinneáil ar an eolas faoi
na rudaí uile atá againn. 

Úsáidimid litreacha, ríomhphost,
seimineáir, ár suíomh idirlín
(www.aisaonad.org) agus táimid
anois ar facebook
(www.facebook.com/aisaonad) sa
dóigh gur féidir le múinteoirí an
scéala is déanaí a fháil.”

Céard é a thuairim ar
chúrsaí 
foilsitheoireachta na
Gaeilge?
“Ó bheith ag obair ar Lá feicim táb-
hacht le nuachtán laethúil ach sin
ráite tá dhá nuachtán Ghaeilge
againn, rud ba chóir dúinn a cheil-
iúradh. Maidir le leabhair, tá níos mó
leabhair Ghaeilge amuigh ansin ná a
dtiocfadh liom a léamh agus sin mar
ba chóir dó a bheith. Tá rudaí maithe
ann chomh maith le rudaí nach
bhfuil chomh fiúntach sin ach sílim
go bhfuil éagsúlacht mhaith ann. Ó
thaobh na n-irisí de, tá baint agam
leis An tUltach. Is scéal cinnte go
mbíonn orainn aird a dhíriú ar an
phobal léitheoireachta i rith an ama
le freastal ceart a dhéanamh orthu,”
arsa Ó Pronntaigh.

Maíonn sé nach ndéanann an
tÁisaonad rud ar bith gan dul i
gcomhairle le múinteoirí agus le
comhairleoirí oideachais, más gá. 

“Sin cuid den phróiseas,” ar sé.
“Agus bíonn síormheasúnú ag dul ar
aghaidh ar rudaí atá déanta againn

sa dóigh go dtig linn freastal ar na
bearnaí. Cuid den aiseolas an díol
agus faoi láthair tá cúpla bearna sa
chatalóg de thairbhe go raibh díol
chomh mór sin ar roinnt áiseanna.
Ceann de na róil atá ag an Áisaonad
go gcuirimid oiliúint ar fáil ar an
dóigh is fearr leis na háiseanna a
úsáid agus comhairle ar an chur
chuige oideachais a bhíonn i gceist
leo.”

Tá cuma álainn ar na
leabhair nua atá 
foilsithe ag an 
Áisaonad. An bhfuil sé
sin tábhachtach?
“Nuair a bhíonn na háiseanna tar-
raingteach gleoite, cuireann na páistí
suim iontu,” a deir Ó Pronntaigh.
“Ach chomh maith leis sin is den táb-
hacht go mbeidh an teanga in oir-
iúint do leibhéal na bpáistí a bhfuil
sé dírithe orthu. Ceann de na rudaí
nua a bhfuilimid ag obair orthu faoi
láthair drámaí a mbeidh Foghlaim
Idirdhealraitheach Phearsantaithe i

gceist, is é sin le rá go mbeidh codan-
na den téacs ag leibhéil éagsúla sa
dóigh go dtiocfadh le gach duine
páirt a ghlacadh ann, bíodh siad ag
leibhéal ard nó giota níos laige.”

Cén áiseanna eile a
sholáthraíonn an
tÁisaonad?
“Bíonn a lán ábhar tacaíochta againn
a théann lenár n-áiseanna agus
bíonn sé sin ar fáil ar líne ar an
suíomh againn. Má tá ceol ag dul le
leabhar déanaimid an ceol a
thaifeadadh agus é a chur ar fáil
chomh maith. Ceann de na
móreisiúintí a bhí againn le gairid Ná
Leabhair Chainte: Céim ar Chéim atá
bunaithe ar an tsraith léitheoireach-
ta Céim ar Chéim. Ar aon diosca
amháin tá comhéadan ina dtig le
páistí dul trí 100 leabhar agus éis-
teacht le cainteoir dúchais á léamh,
líne ar líne nó leathanach ar
leathanach ar dhóigh idirgh-
níomhach,” a deir an Bainisteoir.
“Ceann de na tosaíochtaí a bhí
againn le tamall anuas ná Clár

Luathléitheoireachta. Tháinig an t-
éileamh ó na scoileanna a d’iarr
cineál de dhoras isteach ar na
scéimeanna léitheoireachta i ran-
ganna bhun na scoile. Tá na leabhair
á dtriail i scoileanna faoi láthair agus
tá súil againn go mbeidh toradh ar
an obair sa bhliain 2011. Mar chuid
den chlár sin tá an tsraith bheag
Túsfhuaimeanna.”

Tá an tÁisaonad 
lonnaithe i mBéal
Feirste. An mbíonn
mórán baint acu leis
an deisceart?
“De réir a chéile tá an líon áiseanna a
dhíolaimid ó dheas ag dul i méid
agus téann chóir a bheith an
leathchuid dá ndíolaimid ó dheas
anois. Chuige sin déanaimid iar-
racht, má bhíonn rogha ann, an
teanga a bheith in oiriúint an oiread
agus is féidir linn,” a deir Ó Pron-
ntaigh.

Tá tuilleadh eolais ar www.aisaon-
ad.org.

Ó chlé: Jacaí de Brún, Ciarán Ó Pronntaigh, Colm Mac Aindreasa agus Gabhán Ó Dochartaigh, cuid d'fhoireann an Áisaonaid.

NODANNA
TRASNA
1 Ní bhíonn an duine cliste seo gan a lochtanna, deirtear (4)
3 Níos fearr ná, nó ag fáil an láimh in uachtar ar... (4)
5 Éan, préachán, ní maith le feirmeoirí é (3)
7 Poll (4)
8 Tá sé ar bharr an tí (4)
9 Imigh ó phríosún gan cead (4)
10 Míorúilt (5)
12 Toradh..cathaíodh Adamh leis seo (3)
13 Turas (7)
15 Is as an chuid seo den bhó a thagann an bainne (3)
17 Eagraíocht a chaomhnaíonn an timpeallacht tógtha... An ______ (6)
20 A mhalairt ar 'beag' (4)
21 Cuirtear seo sa talamh sula bhfásann barr nó bláthanna (4)
22 Múinteoir (4)
25 Ceann amháin (3)
26 Anonn as -----; anseo agus ansiúd (5)
27 Scríobhann tú leis seo ar chlár dubh (5)
28 Duine atá páirteach i gcoiste nó eagraíocht (4)
30 Scéal nach féidir a insint do dhaoine (3)
31 Rud nó seirbhís úsáideach (3)

SÍOS
1 Rith, mar a bheadh capall ag rith (5)
2 An lá atá thart (4)
3 Crochtar cinn daite ar chrann Nollag, mar shampla (6)
4 Créatúr na mara a fhaightear san Aigéan Artach (3)
5 Ardchathair na hÉireann, Baile Átha ------ (6)
6 Teaghlach sicíní mar shampla (2)
10 Go leor ar fáil, gan aon easpa díobh (10)
11 Foirgneamh ina mbíonn daoine ina gcónaí; áras (5)
12 Nua - toradh réidh le hithe mar shampla (2)
14 Lastar agus caitear tobac san fhoirm seo (6)
16 An duine a thagann isteach in oifig i do dhiaidh (8)
17 Mothúchán brónach do dhuine (4)
18 Bíonn sé deacair a thiomáint gluaisteán nuair atá an aimsir seo 

ann (3)
19 Gréasán, líon (7)
23 Foilseacháin daite a thagann amach go seachtainiúil nó go míosúil
(5)
24 Clúdach ar dhroim caoirigh (5)
27 Seasann muid ar phéire acu seo (3)
29 24 uair a chloig (2)

Crosfhocal  17.12.2010

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
16 Nollaig, 2010 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
10.12.2010
Buaiteoir na Seachtaine seo: 
Padhraic Ó Duinn, 
10 Tuskamore avenue, Rosslare
Harbour, Co. Wexford. 

Indreabhán, Conamara, Co. na Gaillimhe. Tel. +353-91-593307
www.cic.ie

Aighneachtaí faoin 
Dréachtphlean Náisiúnta chun 
Feabhas a Chur ar Litearthacht 

agus Uimhearthacht i Scoileanna

Tá Feabhas ar Litearthacht agus Uimhearthacht do
Pháistí agus do Dhaoine Óga, Dréachtphlean Náisiúnta
chun Feabhas a Chur ar Litearthacht agus
Uimhearthacht i Scoileanna, foilsithe ag an Roinn
Oideachais agus Scileanna.  Tá an Dréachtphlean le fáil
ar shuíomh gréasáin na Roinne, www.education.ie.

Tá aighneachtaí faoin bPlean á lorg roimh 31 Eanáir
2011 uathu siúd go léir a chreideann go bhfuil 
ionchcur le déanamh acu.  Foilseofar na 
haighneachtaí scríofa go léir. 

Is féidir leat aighneacht a sheoladh tríd an ríomhphost
chuig literacynumeracy@education.gov.ie nó tríd an
bpost chuig:

An Rúnaí,
Grúpa Feidhmithe don Litearthacht agus 
Uimhearthacht Náisiúnta,
An Roinn Oideachais agus Scileanna,
Sráid Maoilbhríde, 
Baile Átha Cliath 1. 

Is féidir leat chomh maith tuairim a fhágáil ar ár líne
tiomanta ag 01 8896768.  

Baineann tábhacht leis an litearthacht agus
uimhearthacht. Cuir do thuairimí féin in iúl dúinn.

Bíodh Eolas agat ar do 
Chearta: Dócmhainneacht
agus iomarcaíocht

Ceist: Tá m’fhostóir imithe faoi leachtú. Níor tugadh fógra dom agus tá pá ag dul
dom don mhí roimhe seo. An bhfaighidh mé íocaíocht iomarcaíochta agus cad faoin
bpá agus faoi laethanta saoire nach bhfuil tógtha agam atá ag dul dom? 

Freagra: Faoin Scéim um
Íocaíochtaí Iomarcaíochta tá
gach fostaí incháilithe i dteide-
al íocaíocht chnapshuime má
dhéantar iomarcach é/í. 

Tá tú i dteideal pá iomar-
caíochta reachtúil dhá sheach-
taine in aghaidh na bliana
seirbhíse, agus seachtain
bhreise curtha leis, faoi réir
uasteorainn ar an ollphá
seachtainiúil (€600).  Má tá
d’fhostóir dócmhainneach íoc-
far an tsuim iomlán ón Scéim
um Íocaíochtaí Iomarcaíochta
(cuid den Chiste Árachais
Shóisialaigh). Go ginearálta ní
dhéantar é seo go dtí go mbei-
dh iarratas déanta ag an leach-

taitheoir le hiarratas comhlá-
naithe ar Dheimhniú Iomar-
caíochta RP50.  

Faoin Scéim um Íocaíochtaí
Dócmhainneachta (scéim ar
leithligh, atá ina cuid den
Chiste Árachais Shóisialaigh
freisin),  tá tú i dteideal
íocaíocht a fháil i leith na dtei-
dlíochtaí eile (lena n-áirítear pá
gan íoc, íocaíocht in ionad
fógra agus aon phá saoire atá
ag dul duit ) – sa chás go bhfuil
d’fhostóir dócmhainneach de
réir an dlí nó tar éis bás a fháil.
Ní féidir éilimh faoin scéim seo
a phróiseáil ach amháin má tá
cuideachta dócmhainneach de
réir an dlí (faoin Acht um Cho-

Aighneachtaí á lorg
don Dréachtphlean
Náisiúnta
Meadhbh Ní Eadhra

Tá Dréachtphlean Náisiúnta
chun Feabhas a chur ar
Litearthacht agus Uim-
hearthacht i Scoileanna foil-
sithe ag an Roinn Oideachais
agus Scileanna, agus tá aigh-
neachtaí faoin Dréachtphlean
á lorg faoi láthair. An spriocd-
háta d’aighneachtaí ná 31
Eanáir 2011, agus beidh fáilte
roimh aighneachtaí ó dhuine
ar bith a chreideann go bhfuil
ionchur le déanamh acu. 

Is féidir na haighneachtaí a
sheoladh tríd an ríomhphost

chuig literacynumeracy@edu-
cation.gov.ie nó sa phost chuig
An Rúnaí, Grúpa Feidhmithe
don Litearthacht agus Uim-
hearthacht Náisiúnta, An
Roinn Oideachais agus
Scileanna, Sráid Mhaoilbhríde,
Baile Átha Cliath 1. 

Foilseofar na haighneachtaí
scríofa go léir. Chomh maith
leis sin, tá an tríú rogha ann, is
é sin glaoch a chur ar 01
8896769 agus do thuairim a
thabhairt. Is féidir an Dréacht-
phlean féin a léamh ar
shuíomh gréasáin na Roinne,
www.education.ie.  

saint Fostaithe (Dócmhain-
neacht Fostóirí), 1984) agus
má tá “oifigeach ábhartha”
ceaptha – glacadóir nó leach-
taitheoir de ghnáth a dhéan-
faidh na héilimh a dheimhniú.  

Tá uasteorainn leis an méid
is féidir a íoc ón gCiste
Árachais Shóisialaigh faoin
Scéim um Íocaíocht
Dócmhainneachta, áfach. Is
ionann an uasteorainn faoi
láthair agus €600 in aghaidh
na seachtaine le haghaidh tei-
dlíochtaí bunaithe ar phá. Tá
teorainn pá ocht seachtaine
ann freisin le haghaidh riaráistí
pá, pá breoiteachta nó pá
saoire. Tá íocaíochtaí faoin
scéim incháinithe ar an
ngnáthbhealach. 

Áireofar iarmhéid ar bith atá
dlite duit mar cheann d’fhi-
acha fabhracha na cuideachta.
Ciallaíonn sé seo go mbeidh tú
i do chreidiúnaí fabhrach sa
leachtú. Beidh cibé acu an
bhfaighidh tú an t-airgead seo
ina iomláine nó i bpáirt ag
brath ar na sócmhainní atá
fágtha tar éis leachtú an ghnó. 

Ba chóir duit teagmháil a
dhéanamh le leachtaitheoir na
cuideachta le faisnéis a fháil.

Féadann tú teagmháil a
dhéanamh freisin leis an
tSeirbhís Faisnéise um Chear-
ta Fostaíochta de chuid an
Údaráis Náisiúnta um Chearta
Fostaíochta ag Íosghlao 1890
80 80 90 nó nera.ie nó le Ran-
nóg na nÍocaíochtaí
Dócmhainneachta sa Roinn
Fiontar, Trádála agus
Nuálaíochta i dTeach Mhic
Dhaibhéid, 65a Bóthar Ade-
laide, Baile Átha Cliath 2.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seirbhís shaor in
aisce agus faoi rún ar fáil don
phobal.  Tá faisnéis le fáil
freisin ar líne ag citizensinfor-
mation.ie agus ón tSeirbhís
Teileafóin um Fhaisnéis do
Shaoránaigh, Íosghlao 1890
777 121.



Foréigean - Violence
Imeaglach - Intimidating
Achomharc - Appeal
Dibírt - Expulsion
An tSeirbhís Náisiúnta Tacaíochta Iom-
praíochta - National Behaviour Support Service
Toirmeascach - Disruptive
Aontas Múinteoirí na hÉireann- Teachers’
Union of Ireland

Gluais

Ceisteanna Léamhthuisceana
1.Céard a léiríodh sna suirbhéanna?
2.Déan cur síos ar an chás a bhí sna meáin in
2006.
3.De dheasca foréigin agus daltaí toirmeas-
cacha céard a bheartaigh an tAire Oideachais
Mary Hanafin?

Ceisteanna

www.gaelsceal.ie

  Tá iompar toirmeascach ann níos minice de
dheasca an chúlú eacnamaíochta agus na
gciorruithe oideachais, dar le hAontas Múin-
teoirí na hÉireann. Déan plé ar an ráiteas sin.

Plé sa rang
An aontaíonn sibh lena raibh le rá ag an Uachtarán ag
searmanas soilse na Nollag?

Plé sa rang

Scéalta na Réaltaí,
Spórt na nÓg, 
Cúltaca agus 
Ár Scéal Féin

Daltaí ag déanamh
ionsaí ar mhúinteoirí

Léiríonn an t-ionsaí a rinneadh ar
phríomhoide i Luimneach an tseachtain seo
caite go dtarlaíonn an foréigean ag leibhéal
na bunscoile féin. Briseadh srón
príomhoide Scoil Mhuire na mBuachaillí i

Luimneach nuair a rinne dalta ionsaí uirthi. Cuireadh
an buachaill a rinne an t-ionsaí ar fionraí. Cuireadh fios
ar na Gardaí ach ní féidir é a chúiseamh mar gheall ar a
aois. Léiríonn an t-ionsaí seo go mbíonn múinteoirí
áirithe faoi bhagairt ina gcuid oibre. Ní tharlaíonn an
oiread céanna ionsaithe ag an mbunleibhéal agus a
tharlaíonn ag an dara leibhéal.

Rinne Aontas Múinteoirí na hÉireann suirbhé níos
luaithe i mbliana. Sa suirbhé dúirt 81% de mhúinteoirí
gur ualach breise orthu a bheith déileáil le cúrsaí
smachta le cúig bliana anuas. Léiríodh go raibh múin-
teoirí iar-bhunscoile ag fulaingt mar gheall ar iompar
bagrach agus imeaglach daltaí. 

Bhí cás ar leith a bhain le dalta ceithre bliana déag
d’aois sna meáin náisiúnta in 2006 nuair a bhagair sé ar
a mhúinteoir le casúr. Díbríodh an dalta ón scoil ach tar
éis dó achomharc a lorg ar an gcás ligeadh isteach sa
scoil an athuair é. Bhí an buachaill atá i gceist ag
freastal ar scoil i gCúige Mumhan.  Sháigh an buachaill
seo dalta eile le peann agus fuarthas scian ina sheilbh
agus é ar scoil.   Tar éis an cháis seo, agus cásanna eile
foréigin, bheartaigh an tAire Oideachais ag an am,
Mary Hanafin, ar reachtaíocht a leasú ionas go mbeadh
riachtanais phobal na scoile san áireamh in achomhairc
faoi dhíbirt daltaí. Bunaíodh an tSeirbhís Náisiúnta
Tacaíochta Iompraíochta chun déiléail le daltaí
toirmeascacha agus foréigneacha. Tá an tSeirbhís
Náisiúnta Tacaíochta Iompraíochta i bhfeidhm in 62
scoil ar fud na tíre.Tá iompar toirmeascach le feiceáil
níos minice i measc daltaí de dheasca an chúlú eacna-
maíochta agus na gciorruithe oideachais, dar le Aontas
Múinteoirí na hÉireann.

Thug an tUachtarán Máire Mhic Giolla Íosa
cuireadh do chéad duine óg chuig searmanas
soilse na Nollag ag Áras an Uachtaráin an tseach-
tain seo caite. Dhear na páistí a gcuid réaltaí féin le
teachtaireacht phearsanta faoin tsábháilteacht ar

bhóithre agus cuireadh ar chrann Nollag speisialta iad in Áras
an Uachtaráin. Labhair an tUachtarán faoin tsábháilteacht ar
bhóithe um Nollaig ag an searmanas: “Níl aon chiall lena
bheith ag tiomáint ar bhealach leithleasach agus ní féidir linn
glacadh leis inár sochaí mar go gcuirtear beatha tiománaithe,
paisinéirí agus úsáideoirí eile na mbóithre i mbaol. Impím ar
dhuine ar bith a bhfuil eolas acu ar iompar den chineál seo an
scéal a chur in iúl do na Gardaí agus diúltú glacadh leis an iom-
par seo. Má tá tú ag tiomáint
cairr, más óg nó sean atá tú,
is tusa féin atá go hiomlán
freagrach as do chuid iom-
pair. “Tarlaíonn beagnach
gach timpiste bóthair mar go
bhfuil duine leithleasach nó
amaideach nó míchúramach
agus drochoiliúint faighte
acu.”

Leithleasach - selfish
amaideach – foolish, 
stupid

Gluais

Béim ag an Uachtarán
ar shábháilteacht ar
bhóithre an Nollaig seo



Scéalta na Réalta

Hi agus fáilte go PopNuacht na seachtaine
ar Raidió Rí-Rá, liomsa Síne Nic an Ailí!

Tá an Nollaig ag teannadh orainn
agus tá na réaltaí móra ag
déanamh a gcuid le cabhrú le
carthanais éagsúla i mbliana.

Léirigh an rapcheoltóir Kanye West go
bhfuil scileanna
ceoil agus ealaíne
aige nuair a
chabhraigh sé leis
an scéim
bhliantúil Wrap To
Rap i Nua Eabhrac
le déanaí mar
shampla! Bhronn
an t-ollmhargadh Meiriceánach Wal-Mart
2,000 bronntanas ar an gcarthanas le tab-
hairt do pháistí altrama um Nollaig agus
chabhraigh Kanye len’iad a chlúdach.
Ghlac leithéidí Dakota Fanning, David
Arquette agus na deartháireacha Jonas
páirt san Elephant Project freisin chun aird
agus airgead a bhailiú don Chumann
Alzheimer, áit go raibh grianghraf sínithe
den réalta le bréagán eilifinte á dhíol trí
cheant ar eBay. Ach níos fearr fós, tá ár
mbuachaillí Éireannacha féin ag filleadh
abhaile le hairgead a bhailiú don Dublin
Simon Community agus Temple Street
Children’s Hospital go luath. Tá ceol-
choirm bheag chaidreamhach á casadh ag
The Script san Olympia i mBaile Átha
Cliath ar an 17 Nollaig ar son an dá chúise
maithe seo. Cuirfidh sé seo gliondar croí ar
a gcuid leantóirí nár éirigh leo ticéid a fháil
don ollghig a bheidh acu sa Stad Aviva an
bhliain seo chugainn. Muidne ina measc!

Táimid go léir ar bís anseo i bPop-
Nuacht ó chualamar go bhfuil na
Gleeks ag teacht ar cuairt
chugainn! Chuala sibh i gceart

muid, tá na haisteoirí ón gclár teilifíse Glee
ag dul ar an mbóthar chun grá don cheol
agus don chanadh a scaipeadh ar fud an
domhain arís i 2011. Tosóidh an cham-
chuairt Eorpach i Manchain i mí an Mhei-
thimh sula sroicheann siad Éire le dhá seó
san O2 i mBaile Átha Cliath i mí Iúil. Bhí
camchuairt na bliana seo caite i Meiriceá
an-rathúil, agus leis an seó iontach a chuir
siad ar fáil dúinn ar an X Factor le déanaí,
tá sé soiléir go mbeidh camchuairt spleo-
drach eile acu i mbliana. Ní muidne
amháin atá gafa le Glee áfach; tá sé cloiste
againn go bhfuil Anne Hathaway ag iar-
raidh páirt a ghlacadh sa chlár! Tá an réalta
an-chinnte faoi gcarachtar atá uaithi a
léiriú sa tsraith freisin agus dúirt sí go
bhfuil sí ag iarraidh ról ann mar aintín Kurt
Hummel. Tá máthair Kurt sa chlár marbh
agus tá Anne ag iarraidh páirt deirfiúr óg a
mháthar a ghlacadh. Is cosúil go bhfuil an
taighde ar fad déanta aici di féin!

Buíochas le Gina Ní Chathasaigh as
scéalta na seachtaine seo.

Éist leis an bpopnuacht seo mar Audio
MP3 nó íoschóipeáil anseo é

I gcomhair le Gael Linn  
TÁ Gaelscéal i gcomhair le Screenway ag tabhairt seans
duitse iPod Shuffle a bhuachan. Tá muid ag iarraidh
scéalta nuachta ó do cheantar. Is féidir iad a chur
chugainn mar alt nuachta, podchraoladh nó físeán.
Piocfaidh muid an chuid is fearr le foilsiú ar an
nuachtán agus le cur ar ár suíomh gréasán gach seach-
tain. Buafaidh an ceann is fearr duais gach seachtain
agus beidh na buaiteoirí seachtainiúil san áireamh le
haghaidh duais mhór a bhuachan ag deireadh na
scoilbhliana, scoláireacht do cheann do Choláistí
Samhraidh Gael Linn. D’fhéadfá scéal a dhéanamh faoi

rud éigin atá ag tarlú i do scoil, i do cheantar, sna
clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar siúl
nó duine a bhfuil rud faoi leith bainte amach, nó ar siúl
acu. Cibé ceann acu é, teastaíonn bhur scéalta uainn! Ní
mór ailt nuachta a bheith idir 200-300 focal agus
físeáin nó podchraoltaí a bheith idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar cheannt eideal air.

Is féidir iarratais a chur sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal,

Co, na Gaillimhe.

Comórtas Nuacht na nÓg

B’fhéidir go bhfuil Will Smith
ag dul in aois ach táimid
anseo i bPopNuacht sásta
nach bhfuil tallann an Fresh

Prince ag dul amú! Tá triúir páistí ag
Will agus a bhean chéile Jada Pinkett
Smith agus bhí mac amháin leo, Jaden
Smith, le feiceáil ag aisteoireacht taobh
lena athair sa scannán The Pursuit Of
Happyness i 2006. Bhí an phríomh-
pháirt ag Jaden sa scannán The Karate
Kid níos luaithe i mbliana freisin, scan-
nán ina raibh laoch an karate Jackie
Chan ina theannta mar mháistir Kung
Fu agus saothar go ndearna Will agus

Jada léiriúchán air. Agus níl sé ach 12
bhliain d’aois! Ach má tá bua na hais-
teoireachta tugtha leis ag Jaden, tá bua
ceoil a hathar tugtha léi ag an gcailín óg
Willow Smith. Tá singil nua dar teideal
Whip My Hair eisithe aici agus tá an t-
amhrán tar éis léimt go barr na
gcairteacha! Chas sí beo ag oscailt mhór
an LA Kings Holiday Ice le déanaí
freisin, áit gur lasadh na soilse Nollag
agus gur chaith sí sínte gruaige déanta
de chánaí milseoige. Tá tallann agus stíl
den scoth ag an gcailín seo agus níl sí
ach 10 mbliana d’aois – cé chreidfeadh
é?!



Cúltaca Ceannlínte Nuacht na nÓg Tá Nuacht na nÓg le fáil i bhfoirm
podchraoladh gur féidir úsáid ó thaobh cluastuisceana de nó
do dhaoine le riachtanais speisialta. Íoslódáil é ag
www.gaelsceal.ie/oideachas

Is doiciméad atá sa choinbhin-
siún seo ina ndéantar cur síos
soiléir ar chearta daonna. Shínigh
Éire an coinbhinsiún sa bhliain
1990. Ciallaíonn sé seo go n-aith-
níonn rialtas na hÉireann go bhfuil
cearta speisialta ag páistí agus go
gcaithfear iad a chosaint.

Tá 54 airteagal sa choinbhinsiún.
Is féidir achoimre a dhéanamh
orthu de réir an cheithre réimse seo
a leanas: 

Cearta maireachtála - Baineann
na hairteagail seo le cearta
bunúsacha an linbh m.sh. bia,
éadaí, foscadh.

Cearta Cosanta - Tá sé táb-
hachtach go mbeadh an deis ag
leanbh maireachtáil i dtimpeallacht
atá sábháilte.

Cearta Forbartha – Tá sé de
cheart ag gach leanbh a gcumas
iomlán a fhíorú. Leagann an chuid
seo den doiciméad síos an ceart atá
ag páistí ar oideachas agus súgradh.
Tuilleadh eolais le fáil faoin ábhar
seo ag
www.gaelsceal.ie/oideachais

OSSP Coinbhinsiún na
Náisiún Aontaithe um
Chearta an Linbh  

Buaiteoir i gcomórtas
Nuacht na nÓg 
Mo Chuid
peataí

Sinéad is ainm dom. Tá mé i mo chonaí i
gCasla i gContae na Gaillimhe. Tá mé deich
mbliana d’aois.

Tá go leor peataí agam sa mbaile. Tá gab-
har agam agus madraí beaga Jack Russell
agus cúnna. 

I mí Mheán Fómhair bhí coileáin ag mo
dhá mhadra, Bhí ceithre choileán Jack Rus-
sell ag mo mhaidrín Lucy, agus bhí naoi gcú
bheaga ag mo mhadra Rose.

Nuair a bhí an coileán is lú a bhí ag Lucy
dhá sheachtain ar an saol, fuair sé bás. Bhí
mé an-bhrónach mar bhí an coileán beag sin

go hálainn. Is breá liom an dath a bhí air.
Dhíol mo dheartháir péire de na madraí

beaga eile Jack Russell.
Tá an naoi gcú bheaga agam i gcónaí.

Tugaim bainne agus arán do na madraí beaga
gach lá. Tugaim amach ag spraoi sa ghairdín
iad, ach tá na laethanta sioctha agus tá
sneachta ann. Bíonn sé an-fhuar do na
madraí óga. 

Siúcra an t-ainm atá ar an ngabhar atá
agam. Tá dath bán air. Fuair m’athair ó uncail
le mo chara é. Tá an gabhar bliain d’aois. Is
breá leis a bheith ag dul timpeall agus tim-
peall, ach anois caithfimid é a chur isteach sa
scioból mar tá an aimsir an-fhuar. Is breá
liom a bheith ag spraoi le mo chuid peataí
ach bíonn said i gcónaí ag rith gach áit agus ní
féidir breith orthu.  
Sinéad Ní Chonghaile, 
Casla,
Co na Gaillimhe.

Buaiteoir Comórtas Safetymate
Beití Ní Bhriain, Ballygowna N.S, Killuvullen, Co. Chorcaigh

OSPS Ag ithe
go sláintiúil
Na buntáistí a bhaineann le bheith ag ithe go sláintiúil
• Mothaíonn tú go maith
• Bíonn níos mó fuinnimh agat
• Ní bhíonn an iomarca meáchain ort
• Laghdaíonn sé an baol go dtiocfaidh galar ort
mar ailse, diaibéiteas, galar croí agus dúlagar

Léaráid den phirimid bia le fáil ar líne ag
www.gaelsceal.ie/oideachas

Gaeilge Cluiche ranga
Tóraíocht Taisce
Seo leagan éagsúil den chluiche Tóraíocht
Taisce. Beidh deis ag na daltaí neart cainte a
dhéanamh agus idirghníomhú lena chéile.
Tóraíocht pictiúr
Caithfidh ná foirne pictiúir díobh féin nó de
dhaoine eile a bhailiú in áiteanna agus i
gcásanna difriúla. Níl deireadh leis an méid
pictiúr difriúil a d’fhéadfadh duine a thógáil. 
Na rudaí a bheidh ag teastáil ná :
• Ceamara digiteach
• Liosta do gach foireann de dhaoine,
rudaí nó áiteanna.
Is seo dhá leagan dhifriúla don chluiche
tóraíocht taisce. Cruthóidh an cluiche seo
neart comhrá agus idirghníomhaíocht sa rang!
Tóraíocht pictiúir
Sa leagan seo de thóraíocht taisce caithfidh ná
foirne pictiúir a bhailiú dóibh féin nó do
dhaoine eile in áiteanna agus cásanna difriúil.
Níl deireadh leis an méid pictiúir dhifriúil a
d’fhéadfadh duine a thógáil. 
Na rudaí a bheidh ag teastáil ná:
• Ceamara digiteach
• Liosta de dhaoine/ rudaí nó 

áiteanna don fhoireann.



SpórtDo scéal féin Ba bhreá linn bhur scéalta a chloisteáil. Má tá ócáidí,
imeachtaí nó aon rud mar sin ar siúl agaibh, bí i dteagmháil linn. 
Cur nuacht , pictiúir agus ábhar eile chugainn ag nuacht@gaelsceal.ie

Agallamh le Dara Egan, imreoir
iománaíochta do Thiobraid Árann

Cén uair agus cén fáth ar
thosaigh tú ag imirt
iománaíochta?
Thosaigh mé ag imirt iománaíochta nuair a
bhí mé dhá bhliain déag d'aois. Bhí mo
dheartháir Colm ar fhoireann mionúr Thio-
braid Árann ag an am agus chuaigh mé ag
traenáil leis agus le mo Dhaid agus le mo
dheartháir eile, Cathal, i gCill an Daingin, an
áit ar rugadh mé. Bhí an-suim ag mo chlann
san iománaíocht. D'imir mo Dhaid agus mo
bheirt dheartháir le Tiobraid Árann ag am
éigin.

Cén cluiche is mó a bhfuil
cuimhne agat air agus
cén fáth a bhfuil cuimhne
agat air?

An cluiche is fearr liom ná cluiche ceannais
idirmheánach an chlub i gcoinne Charraig
Seac ó Chill Chainnigh in 2004 i Staid Sem-
ple. Bhí Richie Power, John Tennyson,
Michael Rice agus John Dalton ag imirt leo
agus bhí siad ar fheabhas agus le trí nóiméad
fágtha bhí siad trí phointe chun tosaigh.
Bhris Dan Hackett, captaen m'fhoirne, a chos
agus bhí sé go huafásach. Ansin taobh istigh
de thrí nóiméad fuaireamar dhá chúl agus
cuilín agus bhuaigh muid an cluiche le trí
phointe. Bhí muid ar an bhfoireann
idirmheánach is fearr in Éirinn an bhliain sin
agus tá sé ar fheabhas rud a bhuachaint le do
chlub agus le do chairde mar is é sin an áit ar
thosaigh sé.

Cén comhairle a thab-
harfá do dhaoine óga ar
mhaith leo iománaíocht
a imirt dá gcontae?
Bí ag imirt. Gach lá sa scoil, sa mheánscoil

agus sa choláiste. Déanann tú cairde ion-
tacha i gCLG. Tá sé ar fheabhas, nuair a
bhíonn tú ag siúl timpeall an tsráidbhaile nó
do bhaile féin, a bheith ag pucáil agus ag
imirt leis an sliotar.

Is cainteoir Gaeilge thú.
Céard é an buntáiste a
bhain leis an Ghaeilge i
saol na hiománaíochta?
Is breá liom an Ghaeilge agus tá sé go deas a
bheith ábalta agallamh agus píosa cainte a
dhéanamh tar éis na gcluichí. Rinne mé
cúpla agallamh le TG4 agus RnaG agus is
breá liom é. Tar éis Chluiche Ceannais na
hÉireann bhí mé ag caint le Seán Bán ar RnaG
ar son fhoireann Thiobraid Árann agus fuair
mé an-buzz uaidh sin.

Buiséad dian ar spórt na hÉireann
Tá pobal spóirt na hÉireann

buailte go dona ag buiséad na
bliana seo. Tá siad le €23.5 a
chailleadh. Ní chuirfear ach
€91.5 milliún ar fáil le

haghaidh gníomhaíochtaí éagsúla spóirt i
gcomparáid le €115 milliún anuraidh. Tá
5% de mhaoiniú na Comhairle Spóirt gear-
rtha. Is é ciste iomlán na Comhairle don
bhliain seo chugainn €46.9 milliún . Tá an
Chomhairle freagrach as maoiniú a chur
ar fáil trí dheontais ardfheidhmithe, tríd
an gCiste Comhpháirtíochta Spóirt agus
trí dheontais d’eagrais náisiúnta rialaithe
spóirt. Dea-scéal amháin a bhí sa
bhuiséad go bhfuil €5 milliún curtha ar
leataobh le haghaidh oibre ar Champas
Náisiúnta Spóirt i mBaile an Aba.mBaile
an Aba.

deontais ardfheidhmithe - high per-
formance grants
Ciste Comhpháirtíochta Spóirt -
Sports Partnership Fund
eagrais náisiúnta rialaithe spóirt –
national sports governing bodies

Gluais

Céard é bhur gcuid tuairimí faoin
tionchar atá ag an mbuiséad ar
phobal spóirt na hÉireann?

Plé sa rang

Dúshlán mór roimh imreoirí cispheile Maigh Cuilinn 

Gráinne McElwain

Filleann na foirne cispheile
ar an Superleague an
deireadh seachtaine seo
tar éis Chomórtas an
Choirn an deireadh seach-

taine seo caite.  Beidh foireann
cispheile na bhfear as Maigh Cuilinn
ag dul go Cluain Tarbh i mBaile Átha
Cliath amárach agus imreoidh siad
in aghaidh Chill Easra 11890 atá ar
bharr shraith an tuaiscirt. Seo dúsh-
lán thar a bheith mór dóibh mar níl
ach cluiche amháin as deich gcinn
buaite ag fir na Gaillimhe i gcom-
paráid le Cill Easra 11890 nach bhfuil
aon chluiche caillte acu go dtí seo.

Seo an chéad bhliain ag Maigh
Cuilinn a bheith páirteach sa Super-
league tar éis dóibh an Corn Náisiún-
ta agus Sraith a hAon a bhuachan

anuraidh. Chaith siad deich mbliana
sa roinn sin agus roimhe sin, d’imir
siad sa tsraith idirmheánach. Is
foireann óg iad le naonúr acu faoi 22
bliain agus, as sin, d’imir seisear faoi
aois d’fhoireann na hÉireann. Tá
taithí acu chomh maith le beirt
Mheiriceánach, Nate Fritsch agus
Puff Summers, agus fear as an Lio-
tuáin, Mindougas Kurchenkovas, ag
imirt leo. 

Bhí bua maith ag Cill Easra 11890
an tseachtain seo caite in aghaidh
UCD Marian (77-54), ach luaigh cóit-
seálaí na foirne Mark Keenan ina
dhiaidh, “Bhí mé sásta leis an tais-
peántas sa chéad leath ach ní raibh
muid chomh maith sin sa dara leath.
Beidh orainn obair ar sin don
chluiche deireanach roimh an Nol-
laig”.

Feicfear chomh maith Belfast Star
sa bhaile in aghaidh Bhord Gáis Nep-
tune agus beidh na UL Eagles ag iar-
raidh fanacht ar bharr shraith an
deiscirt agus iad sa bhaile in aghaidh
UCD Marians. 

Ar an Domhnach beidh Ulster
Elks, a chaill amach amach in

aghaidh Belfast Star an tseachtain
seo caite, sa bhaile in aghaidh UCC
Demons ó Chorcaigh. 

I sraith na mban, casfaidh Water-
ford Wildcasts agus Team Mon-
tenottte Hotel Chorcaí le chéile. Is ar
bharr na sraithe atá foireann Chorcaí
faoi láthair le 15 pointe acu. Beidh
Cill Easra 11890 na mban agus Mete-
ors in aghaidh a chéile i gCluain
Tarbh agus imreofar an cluiche seo
roimh chluiche na bhfear,  an t-aic-
sean ag tosnú ag a ceathrú tar éis a
sé.

Ar an Domhnach ba chóir go
mbeadh cluiche den scoth againn
nuair a bheidh UL agus DCU Mercy
ag imirt in aghaidh a chéile. Bhuaigh
UL a gcéad chluiche i mBaile Átha
Cliath an deireadh seachtaine seo
caite in aghaidh Chill Easra 79-52
agus fuair DCU an lámh in uachtar ar
Oblate Black Forge Dynamos 81-43.
Bí ag faire amach do Michelle Fahy
agus Natalie Taylor ó UL a fuair 22
agus 21 pointe faoi seach. 

Tá clú ar chosaint DCU Mercy agus
ba cheart go mbeadh cluiche crua
eatarthu mar sin.

Peileadóirí is fearr
i bPeil na mBan le
deich mbliana
anuas roghnaithe
Gráinne McElwain

BHÍ OÍCHE mhór den scoth ar siúl i
bPáirc an Chrócaigh ar an Chéadaoin
chun páirtnéireacht deich mbliana
idir TG4 agus Cumann Peil Gael na
mBan a cheiliúradh. Ainmníodh na
peileadóirí is fearr le deich mbliana
anuas agus bhí an chéad fhéachaint
ag na daoine a bhí i láthair ar chlár
teilifíse ar na deich mbliana sin i
bPeil na mBan. Nemeton Teo sa
Rinn, Port Láirge an comhlacht teil-
ifíse a léirigh an clár agus beidh sé ag
dul amach ar TG4 sa bhliain úr, Déar-
daoin 6ú Eanáir ag a hocht a chlog.

Seisear as Corcaigh a roghnaíodh
agus ní aon iontas é go bhfuil i bhfad
níos mó acu ná aon chontae eile mar
gur bhuaigh siad Craobh na hÉireann
cúig bliana as a chéile idir 2005 agus
2009.  Tá dhá chontae a bhfuil beirt
acu ar an fhoireann, Maigh Eo agus
Port Láirge.  Fágann sin cúig spás eile
agus iad roinnte idir Muineachán,
Gaillimh , Baile Átha Cliath, Ciarraí
agus Laois.  Sin iad na foirne uilig a
bhuaigh Craobh na hÉireann ón bhli-
ain 2000. 

Maigh Eo in 2000, 2002 agus 2003,
Laois in 2001, Gaillimh in 2004, Cor-
caigh faoi chúig 2005-2009 agus
Baile Átha Cliath i mbliana den chéad

uair riamh.
Triúr a bhí ar an phainéal chun an

fhoireann a roghnú agus dúirt an
cathaoirleach a bhí ar an choiste
roghnúcháin, tráchtaire TG4 Brian
Tyers, gur dúshlán mór a bhí rompu
an fhoireann agus na peileadóirí a
roghnú ach gur sheas na himreoirí
seo amach i rith na tréimhse áirithe
seo, ó thosaigh TG4 ag déanamh clú-
daigh ar na cluichí.  

Ach an oiread le haon fhoireann a
roghnaítear mar seo, is cinnte nach
n-aontódh gach duine leis an rogha
atá déanta ach is beag foireann a
bheadh in ann an ceann seo thíos a
shárú.

Seo iad na peileadóirí a rogh-
naíodh ar an fhoireann:  

Clíodhna O’Connor (Baile Átha
Cliath), Rebecca Hallahan (Port
Láirge), Angela Walsh (Corcaigh),
Rena Buckley (Corcaigh), Briege
Corkery (Corcaigh), Jenny Greenan
(Muineachán), Emer Flaherty (Gail-
limh), Juliet Murphy (Corcaigh),
Mary O’Donnell (Port Láirge), Nollaig
Cleary (Corcaigh), Christina Heffer-
nan (Maigh Eo), Tracey Lawlor
(Laois), Valerie Mulcahy (Corcaigh),
Geraldline  O’Shea (Ciarraí), Cora
Staunton (Maigh Eo).

Mason Ambler
agus Cian Nihill
ó fhoireann
Chispheile
Mhaigh
Chuilinn (Pic.
Brendan Moran
/ SPORTSFILE) 

Beidh An
Ghaeltacht
agus An
Eaglais ag dul
in iomaíocht
lena chéile
lena fháil
amach cén
club a bhfuil
an t-eolas is
mó acu faoi
CLG in Éirinn
an Domhnach
seo i gCeist
GAA le Hector.  

Súil ar an Rugbaí le Gráinne McElwain

Cé chomh crua is atá imreoirí Rugbaí? 
Pádraig Bán Ó Broin 

NÍL aon amhras ach go bhfuil
imreoirí rugbaí crua. Ach cé chomh
crua is atá siad? Seans go bhfeicfimid
ar an 29 Eanáir nuair a rachaidh cúlaí
na All Blacks, Canterbury agus Cru-
saders, Sonny Bill Williams, isteach

sa chró dornálaíochta in aghaidh
Scott Lewis, in Newcastle, san Astráil.

D’athraigh Williams ó rugbaí
sraithe go rugbaí agus faoin chonradh
a shínigh sé leis an NZRU, is féidir leis
leanúint ar aghaidh ag dornálaíocht
go proifisiúnta. Tá sé le bheith ar ais
ag traenáil dhá lá tar éis na troda.

Is é seo an tríú troid dornálaíochta
a bheidh ag Williams agus creideann
sé go dtabharfaidh an bhéim a lea-
gann dornálaíocht ar choisíocht,
aclaíocht, tomhas ama agus
uillinneacha ardú céime dó thar
imreoirí eile.

I mí an Mheithimh bhuaigh

Williams le leagan amach teicniúil
(TKO) ar Ryan Hogan sa dara troid
dornálaíochta aige. Thóg sé 2.35
nóiméad air Hogan a chur uaidh ach
teastaíonn troid dháiríre uaidh anois.

Deir Williams gurb ionann traenáil
faoin Astrálach Anthony Mundine
agus imirt le Dan Carter in

Christchurch nó le Johnny Wilkinson
ag Toulon. Feicfear amach anseo an
mbeidh Lewis mar fhreasúra níos
fearr ná Hogan. De réir roinnt níl na
troideanna atá á n-eagrú in aghaidh
céilí comhraic láidre agus tá scoilt i
dtaobh iad siúd atá i bhfabhar agus i
gcoinne throid Williams.

Dé hAoine
Corn Amlin Challenge 
Cúige Chonnacht v
Harlequins
Sportsgrounds @ 19.00
Tá obair mhór le déanamh ag Cúige
Chonnacht agus iad ag iarraidh
cáiliú do bhabhtaí ceathrú ceannais
an chomórtais. Chaill siad den
chúigiú babhta as a chéile, 20-9, in
aghaidh Harlequins an tseachtain
seo caite agus ba dhroch-chean-
naireacht agus droch-chosaint na
fadhbanna ba mhó a bhí acu ar an
lá. 

Chun rudaí a dhéanamh níos
measa do Eric Elwood, níl an frapa
Brett Wilkinson ar fáil mar gheall ar
ghortú gualainne agus beidh sé in
easnamh ar feadh míosa. Tá imní
faoi Johnny O’Connor (droim) agus
Miah Nikora (bléin) ach ba chóir go
mbeadh siad ar fáil.

Scrúdú dian arís do Chonnachta
ach tá an ghaoth sna seolta ag na
Harlequins.

Bua: Harlequins

Dé Sathairn
Bath v Cúige Uladh
Grúpa 4: Recreation Ground @
13.30
Ní bheidh Bath sásta leis an dóigh
ar lig siad Cúige Uladh ar ais sa
chluiche nuair a bhí siad 15-3 chun
cinn sa chéad leath an deireadh
seachtaine seo caite. Caithfidh siad
na trí chluiche dheireanacha a
bhuachan sa ghrúpa chun go mbei-
dh seans acu cáiliú do na babhtaí
ceathrú ceannais. Ach le trí
chluiche caillte acu sa chomórtas
seo in aghaidh Uladh le dhá bhliain
anuas, tá obair mhór rompu.

Níor imir Ulaidh go maith agus tá
a fhios acu go gcaithfidh siad
feabhsú amárach. Beidh orthu
ceannaireacht láidir agus cruinneas
ina gcuid imeartha a léiriú chun an
lá a thabhairt leo. 

Tá Darren Cave fós amuigh le
gortú agus cé go raibh imní faoi
Chris Henry (rúitín) tar éis an
chluiche an deireadh seachtaine
seo caite, ba chóir go mbeadh sé go
breá don chluiche seo. Tagann
Robbie Diack agus Ryan Caldwell ar
ais ar an phainéal le Caldwell ag
tógáil áit Neil McComb. 

Ba chóir go mbeadh Ulaidh níos
fearr ar an lá chun na pointí a fháil.

Bua: Cúige Uladh

Grúpa 3: 
Ospreys v Cúige
Mumhan
Liberty Stadium @ 15.30
Níor chaill na hOspreys sa bhaile i
gCorn Heineken le cúig bliana
anuas ach seo scrúdú géar dóibh in
aghaidh na Mumhan atá ar bharr
an ghrúpa. Fuair foireann na
Breataine Bige pointe bónais táb-
hachtach i bPáirc Thomond ach tá

an dá chluiche as baile caillte acu
go dtí seo. Chaill siad in aghaidh
Toulon 19-14 i mbabhta a haon
agus arís an Domhnach seo caite.
Níl aon ghortú nua ag cur as dóibh
ach tá Jonathan Spratt, Conor
McInerney (glúin), Ben Lewis
(muineál), Ben John (lámh), Shane
Williams (gualainn) and Lee Byrne
(ordóg) fós ar an liosta fada gortu-
ithe atá acu.

Buille mór do Chúige Mumhan

nach mbeidh Paul O’Connell ag
imirt mar gheall ar an chárta dearg
sin; agus mé ag scríobh níl cin-
neadh déanta go fóill ar cé mhéad
seachtain fionraí a chuirfear air.
Beidh lucht tacaíochta na Mumhan
agus na hÉireann ag súil nach
mbeidh an pionós chomh dian is a
cuireadh ar Gavin Henson roinnt
blianta ó shin – 16 seachtain. Má
fhaigheann sé sin, caillfidh sé
amach ar Chomórtas na Sé Náisiún

chomh maith.
Mar is iondúil le Cúige Mumhan,

tagann feabhas i gcónaí orthu nuair
atá siad faoi bhrú.

Bua: Cúige Mumhan

Grúpa 2: 
Cúige Laighean v
Clermont-Auvergne 
Aviva @ 17.45
Cé gur chaill Cúige Laighean as
baile in aghaidh Clermont an
Domhnach seo caite 20-13, fuair
siad pointe bónais agus thaispeáin
siad cé chomh cróga is atá siad. Ag
dul isteach sa chluiche sin, bhí siad
gan triúr ó fhoireann na leon – Rob
Kearney, Luke Fitzgearld agus
Brian O’Driscoll a bhí gortaithe ach
sheas go leor de na himreoirí óga
an fód ar nós Eoin O’Malley a chuir
geansaí Laighean air féin den
chéad uair i gCorn Heineken agus a
bhí ar dóigh. Imreoirí eile a sheas
amach ná Fergus McFadden,
Dominic Ryan, Seán O’Brien agus
Johnny Sexton. 

Ach níor tháinig Laighin slán ó
ghortuithe as an choimhlint agus
b’fhéidir gurb iad na gortuithe sin
an difear a bheidh eatarthu
amárach. Bhí ar Jamie Heaslip éirí
as an imirt ag leatham agus dúirt
cóitseálaí Laighean Joe Schmidt i
rith na seachtaine nach bhfuil
“rudaí ag amharc ró-mhaith dó. Tá
a rúitín ataithe go dona ach déan-
faidh muid cinneadh faoi níos
moille inniu.”

Tá gortuithe eile as cur as d’Eoin
O’Malley (easna), Andrew Conway
agus Seán O’Brien ach tá Schmidt
muiníneach go mbeidh O’Brien ar
fáil. Beidh cinneadh le déanamh
faoi Brian O’Driscoll níos moille
inniu. “Bhí 38 imreoir ainmnithe
againn ag tús na bliana do Chorn
Heineken ach anois le gortuithe níl
ach 26 ar fáil” a deir Joe Schmidt.
“Beidh cluiche dian fisiciúil ann
eadrainn amárach agus tá imreoirí
den scoth ag Clermont. Is féidir le
Vern Cotter (Cóitseálaí Clermont)
imreoirí idirnáisiúnta a thabhairt
isteach ón mbinse in áit imreoir
idirnáisiúnta eile”.

Tá níos mó ná daichead is a haon
míle suíochán díolta don chluiche i
Staid Aviva agus cabhróidh an t-
atmaisféar le Cúige Laighean, ach
le himreoirí in easnamh orthu
seans maith go beidh an buntáiste
le Clermont.

Bua: Clermont

Gordon D'Arcy, Cúige Laighean, le tacaíocht ó Dominic Ryan, ar chlé, agus Shane Jennings agus greamú ó Thomas
Domingo, ASM Clermont Auvergne. Beidh Cúige Laighean ag imirt i gcoinne ASM Clermont Auvergne arís ar an
Satharn san Aviva. (Pic: Stephen McCarthy / SPORTSFILE)

Caithfidh CLG níos mó
margaíocht a dhéanamh
John Allen

Is iontach an cluiche í an iomá-
naíocht. Dar ndóigh tá sí luaite
sna seanscéalta le scéal Setanta
agus an cú . Bhí an rí Conchub-
hair Mac Neasa ina uncail do

Shetanta agus oíche amháin tugadh
cuireadh don rí teacht chuig teach an
ghabha le haghaidh cóisire. Fuair
Setanta cuireadh freisin ach bhí sé ag
imirt cluiche iománaíochta agus mar
sin bheadh se déanach.

Chuir an gabha a chú fíochmhar
mar gharda ag an ndoras. Níos
déanaí nuair a tháinig Setanta ní
ligfeadh an cú isteach é . D’ardaigh ár
laoch a chamán agus thug se buille
díocasach don sliotar agus mharaigh
sé an madra . Ní raibh an gabha ró-
sásta le bás a mhadra ach mhol an rí
go bhfanfadh Setanta mar gharda go
dtí go mbeadh ceann des na coileáin
sean go leor chun bheith mar gharda.
Mar sin a tugadh Cúchulainn mar
ainm ar Shetanta agus dar liom
b’shin é an chéad tagairt d’iomá-
naíocht i stair na tíre.

Tá sé ag druidim le céad tríocha
bliain ó shin ó shuigh Micheál Cíosóg
agus a chomrádaithe síos in Ostán Uí
Aodha thíos i nDúrlas Éile chun an
CLCG a bhunú.

Nach iontach an cumann a bhu-
naíodar an oíche sin agus nach ion-
tach an dul chun cinn ata déanta ó
shin . Déarfainn dá bhféadfadh
Cíosóg agus a chairde teacht ar ais
agus breithiúnas a thabhairt ar an
lasair a chuireadar ar siúl bheadh
áthas an domhain orthu.

Tá cúrsaí peile láidir go leor i
mbeagnach gach contae i láthair na
huaire (seachas Cill Chainnigh!) ach
níl sé mar an gcéanna don iomá-
naíocht  (seachas Cill Chainnigh arís
agus cúpla contae eile!).

Sea, i mo thuairim tá sé in am
anois don CLCG i bhfad níos mo mar-
gaíochta a dhéanamh.

Déanann an suíomh idirlín Lonely
Planet cur síos greannmhar ar an
iománaíocht, é sin ráite agus an píosa
léite bheadh fonn ag an léitheoir
freastal ar chluiche . Deir siad gur
sórt hacaí san aer é a imrítear ar luas
lasrach. 

Deir siad freisin go bhfuil sé cosúil
le cath oscailte idir fir le cosa bána
agus ainmneacha mar Sheán Óg, Joe
agus Tommy orthu, cuma
fhíochmhar orthu agus iad cosúil le
daoine a d’éalaigh ó Theach na
nGealt.

Deir siad freisin go ngluaiseann se
róthapaidh d’éinne nach bhfuil cur
amach ceart ar na rialacha acu . 

Ag an deireadh molann siad do
thaistealaithe freastal ar chluiche, go
háirithe ceann i bPáirc an Chrócaigh .

Is cuimhin liom, cúpla bliain ó shin
ar Lá ‘le Pádraig, bheith ag siúl ó
Stáisiún Traenach Heuston, trasna
lár na cathrach go dtí ceannáras
CLCG chun na craobhchluichí club a
fheiceáil. Bhí na mílte ar na sráidean-
na, cuid acu ag glacadh páirte sa
pharáid agus morán eile ag féachaint
air. Is cuimhin liom freisin an díomá
a bhí orm nuair a chonaic mé an slua
beag go leor a bhí ag na cluichí.

Bhí scoth na hiománaíochta agus
peile ar siúl ar fhéile mhór na nGael

ach fós bhí an staid iontach dhá thri-
an folamh. 

Níos déanaí an oíche sin chuas
chuig ceolchoirm Sharon Shannon
san Olympia. Bhí sé seo lán go doras
agus a lán des na daoine le canúint
na bPoncánach acu.

An cheist a bheadh agamsa ná cén
fáth nach bhféadfadh Bord Fáilte (nó
pé ainm atá orthu anois) agus CLCG i
bhfad Éireann níos mó margaíochta a
dhéanamh chun turasóirí a mheal-
ladh isteach chuig cluichí Gaelacha.
Nach mbeadh sé éasca go leor,
cheapfá, pacáistí a thairiscint agus
cluiche peile nó iománaíochta mar
chuid den phacáiste, go háirithe tim-
peall féiltí ar nós Lá Fhéile Pádraig.

D’fhéadfaidís an tairiscint chéanna

a chur ar fáil in éineacht le Bus Éire-
ann dos na hÉireannaigh a théann ar
saoire bhus sa tír álainn seo. Tugann
a lán des na hollmhargaí duaiseanna
de shaoire deireadh seachtaine in
ostáin timpeall na tíre. Nach bhfuil sé
in am anois ag an CLCG cuid den aic-
sean sin a fháil freisin?

Sea tá cluichí iontacha againn ach
tá sé in am iad a thaispeáint do níos
mó den domhan mór.

Chonaic me ar na meáin le déanaí
go raibh rúnaí CLCG na hard-
chathrach, Seán Costelloe, ag rá nach
bhfuil RTÉ ag taispeáint a ndóthain
cláranna roimh chluichí. Tá an ceart
aige . 

Tá an t-ádh dearg ar phobal na
Gaeilge go bhfuil comhlachtaí againn

mar Nemeton, ón Rinn, ag dhéanann
sárobair ag soláthar an t-uafás
cláranna CLCG, agus Sonta ó Chona-
mara a thugann an clár iontach “An
Seo Spóirt” dúinn gach Aoine, le
cúpla bliain anuas anois, gan caint ar
Sheán Bán agus Spórt an tSathairn ar
Raidió na Gaeltachta, atá ag treab-
hadh leis leis na blianta agus ag tab-
hairt ardseirbhíse dos na cluichí
Gaelacha.

Ta sé in am anois ag an gcraoltóir
naisiúnta agus CLCG níos mó a
dhéanamh chun suim a spreagadh
inár gcluichí iontachta féinig agus
sinn in iomaíocht le Sky agus gach a
dtugann sé isteach inár dtithe gach lá
den bhliain.

Beir Bua. 

Deir siad go bhfuil sé cosúil le cath oscailte idir fir le cosa bána agus ainmneacha mar Seán Óg, Joe agus Tommy. (PIC: RAY RYAN / SPORTSFILE)

Armhaith leat síntiús Gaelscéal a
thabhairt mar bhronntanas Nollaig?

Tá an t-áth ort - 10% lascaine faoi láthair
Tairiscint speisialta síntiús bliana ar: €100.00 (Éireann)

€118.80 (thar lear)

Bronntanas
Nollag go
do chara

Seans ar
Bhoinn ag
Foireann na
hÉireann
Gráinne McElwain

“NÍL an t-airgead céanna ag
daoine agus a bhí cúpla bliain
ó shin agus, dá bharr, tá
méadú thar cuimse feicthe
againn ar an méid daoine atá
ag imirt liathróid láimhe
anois,” a deir Niamh Egan,
Oifigeach Caidrimh agus For-
bartha GAA Handball.

“Tá thart fá 5,000 ball
againn agus tá scair mhaith
den ghrúpa sin faoi 18, agus ar
bhealach tá an cúlú eacna-
maíochta go maith do
liathróid láimhe.”

“Le tamall anuas, bhí fadhb
phoiblíochta agus forbartha
againn le liathróid láimhe
agus ní raibh mórán daoine ag
imirt. Go dtí anuraidh, ba é
Comhairle Liathróid Láimhe
an t-ainm a bhí ar an
eagraíocht ach rinneadh cin-
neadh straitéiseach an t-ainm
a athrú go GAA Handball agus
é a thógáil isteach faoi bhrat
an CLG. Cheana féin, tá an
chuma air go bhfuil sé ag
obair. Mar chuid den tionsc-
namh athghiniúna i Maigh
Rois agus sa Chnoc Theas i
Luimneach, tá míle páiste sa
bhunscoil tar éis an spórt a
thosnú le bliain anuas,” a deir
Niamh.

“Níl aon chostas i gceist
agus tá sé éasca é a imirt agus
is breá leis na múinteoirí an
spórt. Tá rialacha cinnte ann
ach fiú muna bhfuil siad ar
eolas agat, tá tú in ann é a
imirt agus taitneamh a bhaint
as.”

Tá seisear iomaitheoirí óga i
mbun cleachtaidh faoi láthair
agus iad ag dul go San Diego i
gceann coicíse chun páirt a
glacadh sna cluichí náisiúnta
faoi aois sna Stáit Aontaithe.
Beidh triúr cailíní agus triúr
buachaillí ann ag iomaíocht
sna grádanna f-15, f-17 agus f-
19.  Seo an chéad uair ag Dar-
ren Doherty ó Mhuineachán
agus Caolan Daly ó Thír
Eoghain a bheith san
iomaíocht agus iad sna grá-
danna f-15 agus f-19. 

“Is sean-pros iad uilig bea-
gnach atá ag dul thar lear
anois. Seo an ceathrú huair ag
Caitríona Casey ó Chorcaigh a
bheith ann agus í i gcomórtas
na mban f-17, an tríú huair ag
Lorraine Heverin ó Chonate
an Dúin (grád f-19 na mban),
an dara huair ag Lauren O’Ri-

‘Championship 2010’
Gráinne McElwain

AG an am seo den bhliain,
tagann go leor leabhair spóirt
amach in am don Nollaig agus,
den 16ú bliain as a chéile,
beidh leabhar tábhachtach
d’éinne atá ag obair le cursaí
CLG á fhoilsiú. Seo leabhar atá
curtha le chéile ag an
gcraoltóir RTÉ Brian Carthy
darb ainm ‘Championship
2010’.

Sa leabhar seo, tá na torthaí
ar fad ó chraobh peile agus

craobh iomána na bliana 2010
curtha le chéile le pictúirí oir-
iúnacha a thaispeánann scéal
na bliana. Sa pheil, bhuaigh
Corcaigh a seachtú Craobh
Uile-Éireann agus a gcéad
cheann ó 1990 le bua aon
chúilín amháin ar fhoireann an
Dúin. Fuair Tiobraid Árann an
lámh in uachtar ar Chill Chain-
nigh san iomáint agus stop
siad na Cait ag buachaint cúig
Chraobh na hÉireann as a
chéile. 

Sa leabhar seo tugann Brian

ómós do dhuine de mhór-
laochra na peile agus Ros
Comáin nach bhfuil linn níos
mó, is é sin Dermot Earley. Is
as Baile Mór in aice le Béal na
mBuillí, Ros Comáin do Bhrian
ó dhúchas ach tá sé ina chónaí
i mBaile Átha Cliath anois le
fada. 

Tá sé ag obair do RTÉ le
tríocha bliain anuas agus tá
ocht leabhar déag scríofa aige,
ina measc ‘Football Captains
All-Ireland Winners’ agus ‘A-Z
of Country and Irish Stars’.

ordain as Ros Comáin (f-15 na
mban) agus seo an dara babh-
ta chomh maith ag Cillian Car-
roll ó Chorcaigh (f-17 na
bhfear). Tabharfaidh siad aire
mhaith do Darren agus Caolan
mar sin,” a deir Niamh agus í
ag gáire.

“Tá an-deis ag iomaitheoirí
na hÉireann i Meiriceá mar
sílim go bhfuil titim tar éis
teacht ar chaighdeán na
bhfoirne i Meiriceá le tamall.
Mothaím go bhfuil sé níos
deacra buachaint anseo ná
mar atá sé buachan thar lear
ach feicfimid.”

Beidh slua maith ag dul ó
gach cearn den tír ó Thír
Eoghain go Port Láirge chun
tacaíocht a thabhairt don
fhoireann óg seo. Guímis gach
rath orthu.

“Tá an-deis ag
iomaitheoirí na
hÉireann i Meiriceá
mar sílim go bhfuil
titim tar éis teacht ar
chaighdeán na
bhfoirne i Meiriceá le
tamall. Mothaím go
bhfuil sé níos deacra
buachaint anseo ná
mar atá sé buachan
thar lear ach 
feicfimid.”

Bainisteoir na foirne sóisearaí liathróide láimhe, Joe McCann, agus an bainisteoir cúnta Ashley Prendiville, leis an bhfoireann
shóisearach, f-19: Caolan Daly agus Lorraine Havern, f-17: Killian Carroll agus Catriona Casey, f-15: Darren Doherty agus Lauren
O'Riordan.

Seans iontach ag Cúige Uladh
Bath Rugby v Ulster Rugby, Dé Sathairn, 13:30, The Recreation Ground, Bath 

Gráinne McElwain 
& Pádraig Bán Ó Broin

Tuairiscíodh go mbeadh an
aimsir go dona i gCúige
Uladh don choimhlint idir
Ulaidh agus Bath an
deireadh seachtaine seo

caite i gCorn Heineken ach ní féidir
locht a chur ar an aimsir do thais-
peántas Chúige Uladh. Ceapadh in
amantaí go raibh an cluiche ag
imeacht uathu ach caithfidh tú
moladh mór a thabhairt dóibh as
teacht ar ais ó 15-3 taobh thiar agus an
bua a fháil. Níor imir siad go maith sa
chéad leath agus bhí an leathchulaí
amuigh Ian Humphreys ina laoch
agus frithlaoch sa chluiche seo.
D’aimsigh sé 17 pointe ach bhronn sé
dhá úd fhurasta ar Bath mar gheall ar
a dhrochphasáil. 

Cibé rud é, thaispeáin Ulaidh go
leor carachtair agus bhí laochra go
leor acu ar an pháirc, ina measc
Stephen Ferris, Pedrie Wanneburg, BJ
Botha agus Andrew Trimble. Stop
Trimble Matt Banahan ar líne an úid
le greamú fíochmhar sna bomaití
deireanacha den chluiche agus d’fhág
sin an bua ag na hUltaigh 22-18.
“Chaill muid seilbh ró-éasca agus cé
gur imir muid go maith in amantaí,
bhí muid an-dona in amantaí eile.
Caithfidh muid feabhsú,” a deir cap-
taen na foirne Johann Muller.

Amárach caithfidh Ulaidh dul go
dtí páirc Recreation i Bath agus bua
eile a aimsiú. Chuir Aironi ón Iodáil
iontas ar go leor agus an bua acu ar
thánaistí an chomórtais anuraidh,
Biarritz, an deireadh seachtaine seo
caite agus ciallaíonn sin go bhfuil
grúpa a ceathair go hiomlán oscailte.

Tugann an toradh speisialta sin deis
iontach d’Ulaidh agus, ár ndóigh, do
Bath chomh maith. Ta Biarritz fós ar
bharr an tábla ach níl ach dhá phointe
idir iad féin agus Ulaidh agus tá Bath
dhá phointe taobh thiar d’Ulaidh ar
sheacht bpointe. 

Bhuaigh Ulaidh cluiche i gCorn
Heineken i Sasana den chéad uair
riamh anuraidh, is in aghaidh Bath a
bhí siad agus beidh siad ag iarraidh é
a dhéanamh arís amárach. “Seo
cluiche fíor-chrua dúinn. Bhuaigh
muid anuraidh den chéad uair i
Sasana ach tá sé sin san am a chuaigh
thart agus sna leabhair staire anois.
Seo cluiche eile go gcaithfidh muid a
bhaint chun dul chun cinn sa
chomórtas seo. 

Thug an bua, a bhí thall ansin anu-
raidh, múinín cinnte dúinn ach anois,
caithfidh muid dul anonn i mbliana

chun toradh agus na pointí a fháil,” a
deir cóitseálaí na foirne Brian
McLaughlin.

Níl séasúr Bath ag dul rómhaith go
dtí seo le seacht gcluiche i ngach
comórtas caillte acu ach tá seans fós
ann go gcaileoidh siad do na babhtaí
ceathrú ceannais de Chorn Heineken.
Beidh orthu na trí chluiche dheire-
anacha a bhuacan sa ghrúpa, ag tosnú
in aghaidh Uladh amárach. Ag féach-
taint siar ar an taispeántas a bhí acu in
aghaidh Uladh an deireadh seach-
taine seo caite, is cinnte go mbeidh
Bath feargach leo féin gur chaill siad
an buntáiste a bhí acu agus iad 15-3
chun cinn sa chéad leath. Mar ábhár
dóchais dóibh, áfach, fuair siad
pointe bónais agus beidh sé sin táb-
hachtach amach anseo, go háirithe i
ngrúpa atá chomh dian leis seo. Dúirt
imreoir Bath Lewis Moody tar éis an

chluiche, “Ba chóir go mbeadh an
cluiche sin buaite againn,” agus bí
cinnte go mbeidh siad muiníneach
agus go mbeidh díocas orthu an lámh
in uachtar a fháil sa bhaile mar sin.

“Mothaím go mbeidh Bath ag iar-
raidh an liathróid a chaitheamh tim-
peall agus brú mór a chur ar ár gco-
saint amárach. Rinne siad sin sna 15
nóiméad roimh dheireadh na
himeartha an tseachtain seo caite ach
déanfaidh siad sin ón tús anois. Beidh
siad ag iarraidh níos mó rugbaí a imirt
ach de ghnáth nuair a imríonn tú níos
mó rugbaí oscailte, is féidir níos mó
botún a dhéanamh,” a deir Johann
Muller. Níl an comórtas Heineken
buaite ag Cúige Uladh ó 1999 agus ag
Bath ó 1998. Cé gurb iad Biarritz
rogha na n-údar chun cáiliú sa chéad
áit i ngrúpa 4, seo deis ag Ulaidh an
brú a choinneáil orthu.

Stephen Ferris, Cúige Uladh. (PIC: OLIVER MCVEIGH / SPORTSFILE)


